
ჩვილი ბავშვებით ვაჭრობის 
შემზარავი ფაქტები რუსთავში

რა სქემას შიფრავს გამოძიება

ახალდაბადებულებს 
რუსეთში ყიდდნენ

დედებს ჯანმრთელ ბავშვებს 
ფარულად უცვლიდნენ

SCANDAL

რა უცნობი ნაგებობა 
ფიქსირდება 2010 

წლიდან სტიქიის ზონაში

რა ფოტო მოიპოვა „პრაიმტაიმმა“

ვის დაკითხავს პროკურატურა? 
ვინ აგებს პასუხს და 

დაასახელებს თუ არა პროექტის 
ავტორი უგულავას?

„არ ვარ კარგად, 
ცუდად ვარ, საერთოდ 

წამოვედი თბილისიდან~

კაბელების საქმის 
მოსამართლე დამნაშავედ 

გამოცხადდა?

 სააპელაციო 
სასამართლოს 
უპრეცედენტო 

გადაწყვეტილება

ზოოპარკის 
დირექტორის 
სკანდალური 

ინტერვიუ შავ 
მაგიაზე

გასაიდუმლოებული ფაქტები
რას უყვება 
„პრაიმტაიმს“ 
ზოოპარკის 
თანამშრომელი

„სტიქიამდე 
მარტო ლომი 

სამჯერ 
გაიქცა...“

ზოოპარკის ყოფილი დირექტორი 
ზეწოლაზე საუბრობს EXCLUSIVE

ექსკლუზიური 
ინტერვიუ 
კაცთან, 
რომელიც 
ირაკლი 
ოქრუაშვილის 
აივნიდან 
ხტებოდა

ბუნებრივი პროცესი თუ ქანებზე ხელოვნური  ზემოქმედება

„მგლის ქონი, მგლის 
ბეწვი, მგლის ეშვი,  

სასქესო ორგანოებიც 
უნდოდათ. ეს ატრიბუტები 
შავ მაგიაში გამოიყენება“

რამდენად მომზადებული 
შეხვდა გადაუდებელი 
დახმარების ცენტრი 

თბილისში დატრიალებულ 
ტრაგედიას?

ინტერვიუ 112-ის 
ხელმძღვანელთან

მსოფლიო დონის 
ქართველი ექიმები, 

რომლებიც „ევექსის“ 
მეშვეობით, ქართველ 

პაციენტებს 
მკურნალობენ

მირიან ბოქოლიშვილი

საქართველოში დიდი ხნის 
განმავლობაში ტრეფიკინგთან 
მიმართებაში ერთიანი პოლი­
ტიკა არ არსებობდა. შესაბა­
მისად, არ არსებობდა სისტემ­
ური მიდგომა ამ დანაშაულთან 
ბრძოლის წინააღმდეგ. დოკუ­
მენტი მხოლოდ 2014 წელს შე­
იქმნა და ის ყველა სახელმწი­
ფო უწყებას გადაეგზავნა. ამ 
დოკუმენტის პრაქტიკაში და­
ნერგვამ კი, როგორც ჩანს, თა­
ვისი პირველი შედეგიც გამო­
იღო. საქმე ეხება ახალშობილი 
ბავშვებით ვაჭრობას.

ეს სკანდალური საქმე ფინა­
ნსთა სამინისტროს საგამოძი­
ებო სამსახურმა გასულ კვირას 
გამოააშკარავა და სისხლის სა­
მართლის პასუხისგებაში მისცა  
„რუსთავის სამშობიარო სახლ­
ის“ გენერალური დირექტორი 
ალექსანდრე ბარავკოვი, მისი 
მოადგილე კონსტანტინე მა­
ნჯავიძე, „ახალი სამშობიარო 
ცენტრის“ ერთ-ერთი დამფუძ­
ნებელი მზია უგრეხელიძე და 
დანაშაულში მონაწილე კიდევ  6 
პირი.

„პრაიმტაიმისთვის“ ცნობ­
ილი გახდა ჩვილებით ვაჭრობის 
საქმის გაუხმაურებელი დეტა­
ლები, მათ შორის ფარული ჩა­
ნაწერები, სადაც, სავარაუდოდ, 
სამშობიარო სახლში ახალშობი­
ლთა ფარულ გაცვლაზეა საუბ­
არი. ამ სტატიაში, ასევე, მოგი­
ყვებით რუსთავის სამშობიაროს 
ირგვლივ აგორებულ სხვა არ­
აერთ სკანდალზეც, თუმცა მა­

ნამდე გაგაცნობთ საგამოძიებო 
სამსახურის ოფიციალურ განც­
ხადებას ჩვილების საქმესთან 
დაკავშირებით.

უწყების ცნობით, საქმეზე 
ჩატარებული გამოძიებით და­
დგინდა, რომ ბრალდებულებმა 
სამსახურებრივი მდგომარეობ­
ის გამოყენებითა და მატერიალ­
ური სარგებლის მიღების მიზნ­
ით ჩვილი ბავშვებით ვაჭრობა 
განიზრახეს. 

„განზრახვის სისრულეში მო­
საყვანად, აღნიშნული პირები 
სამშობიაროში კონსულტაცი­
აზე მისულ ფეხმძიმე ქალბატ­
ონებს სთავაზობდნენ თანხის 
სანაცვლოდ ახალშობილი ბა­
ვშვის მიტოვებას, რომლის გა­
სხვისებასაც შემდგომ თავად 
უზრუნველყოფდნენ. საგამო­
ძიებო სამსახურის მიერ აღნი­
შნული პირების მონაწილეობით 
გამოვლენილია ჩვილი ბავშვე­
ბით ვაჭრობის ორი ფაქტი, რა 
დროსაც ბრალდებულებმა ერთ 
შემთხვევაში აიღეს 3 000 ლა­
რი, ხოლო მეორე შემთხვევაში 
– 5 000 დოლარი“, – აცხადებენ 
საგამოძიებო უწყებაში, სადაც 
ასევე განმარტეს, რომ ბრალის 
დამტკიცების შემთხვევაში ბრ­
ალდებულებს 14-დან 17 წლამდე 
პატიმრობა ემუქრებათ.

ჩვენი ინფორმაციით, რუსთ­
ავის სამშობიარო სახლის დირე­
ქტორი ალექსანდრე ბარავკოვი 
და მისი მოადგილე კონსტანტ­
ინე მანჯავიძე საეჭვო საქმიანო­
ბაში ადრეც იყვნენ შემჩნეულნი. 
ამ შემთხვევაში საუბარია სამშ­
ობიაროში ჩვილების გაცვლაზე. 
როგორც კონფიდენციალური 
წყარო გვიყვები, გამოძიებაში 
დევს ფარული ჩანაწერები, სა­
დაც სწორედ ბავშვების გაცვ­
ლის შესახებ არის საუბარი. 

კერძოდ, ერთ-ერთი ახალშო­
ბილის ოჯახი სამედიცინო 
დაწესებულების დირექტ­

ორთან აწარმოებს ფარულ მოლა­
პარაკებას, რომ სმენადაქვეითებ­
ული ახალშობილი, იმავე დაწესე­
ბულებაში დაბადებულ ჯანმრთელ 
ბავშვში მალულად გარდაეცვალ­
ათ.  

სავარაუდოდ, სწორედ ამ ოპ­
ერატიული ინფორმაციის გადა­
მოწმების შემდეგ გავიდა გამოძი­
ება ჩვილებით ვაჭრობის საქმეზე. 
ირკვევა, რომ სქემა, რომლითაც 
ეს ჯგუფი მოქმედებდა, საკმაოდ 
კარგად იყო ორგანიზებული:  სო­
ციალურად დაუცველ ორსულს 
„რუსთავის სამშობიარო სახლში“ 
ყოველგვარი ანაზღაურების გა­
რეშე ჰპირდებოდნენ კონსულ­
ტაციას, მშობიარობის შემდეგ კი 
გარკვეული თანხის სანაცვლოდ 
ჩვილის სამშობიაროში დატოვე­
ბას სთავაზობდნენ. ალექსანდრე 
ბარავკოვი და კონსტანტინე მა­
ნჯავიძე შუამავლების მეშვეობით 
პარალელურად ეძებდნენ ბავშვის 
აყვანის მსურველებს, ძირითადად 
რუსეთის ფედერაციაში. მშობია­
რობის შემდეგ, როგორც წესი, ყვ­
ელა სამშობიარო დაწესებულება 
ვალდებულია, შესაბამის უწყებას 
გადაუგზავნოს მონაცემები ჩვილ­
ის მშობლების შესახებ. რუსთავის 
სამშობიარო სახლი კი აყალბებდა 
ამ მონაცემებს და ბავშვის მშობ­

ლებად მითითებული გახლდათ 
არა ბიოლოგიური დედა და მამა, 
არამედ ის წყვილი, ვისთანაც უკვე 
შემდგარი იყო უკანონო  მოლაპა­
რაკება ჩვილის აყვანასთან დაკა­
ვშირებით.  ამის შემდეგ საქმეში 
უკვე ერთვებოდა შპს „ახალი სა­
მშობიარო ცენტრის“ ერთ-ერთი 
დამფუძნებელი მზია უგრეხელიძე, 
რომელსაც გამოძიების ინფორმ­
აციით, ჩვილი გადაჰყავდა „ახალ 
სამშობიარო ცენტრში“, იქ ხდებ­
ოდა არარსებული მშობიარობის 
დარეგისტრირება და გაყალბებ­
ული მონაცემები შესაბამის უწყე­
ბას ეგზავნებოდა. 

ეს სქემა „პრაიმტაიმს“ ამ სა­
ქმეში ოთხიდან ერთ-ერთი შუამ­
ავლის ადვოკატმა ანონიმურად 
გაანდო. მისი დაცვის ქვეშ მყოფ­
მა დანაშაული აღიარა. გამოძი­
ებასთან თანამშრომლობის გამო 
ოთხივე შუამავლის მიმართ პრ­
ოკურატურამ წინასწარ აღმკვეთ 
ღონისძიებად, პატიმრობის ნაცვ­
ლად, გირაო მოითხოვა, რაც სასა­
მართლომ დააკმაყოფილა კიდეც. 
10-ათასლარიანი გირაოს სანაცვ­
ლოდ წინასწარი პატიმრობიდან 
განთავისუფლდა 72 წლის მზია 
უგრეხელიძეც, ალექსანდრე ბა­
რავკოვი და მისი მოადგილე, კო­
ნსტანტინე მანჯავიძე საბოლოო 

ერთ-ერთი ახალშობილის 
ოჯახი აწარმოებდა 

მოლაპარაკებას, რომ 
სმენადაქვეითებული 
ახალშობილი იმავე 
დაწესებულებაში 

დაბადებულ ჯანმრთელ 
ბავშვში მალულად 

გადაეცვალათ

ბავშვები 
რუსეთში 
გაჰყავდათ?!

ალექსანდრე 
ბარავკოვი და 

მისი მოადგილე, 
კონსტანტინე 

მანჯავიძე საბოლოო 
განაჩენს 

სასჯელაღსრულების 
დაწესებულებაში 
დაელოდებიან...

კონსტანტინე 
მანჯავიძე

EXCLUSIVE

განაჩენს სასჯელაღსრულების 
დაწესებულებაში დაელოდებიან.

ბარავკოვი ამჟამად ციხის სა­
ავადმყოფოში ჰყავთ გადაყვან­
ილი, რადგან დაკავების შემდეგ 
მას გულის შეტევა დაემართა, 
თუმცა, ექიმების განმარტებით, 
მდგომარეობა დამაკმაყოფილ­
ებელია. მისი ადვოკატი, გიორგი 
კონდახაშვილი აცხადებს, რომ 
„ბარავკოვი წარდგენილ ბრალს 
არ აღიარებს და მას მშობიარეებ­
თან შეხება საერთოდ არ ჰქონია“. 
ბრალის ფორმულირებას არ ეთ­
ანხმება არც მანჯავიძე, რომლის 
ადვოკატიც ამტკიცებს, რომ „ჩვ­
ილების ყიდვა-გაყიდვას ადგილი 
არ ჰქონია“.  

სტატიაზე მუშაობის პროცეს­
ში რედაქციას მოგვწერა რუსეთში 

მცხოვრებმა აბესალომ გოგნაძემ, 
რომელიც გვატყობინებს, რომ მი­
სმა დამ, 2012 წელს იშვილა ბა­
ვშვი, თუმცა ალექსანდრე ბარა­
ვკოვი ცდილობდა, ბიოლოგიური 
დედა ბავშვის გაყიდვაში დაერწმ­
უნებინა.

„2012 წლის 6 აპრილს ჩემმა 
დამ იშვილა პირდაპირი მიშვილ­
ებით ბავშვი. რამდენიმე დღეში 
ბატონმა ბარაკოვმა ბავშვი ღუ­
დუშაურის საავადმყოფოში გადა­
იყვანა, რის მიზეზადაც მოიდო 
ბავშვის მძიმე მდგომარეობა. სი­
ნამდვილეში კი პატარა ანგელოზი 
პალატაში ჰყავდათ ჩაკეტილი და 
ძილის წამლებით გაჭყეპილი. მის 
ბიოლოგიურ დედას სთავაზობ­
დნენ ფულს, რომ ბავშვი გაეყიდა. 
რაზეც ჩემმა დამ ადეკვატური რე­

აქცია მოახდინა და საქმეში სამა­
რთალდამცავი ორგანოები ჩარია, 
რის შემდეგაც ბავშვი დაიბრუნა“, 
– გვწერს აბესალომ გოგნაძე რუ­
სეთიდან. 

ფაქტია, რომ ალექსანდრე ბა­
რავკოვსა და მის მოადგილეს 
საგამოძიებო ორგანოებთან პრ­
ობლემები წარსულშიც ჰქონ­
დათ. „პრაიმტაიმიც“ არაერთხელ 
წერდა რუსთავის სამშობიარო 
სახლის ირგვლივ აგორებულ სკ­
ანდალებზე. მაგალითად, ჩვენ 
რამდენჯერმე გავაშუქეთ აღნიშნ­
ულ დაწესებულებაში მშობიარეთა 
ბუნდოვანი გარდაცვალების ფა­
ქტი. ჯერ კიდევ მაშინ, სიტუაციის 
ადგილზე გასარკვევად მისულებს 
ალექსანდრე ბარავკოვმა ერთობ 
უცნაური პასუხი გაგვცა. 

„მაგალითად, სამი შვილი 
რომ გყავს, რაღად გი­

ნდა მეოთხე?! ზოგს 
არ შეუძლია შვილის 

გაზრდა. მერე წა­
ვლენ და მშობია­
რობის ფულსაც 
არ იხდიან. ათ­
ასობით ვალი 
აქვთ ჩემი. სა­
ქველმოქმედო 
ორგანიზაცია 
ხომ არ მაქვს. 
არადა, ჩვენთან 

მშობიარობა ძა­
ლიან იაფი ჯდება, 

შეიძლება ითქვას, 
სასაცილო ფასებიც 

კი გვაქვს. 400 ლარად 
დღეს ვერსად ვერ გააჩენ­

ენ ბავშვს“, – განუცხადა „პრ­
აიმტაიმს“ ალექსანდრე ბარავკ­
ოვმა. 

ბარავკოვის სამშობიაროში 
მშობიარეების ბურუსით მოცუ­
ლი გარდაცვალების რამდენიმე 
ფაქტს პროკურატურა ადრეც 
სწავლობდა. მათ შორის გახლ­
ავთ 33 წლის ირმა კიკილაშვ­
ილის გარდაცვალებაც. ახალ­
გაზრდა ქალბატონი რუსთავის 
სამშობიარო სახლში  სრულიად 
ჯანმრთელი მიიყვანეს, გარდ­
აცვალებამდე ის თავს მშვენი­
ვრად გრძნობდა, თუმცა მო­
ულოდნელად, რამდენიმე წამში 
დაიღუპა. „პრაიმტაიმთან“ სა­
უბრისას გარდაცვლილის ოჯახ­
ის წევრები სამშობიარო სახლს 
საკმაოდ მძიმე ბრალდებებს 
უყენებდნენ და მომხდარში ექ­
იმებს ადანაშაულებდნენ. ირმა 
კიკილაშვილს ორი ვაჟი დარჩა. 
იგი მესამეს, გოგოს ელოდებ­
ოდა, თუმცა ბავშვიც მუცელშ­
ივე დაიღუპა. 

ერთ-ერთი ვერსიით, მშობია­
რეს დამაჩქარებლის დიდი დო­
ზა გაუკეთეს. ამ ვერსიას თავად 
ოჯახის წევრები ყვებიან. მეორე 
დღეს საავადმყოფოში მორიგე 
ბრიგადა იცვლებოდა, ამიტომ 
შესაძლოა, ვიღაცას სურდა, სა­
კუთარ ცვლაში მოესწრო მშობ­
იარობა და, შესაბამისად, ანაზ­
ღაურებაც მას მიეღო. 

ირმა კიკილაშვილი ერთადე­
რთი არაა, რომელიც რუსთავის 
სამშობიარო სახლში მშობიარო­
ბას გადაყვა. მანამდე იქ კიდევ 
ერთი გოგონა, ია მეკოშკიშვილი 
სწორედ ექიმის არაპროფესიონ­
ალიზმს ემსხვერპლა. 

ნანა მეკოშკიშვილი, იას დე­
და: „17 წლის იყო ჩემი შვილი, 
როცა ეს ტრაგედია დამატყდა 

თავს. მშობიარობა ჩვეულებრ­
ივ დროულად მოუწია. რა თქმა 
უნდა, მის სიკვდილში მთავარი 
დამნაშავე ექიმი იყო. ბავშვი სრ­
ულიად ჯანმრთელი გახლდათ. 
კარგი მდგომარეობა ჰქონდა. 
მალე იმშობიარებსო, მაგრამ 
დროს რატომღაც გვიწელავდნ­
ენ და ბლოკში არ შეჰყავდათ. 
ექიმი იყო დათო ხმელიძე, რო­
მელსაც ვკითხე, რატომ არ იწ­
ყებთ მშობიარობას-მეთქი. შე­
ვთავაზე, თუ რამე პრობლემაა, 
საკეისრო გავუკეთოთ-მეთქი. 
ბავშვს ძალიან ძლიერი ტკივილ­
ები ჰქონდა და თავად ითხოვდა 
საკეისროს. ექიმისგან კატეგო­
რიული უარი მივიღეთ, – ფიზი­
ოლოგიურად ვამშობიარებო. 
ხმელიძე პრინციპზე წავიდა და 
საკეისრო არ გააკეთა. ასე და­
გვათენდა თავზე. მე ცოტა ხნით 
საავადმყოფოს ეკლესიაში გა­
ვედი. როცა დავბრუნდი, ჩემმა 
დამ მითხრა, – იამ იმშობიარაო, 
ნუ ინერვიულებ, მაგრამ ბავშვი 
მკვდარი დაიბადაო. მარწმუნე­
ბდნენ, ია კარგად არისო. არ­
ადა, ჩემი შვილი გარდაცვლილი 
ყოფილა. ხმელიძემ თავისი არ­
აპროფესიონალიზმის გამო ბა­
ვშვის წონა ვერ განსაზღვრა და 
დაჟინებით მოითხოვდა საკუთა­
რი პრინციპის გატანას. თითქოს 
საკუთარ პროფესიონალიზმს 
ავლენდა, რეალურად ჩემს შვ­
ილზე ექსპერიმენტი ჩაატარა. 
ბავშვს ისეთი ტკივილები ჰქონ­
ია, რომ ფანჯრის რაფებს კა­
წრავდა თითებით, ეხვეწებოდა, 
საკეისრო გამიკეთეთო, მაგრამ 
არ ქნა“. 

სხვათა შორის, სამშობიაროს 
ხელმძღვანელობა და უშუალოდ 
ალექსანდრე ბარავკოვი თავის 
დროზე ექიმის ბრალეულობას 
კატეგორიულად უარყოფდა. კი­
კილაშვილის შემთხვევაში თუ 
გარდაცვალების მიზეზად ტრ­
ომბული ემბოლია დაასახელეს, 
მეკოშკიშვილს ნაყოფის სიმახი­
ნჯე დაუდგინეს, რამაც ვითო­
მდა სიკვდილი გამოიწვია. მაშინ 
გამოძიებამ ექიმი დამნაშავედ 
ცნო. დათო ხმელიძე აეროპო­
რტში ქვეყნიდან გაქცევის მო­
მენტში დააკავეს. ის ინგლისში 
აპირებდა გაქცევას. დამნაშავე 
ექიმს 4-წლიანი პატიმრობა მი­
ესაჯა. 

სავარაუდოდ, 4 წელს არ აკ­
მარებენ თავად ალექსანდრე ბა­
რავკოვს, თუ მას წარდგენილი 
ბრალი დაუმტკიცდა და სასა­
მართლომ ჩვილებით ვაჭრობის 
საქმეში დამნაშავედ ცნო.

„პატარა ანგელოზი  
პალატაში ჰყავდათ ჩაკეტილი 

და ძილის წამლებით 
გაჭყეპილი. მის ბიოლოგიურ 
დედას სთავაზობდნენ ფულს, 

რომ ბავშვი გაეყიდა“

ალექსანდრე 
ბარავკოვი: 
„სამი შვილი 
რომ გყავს, 

რაღად 
გინდა 

მეოთხე?!“

როგორ ვაჭრობდა რუსთავში 
ცნობილი ექიმი ახალშობილებით 

და რა ფარულ ჩანაწერებს 
ფლობს საგამოძიებო ორგანო?

სანამ ქვეყანა სტიქიის შედე­
გებს ებრძვის და ცხოვრების ნო­
რმალურ რიტმში ჩადგომას ცდ­
ილობს, საზოგადოებაში ბევრი 
უპასუხო კითხვა ჩნდება.  ყველა 
კითხვა ლეგიტიმურია, რომე­
ლიც თუნდაც იოტისოდენ ეჭვს 
აჩენდეს იმისა, რომ სტიქიას ად­
ამიანმა უბიძგა... ჩვენ ვდაობთ 
ტექნიკურ დეტალებზე, მაგრამ 
შესაძლოა, ყურადღების მიღმა 
დარჩეს ტრაგედიის სათავე წე­
რტილი, საიდანაც თბილისს სი­
კვდილი დაეცა. 

მეწყრის მასშტაბი, რომელიც 
წყნეთი-ბეთანიის გზაზე, სოფელ 
ახალდაბის მთის ფერდობზე ჩამო­
წვა, ყველაზე დიდია ბოლო წლებში 
საქართველოში ჩამოწოლილ მეწყ­
რებს შორის. დღეს სპეციალისტ­
ები მეწყერსაშიშ არაერთ ზონაზე 
მიუთითებენ, მათ შორისაა ვერეს 
ხეობაც…ამ ზონების შესახებ არ­
ერთხელ თქმულა და დაწერილა, 
თუმცა, სამწუხაროდ, ასეთ საგა­
ნგაშო სიგნალებს საზოგადოება, 
მხოლოდ ფაქტის წინაშე დადგომის 
შემდეგ აღიქვამს... ისევე, როგორც 
ახლა... უდავოა და ამას სპეციალი­

სტის რჩევა არ სჭირდება, რომ მდ­
ინარის კალაპოტში არ შეიძლება 
მშენებლობის დაწყება, მით უფრო 
საცხოვრებელი სახლების... მდ­
ინარეს თავისი, შემოსაზღვრული 
კალაპოტი აქვს, რომლის ცვლი­
ლებაც ყოველთვის მძიმე შედეგით 
სრულდება.  

 რამ შეიძლება გამოიწვიოს მე­
წყერი? - მეწყრის მიზეზია ქანების 
წონასწორობის დარღვევა, რასაც 
იწვევს ფერდობის ძირის გამორე­
ცხვა, გამოფიტვის ან გადამეტე­
ბული ტენიანობის გამო ქანების 
სიმტკიცის შესუსტება, სეისმური 
ბიძგები, ადამიანის სამეურნეო სა­

ქმიანობა ადგილის გეოლოგიური 
პირობების გაუთვალისწინებლად 
და სხვ. 13 ივნისს თბილისსა და 
მის შემოგარენში გადაუღებლად 
წვიმდა. როგორც სინოპტიკოსები 
ამბობენ, ამ ღამეს ტენიანობის რე­
კორდული მაჩვენებელი დაფიქს­
ირდა... სავსებით შესაძლებელია, 
სწორედ გადამეტებული ტენიან­
ობა გამხდარიყო მიწის მოწყვეტის 
მიზეზი, თუმცა არსებობს სხვა ვა­
რაუდებიც, რომელთა ყურადღებ­
ის მიღმა დატოვება, ალბათ, არ ღი­
რს... საუბარია ქანებზე ხელოვნურ 
ზემოქმედებაზე, რამაც მისი წონა­
სწორობა დაარღვია... ამ ვარაუდს 

პირად საუბრებში გამოთქვამენ 
გარემოს დაცვითი ორგანიზაცი­
ები, თუმცა ჯერჯერობით ამაზე 
ხმამაღლა საუბარი არ სურთ, სანამ 
სახელმწიფო კომისია საკუთარ და­
სკვნას არ დადებს... 

სანამ მიზეზების გარკვევაზე 
მიდის მუშაობა, „პრაიმტაიმმა“ 
დამეწყრილი ტერიტორია სატე­
ლიტის საშუალებით დაათვალი­
ერა... ჩვენ მიერ შემოთავაზებული 
ფოტომასალა ამოღებულია googl 
earth-ის პროგრამით.  ფოტოებ­
ზე მკაფიოდ ჩანს ღვარცოფის სა­
თავე წერტილში არსებული ორი 
ნაგებობა, რომელიც, თუ წლების 

რა უცნობი ნაგებობა ფიქსირდება 2010 წლიდან სტიქიის ზონაში

მიხედვით მივყვებით googl earth-
ის მონაცემებს, იმ ტერიტორიაზე 
2010 წლიდან, წინა ხელისუფლების 
დროს ჩნდება. მანამდე იქ მხოლოდ 
ტყე იყო... ჩვენთვის უცნობია, რა 
დანიშნულებისაა ეს ნაგებობები, 
რადგან არც მერიის ურბანისტებმა 
და არც სხვა სპეციალისტებმა (რო­
მლებმაც, წესით, უნდა იცოდნენ, 
თბილისში არსებული ნაგებობები) 
არ იციან, რა არის ის, რასაც თქვენ 
ახლა ჩვენი გაზეთის ფურცლებზე 
ხედავთ... იმის გამო, რომ ნაგებო­
ბები ჩვენს მიერ მოპოვებულ ფო­
ტოებზე 2010 წლიდან ფიქსირ­
დება, ჩვენ კითხვით სწორედ წინა 

ხელისუფლების წარმომადგენელს, 
თავდაცვის მინისტრის ყოფილ მო­
ადგილეს მივმართეთ. ბათუ ქუთე­
ლიას განცხადებით, მას ამ ობიექტ­
ების შესახებ ინფორმაცია არ აქვს. 
„ზუსტ ინფორმაციას არ ვფლობ, 
თუმცა, მეეჭვება იმ ადგილას რა­
იმე ობიექტი ყოფილიყო...“ - გვით­
ხრა ქუთელიამ.

ფოტოები ადასტურებს, რომ 
იმ ტერიტორიაზე შენობები დგას. 
უცნობია ან ნაგებობების აშენების 
დროს იყო თუ არა გათვალისწი­
ნებული გარემოს დაცვითი და უს­
აფრთხოების ნორმები, ანუ ხომ არ 
მოხდა მშენებლობის დროს ქანების 

დაზიანება, რამაც მისი მდგრადობა 
შეასუსტა და ძლიერ ტენიანობ­
ას ვეღარ გაუძლო... „პრაიმტაიმი“ 
მომავალ ნომერში შეეცდება, კი­
დევ უფრო მეტი ინფორმაცია მო­
იპოვოს არსებულ ნაგებობებზე და 
ფოტოებს უკვე არა სატელიტიდან, 
არამედ მეწყრის სათავე წერილი­
დან შემოგთავაზებთ, იმ ტერიტო­
რიიდან, სადაც ეს ორი ნაგებობა 
დგას. მანამდე კი ვტოვებთ კითხვე­
ბს, რომლებზეც ჯერჯერობით პა­
სუხები არ გვაქვს. რა ნაგებობებია 
მეწყრის სათავე ტერიტორიაზე და 
შესაძლოა თუ არა, ძლიერ ნალე­
ქთან ერთად, სწორედ მათი მშენებ­

ლობა გამხდარიყო სტიქიის გამო­
მწვევი ერთ-ერთი მიზეზი. 

 ნინო ჩხობაძე (საქართველოს 
მწვანეთა მოძრაობის – „დედამიწის 
მეგობრები“ თანათავმჯდომარე):  

- გასარკვევია ზუსტად, სად არ­
ის ნაგებობა და სად არის მეწყერი, 
რა ზემოქმედება აქვს მას, იმიტომ 
რომ, როგორც სპეციალისტები ამ­
ბობენ, რაღაც საყრდენი იყო მო­
ცილებული, მაგრამ რა ხდებოდა 
ზუსტად არ ვიცი. შეიძლება გზა 
გამოიყენეს უფრო ინტენსიურად, 
შეიძლება რაღაცა მოხდა, არ ვიცი, 
სანახავია. მეწყერი არის ბზარი და 
როცა შენ გზას აფართოებ, ან რა­

ღაცას აკეთებ, შეიძლება ამ დროს 
დააზიანო ქანები და ჩამოიშალოს. 
არ ვიცი, აუცილებლად სანახავია. 

- საყრდენის გამოცლა ბუნე­
ბრივად შეიძლება მომხდარიყო, 
თუ ადგილი ჰქონდა ქანების ხე­
ლოვნურ რღვევას, რასაც შეიძ­
ლება მეწყერი გამოეწვია? 

- ეს გამოძიების საკითხია, სა­
ნახავი და საკვლევია. მე პირველი 
ვერსია მქონდა, წყალი ხომ არ იყო 
დაგროვებული, მაგრამ ახლა ვფ­
იქრობ, რომ არ არის. ამიტომ  ეჭ­
ვი ყოველთვის არსებობს, თუმცა 
ექსპერტების გარეშე ამას ვერავინ 
იტყვის.

კაბელების საქმის მოსამართლე დამნაშავედ გამოცხადდა?

ქეთი ხატიაშვილი

ასეთი მკაცრი სააპელაციო სა­
სამართლო, როგორც ამბობენ, 
ჯერ არ ყოფილა. შეიძლება ით­
ქვას, რომ თავის განჩინებაში მან 
მოსამართლე დავით ჯუღელს 
კონკრეტული ბრალდებებიც კი 
წაუყენა. არ არის გამორიცხული, 
ამის შემდეგ, მოსამართლის წი­
ნააღმდეგ სხვა სანქციებიც განხ­
ორციელდეს. ასე რომ, კაბელების 
თემას სკანდალური გაგრძელება 
ექნება. 

კაბელების საქმეზე მოსამართ­
ლე დავით ჯუღელს ორი ძირითა­
დი ბრალდება წაუყენეს: წინასასა­
მართლო პროცესის გაჭიანურება 
და პროკურატურის მტკიცებულე­
ბის წარმოებაში არმიღება.

დავა მტკიცებულებისთვის
სააპელაციო სასამართლომ ბა­

თილად ცნო თბილისის სასამართ­
ლოს გადაწყვეტილება პროკურატ­
ურის მტკიცებულების არდაშვებას­
თან დაკავშირებით. საქმე ეხება დო­
კუმენტს, რომელიც სამხარაულის 
ბიუროში გაკეთდა. სამხარაულში 
არაერთი სხვა დასკვნა გაკეთებულა, 
რომელიც იგივე დავით ჯუღელს (კა­
ბელების საქმის მოსამართლეს სხვა 
შემთხვევაში) მტკიცებულებად უც­
ნია, თუმცა მხოლოდ ეს დოკუმენტი 
აღმოჩნდა მიუღებელი და უკანონო 
მისთვის.

თბილისის სააპელაციო სასამა­
რთლოს 2015 წლის 15 ივნისის განჩ­
ინებიდან: 

ბრალდების შესახებ დადგენ­
ილებებთან დაკავშირებით:

„მოსამართლემ მიუთითა, რომ 
ზემოაღნიშნული ბრალდების დადგ­
ენილებები გამოტანილია საპროც­
ესო კოდექსის მოთხოვნათა სრული 
დაცვით, აღნიშნულისთვის უფლე­
ბამოსილი პროკურორის მიერ“.

„საქართველოს საერთო სასამა­
რთლოების მასშტაბით, მსგავსი გა­
დაწყვეტილება არც ერთ მოსამართ­
ლეს არ მიუღია წინასასამართლო 
სხდომაზე. ამ მხრივ, 2015 წლის 05 
ივნისის განჩინება უპრეცედენტოა“.

„თბილისის სააპელაციო სასამა­
რთლოსთვის თითქმის გაუგებარი 
დარჩა, რა გადაწყვეტილება მიიღო 
პირველი ინსტანციის სასამართ­
ლომ, როდესაც განჩინებაში მიუთ­
ითა, რომ ბრალდების შესახებ და­
დგენილებები არ არის დაუშვებელი 
მტკიცებულებები, რადგან მათი 
შედგენისა და საქმეზე პროცედურ­
ულად დამაგრების დროს კანონის 
დარღვევებს ადგილი არ ჰქონია და 
მიუხედავად ამისა, ეს საკვანძო მნ­
იშვნელობის მქონე დოკუმენტები 
არ დაუშვა საქმის არსებით განხილ­
ვაზე“.

„თეორიული წიაღსვლები საქმ­
ეში არსებული მასალების დაუშვე­
ბელ მტკიცებულებებად არცნობისა 
და იმავდროულად, საქმის არსებითი 
განხილვის დროს მათი არდაშვების 
შესახებ საპროცესო თვალსაზრის­
ით არის მიუღებელი, მიზანშეუწო­
ნელი, დაუსაბუთებელი და უკან­
ონო“.  

„შუალედური ან თუნდაც ისეთი 
ბუნდოვანი გადაწყვეტილება, რა­
საც მოცემულ შემთხვევაში აქვს ად­
გილი, გაუმართლებელია და უნდა 
გაუქმდეს“. 

„როდესაც პირველი ინსტანცი­
ის სასამართლომ უარი თქვა ბრ­
ალდების შესახებ დადგენილებების 
საქმის არსებითი განხილვის დროს 
დაშვებაზე, ფაქტობრივად, ამით 
გამოაცხადა, რომ კონკრეტული პი­
რების მიმართ აღარ მიმდინარეო­
ბს სისხლისსამართლებრივი დევნა, 
თანაც ისე, რომ ამ დადგენილებათა 
გამოტანის დროს აბსოლუტურად 
ზუსტად იყო დაცული კანონის მო­
თხოვნები, ანუ მოსამართლემ, შე­
იძლება ითქვას, დევნა შეწყვიტა 
როგორც ვხედავთ, სასამართლომ 
მიიღო ურთიერთწინააღმდეგობრ­
ივი და უკანონო გადაწყვეტილება. 
ამიტომ, წინასასამართლო სხდომის 
მოსამართლის მსჯელობა, რომ, მა­
რთალია, ბრალდების შესახებ დადგ­
ენილებები გამოტანილია კანონის 
შესაბამისად, მაგრამ მათ არ გააჩნია 
მტკიცებულებების დატვირთვა, მც­
დარია“. 

„ბრალდების შესახებ დადგენ­
ილებების განხილვაზე არდაშვება, 

როდესაც ისინი პროკურორის მიერ 
გამოტანილია კანონის სრული და­
ცვით, წარმოუდგენელია“.

სააპელაციო სასამართლოს და­
სკვნა იმდენად კონკრეტული და 
მკაცრია, ამასთანავე, უპრეცედე­
ნტოც, რომ მოსამართლე ჯუღე­
ლმა, როგორც ჩანს, თავისებურად 
სცადა სხდომაზე თავის დაცვა. თა­
ვისებურად იმიტომ, რომ არასწორი 
ინფორმაცია გაავრცელა, შეიძლება 
ითქვას, იცრუა კიდეც. ძნელი სათქ­
მელია, ამით საკუთარი თავის დაცვა 
სურდა, თუ ჩვენი შეცდომაში შეყვ­
ანა. 

უფრო კონკრეტულად, ჯუღაშვ­
ილმა სხდომაზე თქვა, რომ ის თავი­
დან გაეცნო სააპელაციო სასამართ­
ლოს განჩინებასაც და საქმესაც და 
იკითხა: განჩინებაში მითითებულია, 
თითქოს ექსპერტ დავით ამაშუკელ­
ის ჩვენება  დაუშვებლად ვცანი და 
ეგებ მითხრათ, არსებობს თუ არა 
ამაშუკელის დაკითხვის ოქმიო. 

ალასანია და მისი პარტიის წევრ­
ები აქამდე ამბობდნენ, რომ მოსამა­
რთლემ წარმოებაში ექსპერტიზის 
დოკუმენტი არ მიიღო, არავითარ 
დაკითხვის ოქმზე საუბარი არ ყო­
ფილა. 

შალვა შავგულიძე, თავისუფა­
ლი დემოკრატების წევრი:

– ეს არის წინასასამართლო სხ­
დომის გარკვეული ეტაპი, სადაც 
მოსამართლე დავით ჯუღელმა ბრ­
ალდების მხარის მოპოვებული ექ­
სპერტიზის დასკვნები დაუშვებლად 
ცნო...

მოგვიანებით მთავარი პროკ­
ურორის პირველმა მოადგილემ, 
ირაკლი შოთაძემ განმარტა:

– სასამართლომ დაუშვებლად 
ცნო საქართველოს პროკურატ­
ურის ერთადერთი მტკიცებულება, 
ისიც ნაწილობრივ. საუბარია ექსპ­
ერტიზის ერთ-ერთ დასკვნაზე. ამ­
ავდროულად მინდა საზოგადოებას 
ისიც ვაცნობო, რომ დაუშვებლად 
იქნა ცნობილი დაცვის მხარის მტკი­
ცებულებებიც.

ასე რომ, საუბარი იყო ექსპერტი­
ზის დასკვნაზე და არა დაკითხვის 
ოქმზე. ეს მოსამართლემ კარგად 
იცოდა. სააპელაციო სასამართლოს 

სტიქია და გმირი 
პოლიციელები

სალომე ჩადუნელი

სტიქიის ზონაში პირველად 
პოლიცია, მაშველები და სასწრა­
ფო დახმარება გამოჩნდა. სწორ­
ედ ისინი იყვნენ ის ადამიანები, 
რომლებმაც ათობით ადამიანის 
სიცოცხლე იხსენს.

პოლიციის თანამშრომლები 
იმ ღამეს ხალხის გვერდით იდ­
გნენ. ამბობენ, რომ გმირები არ 
არიან და ეს თითოული მათგან­
ის მოვალეობაა. თუმცა, სტიქიის 
ზონიდან გამოყვანილი მოსა­
ხლეობისთვის ისინი ნამდვილი 
გმირები და საამაყო ადამიანები 
არიან.

გავიცნოთ რამდენიმე მათგ­
ანი, პოლიციელები, რომლებიც 
სტიქიას არ შეუშინდნენ და გმ­
ირულად იბრძოლეს ქალების, 
ბავშვებისა და მოხუცების გადა­
სარჩენად.  

პატრულის ინსპექტორი, გი­
ორგი ნეფარიძე:

- როდასც ძლიერი წვიმა და­
იწყო ძალიან ბევრი გამოძახება 
შემოვიდა. ჩემმა უფროსმა დახმ­
არება სვანიძის ქუჩაზე ითხოვა. იქ 
წავედი. 

როდესაც შემთხვევის ადგი­
ლზე მივედი, ძალიან მძიმე სურა­
თი დამხვდა, ხალხი პანიკაში იყო 
და დახმარებას ითხოვდა. ხალხის 
ნაწილი უკვე სამშვიდობოს იყო გა­
მოსული, მაგრამ ამბობდნენ, რომ 
იქ კიდევ დარჩნენ ადამიანებიო. 
გადარჩენილებმა,ზოგმა სახლის 
სახურავს შეაფარა თავი,ზოგმა 
თავისით უშველა თავს. ამ დროს 
მოვიდა სამაშველო სამსახური, 
შეაფასეს სიტუაცია და გადაწყვი­
ტეს, რომ ნავებით შესულიყვნენ, 
რა თქმა უნდა, ჩვენც შევედით წყ­
ალში და გამოგვყავდა მოხუცები, 
ბავშვები, გოგონები... მოსახლეობა 
უსაფრთხო ადგილას ამოვიყვანეთ, 
იქ, სადაც ჩვენი მანქანები გვყავდა 
და მანქანებში ჩავსვით. მანქანაში  
თბებოდნენ. პატარა ბავშვებს გა­
ვხადეთ სველი ტანსაცმელები, რა­
დგან ძალიან ციოდა და შესაბამი­
სად, გაციებას მოვარიდეთ ბავშვე­
ბი. ამ დროს სასწრაფო დახმარებ­
ის მანქანებიც მოვიდნენ და ისინი 
სასწრაფო დახმარების მანქანებში 
გადავიყვანეთ. ერთ-ერთ პატარას 
დედაც ვაპოვნინეთ, დედამ ბავშვს 
ხელი წყლიდან გამოყვანის დროს 
გაუშვა და ისინი ერთმანეთს დაშო­
რდნენ. როცა პატარა უსაფრთხოდ 

იყო, დედას ჩავაბარეთ.
-  ამ შემთხვევამ თქვენ გმირ­

ად გაქციათ, როგორი პასუხისმ­
გებლობაა გმირობა?

- ყველა თანამშრომელი ვალდ­
ებულია გადაარჩინოს თანამოქა­
ლაქე ნებისმიერი საფრთხისგან, 
რაც არ უნდა იყოს ეს, თუნდაც 
სტიქია. ექსტრემალურ სიტუაცია­
ში მხოლოდ ხალხის გადარჩენაზე 
ფიქრობ და არ ფიქრობ საკუთარ 
თავზე.

ვლადიმერ ქრისტესაშვილი, 
პოლიციის მაიორი, პატრულის 
ინსპექტორი:

- აქ რომ მოვედით, სრული ქა­
ოსი, არეულობა, პანიკა იყო. გზა 
მანქანებით იყო ჩახერგილი. პირვ­
ელ რიგში, ხალხის გამოყვანა დავი­
წყეთ, შემდეგ დავიწყეთ მანქანებ­
ის გაყვანა, რადგან ეს ჩახერგილი 
მანქანები ხელს უშლიდა ტექნიკის 
შემოსვლას, რომ თავისი საქმე შე­
ესრულებინათ. ამ მანქანების გა­
მოყვანა ხელით მოგვიწია, დიდი 
ძალისხმევის შემდეგ მაინც მოვა­
ხერხეთ გზის გათავისუფლება მო­
სახლეობის დახმარებით, შემდეგ 
უკვე მაშველებიც გამოჩნდნენ და 
გამარტივდა სიტუაცია.

აქ არ დაგხვედრია მსხვერპლი, 
მაგრამ ხალხი იყო შიგნით ჩარჩენ­
ილი: ბავშვები, ქალები, მოხუცები. 
საკმაოდ დიდი ხანი დასჭირდა ხა­
ლხის გამოყვანას, რადგან აქ მა­
რტო წყალი არ ყოფილა, ეს იყო, 
სქელი ტალახის მასა და გვიჭირდა 
მუშაობა, ფეხი გვიცურდებოდა და 
ვერ ვაკეთებდით საქმეს ისე, რო­
გორც საჭიროა.

- თქვენ და თქვენმა მეგობარმა 
ადამიანები გადაარჩინეთ, რაც 
გმირობის ტოლფასია, როგორი 
ემოცია გეუფლებოდათ, როდე­
საც ხალხი უსაფრთხო ადგილას 
გამოგყავდათ? 

- მაგ მომენტში უფრო მეტად 
ძლიერდები, უფრო მეტი შემართ­
ებითა და მონდომებით ეკიდები სა­
კითხს, როდესაც საქმე ადამიანის 
სიცოცხლეს ეხება. როდესაც გა­
დარჩენილი ადამიანი  სასწრაფოს 
მანქანასთან მივიყვანე და ჩავაბა­
რე ექიმებს, აი, ამის შემდეგ დავმ­
შვიდდი და ამის შემდეგ ჩავთვალე, 
რომ ის უსაფრთხოდ იყო.  გმირ­
ობაა თუ თავგანწირვა, ეს ჩვენი 
მოვალეობაა; ეს ყველა პატრულის 
თანამშრომლის მოვალეობაა, რომ 
მოქალაქეები დაიცვას ყველანაირი 
საფრთხისგან.

კაბელების საქმის მოსამართლე დამნაშავედ გამოცხადდა?

სააპელაციო სასამართლოს 
უპრეცედენტო გადაწყვეტილება

განჩინების სარეზოლუციო ნაწილში 
არაფერია ნათქვამი სასაქონლო ექ­
სპერტ დავით ამაშუკელის დაკითხ­
ვის ოქმზე. ის არც ყოფილა დაკითხ­
ული. პროკურატურა მის დაკითხვას 
საქმის არსებითი განხილვის დროს 
აპირებდა. 

სასაქონლო და საინჟინრო ექ­
სპერტიზის დასკვნასთან დაკავშ­
ირებით:

„სასაქონლო ექსპერტის მიერ შპს 
„დელტა კომმისთვის“ მიმართვისა 
და იქიდან წერილობითი პასუხების 
მიღების დროს, საქართველოს სისხ­
ლის სამართლის საპროცესო კოდე­
ქსის 52-ე მუხლის პირველი ნაწილის 
„ბ“ ქვეპუნქტის მოთხოვნათა დარღ­
ვევას ადგილი არ ჰქონია“. 

„პირველი ინსტანციის სასამა­
რთლოს მსჯელობა მოკლებულია 
საფუძველს და არ გამომდინარ­
ეობს როგორც ზოგადად ექსპ­
ერტის უფლება-მოვალეობების, 
ისე სისხლის სამართლის საპრ­
ოცესო კოდექსის 53-ე მუხლის 
პირველი ნაწილის „ბ“  ქვეპუნ­
ქტის მოთხოვნებიდან. საგამო­
ძიებო კოლეგია განმარტავს, 
რომ აღნიშნული ნორმა ექსპერ­
ტს უფლებას აძლევს, მოითხოვოს 
როგორც უშუალოდ, ისე ექსპერტი­
ზის ინიციატორი მხარისგან, საექსპ­
ერტო კვლევისთვის საჭირო დამატე­
ბითი მასალა ან/და ინფორმაცია“.  

„საგამოძიებო კოლეგია იზიარებს 
საჩივრის ავტორთა პოზიციას, რომ 
ექსპერტის მიერ დასახელებული კო­
მპანიისთვის წერილის გაგზავნა და 
იქიდან საჭირო მონაცემების მიღება 
სხვა არაფერია, თუ არა ბაზრის კვ­
ლევის პროცესი, ხოლო მიღებული 
ინფორმაცია – ბაზრის კვლევის და­
მადასტურებელი მასალა“. 

„თბილისის სააპელაციო სასამა­
რთლოს საგამოძიებო კოლეგია არ 
ეთანხმება პირველი ინსტანციის სა­
სამართლოს ცალმხრივ დასკვნებს“. 

„მოცემულ შემთხვევაში, სასამა­
რთლოსთვის ექსპერტიზის დასკ­
ვნის წარმომავლობა ცნობილია, ის 
მოპოვებულია კანონით დადგენილი 
წესით და არანაირი ეჭვი ხსენებული 
ექსპერტიზის დასკვნის გამოცვლის, 
მისი ნიშან-თვისებების შეცვლის ან 
შინაარსობრივი გადაკეთებისა თუ 
სხვა უკანონო მანიპულაციების შე­
სახებ არ არსებობს. შესაბამისად, სა­
გამოძიებო კოლეგიას მიაჩნია, რომ 
ექსპერტიზის დასკვნა ავთენტურია, 
ნამდვილია და მასში ეჭვის შეტანის 
საფუძველი არ არსებობს“. 

„სააპელაციო სასამართლოს მი­
აჩნია, რომ სასაქონლო ექსპერტის 
მიერ „სახელმწიფო საიდუმლოების 
შესახებ“ საქართველოს კანონის მე-

20 და 21-ე მუხლების დარღვევას 
ადგილი არ ჰქონია. ამიტომ, ამ 
მოტივით სასაქონლო ექსპერ­
ტიზის დასკვნის დაუშვებლად 
ცნობა და ექსპერტ დავით ამ­
აშუკელის ბრალდების მხარის 
მოწმედ საქმის არსებით განხ­
ილვაზე არდაშვება, სააპელ­
აციო სასამართლოს მიაჩნია 
დაუსაბუთებლად“. 

„სასაქონლო ექსპერტიზის 
დასკვნა მოპოვებულია კანონის 

სრული დაცვით და მის საფუძვ­
ელზე მიღებული საინჟინრო ექსპ­

ერტიზის დასკვნაც კანონშესაბამის­
ია“. 

წინასასამართლო პროცესი
მოსამართლე დავით ჯუღელის 

მიმართ სხვა კითხვებიც დაისვა. მა­
გალითად, მიზანმიმართულად გაწე­
ლა სასამართლო პროცესი. 

ამონარიდი პროცესის გადადება­
სთან დაკავშირებით:

„საპროცესო კოდექსის 219-ე მუ­
ხლით დადგენილი და პრაქტიკაში 
დამკვიდრებული წესის საწინააღმდ­
ეგოდ, წინასასამართლო სხდომის 
მოსამართლემ გაურკვეველი დროით 
ისე გადადო სხდომა, რომ არ გადაწყ­
ვიტა საქმის არსებითი განხილვისთ­
ვის გადაცემის საკითხი“.

თუკი სააპელაციომ დაადანაშაუ­
ლა მოსამართლე ჯუღელი პროც­
ესის გაწელვაში, მაშინ, ბუნებრივია, 
ჩნდება ეჭვები და ვერსიები, რატომ 

დასჭირდა ჯუღელს პროცესის გაწე­
ლვა. არ არის გამორიცხული, ამ საკი­
თხის შესწავლა შესაბამისმა ორგანო­
ებმაც დაიწყონ.

მანამდე კი ეჭვების შესახებ. ხომ 
არ გაიყვანა მოსამართლემ დრო იმ­
ისთვის, რომ დაკავებული პირებისთ­
ვის წინასწარი პატიმრობის 9-თვიანი 
ვადა ამოწურულიყო და ისინი გარეთ 
გამოეშვა?

წინასასამართლო პროცესი მართ­
ლაც უპრეცედენტოდ გაიწელა. ის 
სამ თვეს გაგრძელდა და საბოლოოდ 
დაკავებულების სხდომათა დარბაზ­
იდან გაშვებით დასრულდა. სხდომა­
ზე პროცესის გაჭიანურება ადვოკა­
ტებმა  თავის თავზე აიღეს. 

მოსამართლემ კი, თავის მხრივ, 
განმარტა, რომ სასამართლო პრაქ­
ტიკას მსგავსი შემთხვევები ახსოვს. 
დავით ჯუღელის განმარტებით, პრ­
ოცესი გაიწელა საქმის სირთულის 
გამო. საინტერესოა, რომ ჯუღელს 
ჰკითხეს, ეგებ გაგვიზიაროთ საკუ­
თარი პრაქტიკა და დაგვისახელოთ 
წინასასამართლო პროცესის გაჭიან­
ურებული საქმეებიო, თუმცა, მოსა­
მართლემ ვერ დაასახელა. 

ასე რომ, არსებითი განხილვა ჯერ 
არ დაწყებულა. კაბელების საქმეზე 
ხმაური, როგორც ჩანს, კიდევ გაგრ­
ძელდება. 

ირაკლი ალასანიამ ეს, როგორც 
მოსამართლემ თქვა, რთული საქმე 
უკვე მონათლა გამარჯვებულად. 
სააპელაციო სასამართლოს მოსამა­
რთლის წინააღმდეგ კი სერიოზული 
ბრალდება ააგორა, – დაკვეთას ას­
რულებენ, ივანიშვილს შეხვდნენ და 
დავალებები უშუალოდ მისგან მიიღ­
ესო. 

კაბელების თემა ირაკლი ალ­
ასანიამ უკვე გაიფორმა, როგორც 
ტრიუმფალური გამარჯვება. ახლა 
ის შეეცდება, ეს დროშა არჩევნებ­
ამდე აფრიალებული ატაროს და 
რაც შეიძლება მეტი სარგებელი 
ნახოს. ეს ცუდია? ეს კანონზომიე­
რია. 

თუმცა, ამ სიცრუეზე აგებულ 
კანონზომიერებას გამარჯვებამდე 
ჯერ არავინ მიუყვანია. ასე რომ, არ 
არის გამორიცხული, ალასანიას წინ 
კიდევ ერთი გაკვეთილი ელოდებოდ­
ეს.

წინასასამართლო
პროცესი 

უპრეცედენტოდ 
გაიწელა. ის სამ თვეს 

გაგრძელდა და 
საბოლოოდ 

დაკავებულების 
სხდომათა 

დარბაზიდან 
გაშვებით 

დასრულდა...

გიორგი ურუშაძე

ისინი წარმატებული ქა­
რთველი ექიმები არიან. 
ზაზა ქაცარავას, ლევან სუ­
ხიშვილს და ნიკოლოზ ვა­
შაყმაძეს გარდა პროფეს­
იისა, ბევრი რამ აკავშირე­
ბთ. წარმატებული კარიერა 
და გერმანიაში მიღებული 
გამოცდილება, მათ მსოფ­
ლიოს საუკეთესო ექიმთა 
რიგში აყენებს. თუმცა, ეს 
ყველაფერი არ არის. მათ 
სამედიცინო კორპორაცია 
„ევექსი“ აერთიანებს. ისინი 
ხომ ახლა ქართველი პაცი­
ენტების ჯანმრთელობაზე 
ზრუნავენ. 

ზაზა ქაცარავა პროფეს­
იით ნევროლოგია. მისი სამე­
დიცინო კარიერა შთამბეჭდ­
ავია. საქართველოში დაწყ­
ებული განათლების მიღების 
პროცესი, ჯერ გერმანიაში 
და შემდეგ უკვე ამერიკაში, 
ჰარვარდის უნივერსიტეტში 
დააგვირგვინა. 

ყველაფერი კი ასე დაიწ­
ყო: „96 წელს მოვიგე დაადის 
სტიპენდია, რომლითაც გე­
რმანიაში წამოვედი, კერძოდ, 
ქალაქ ესენის უნივერსიტე­
ტში. აქ, ხელმეორედ დამჭ­
ირდა რეზიდენტურა, მომი­
წია სალიცენზიო გამოცდ­
ების ჩაბარება. 2002 წელს, 

წარმატებული მეცნიერული 
ნამუშევრებისთვის და უნივ­
ერსიტეტის შუამდგომლო­
ბით მომანიჭეს გერმანიის 
მოქალაქეობა, გამონაკლ­
ისის სახით. 2002-დან 2004-
მდე ვისწავლე ბოსტონში, 
ჰარვარდის უნივერსიტეტში. 
2005 წელს დავამთავრე გე­
რმანიაში ნერვოლოგიის რე­
ზიდენტურა. ამავე წელს 
ერთწლიანი სწავლა დავამთ­
ავრე ჯონს ჰოპკინსის უნივ­
ერსიტეტში და მივიღე სერტ­
იფიკატი სამედიცინო ხარი­
სხის დაცვის სპეციალობით. 
2006 დავიცავი სადოქტორო 
დისერტაცია. 2008 წელს და­
ვამთავრე ერთლიანი სწავლა 
კიოლინის უნივერსიტეტე­
ტში, სამედიცინო მენეჯმენ­
ტის განხრით. 2011-ში გავხ­
დი ესენის უნივერსიტეტის 
პროფესორი. ასევე, ამ წელს 
გავხდი ქალაქ უნას ევანგე­
ლური ჰოსპიტალის ნერვ­
ოლოგიური დეპარტამენტის 
დირექტორი. ამჟამად ვარ 
უნას ევანგელური საავადმყ­
ოფოს ნერვოლოგიური დე­
პარტამენტის დირექტორი. 
ამასთან ერთად გახლავართ 
„თავის ტკივილის ევროპული 
საზოგადოების“ ვიცე-პრეზ­
იდენტი. 

რეგალიები, დამეთანხმე­
ბით, მეტად შთამბეჭდავია. 
თუმცა, ყველაზე მნიშვნელ­

ოვანი მისთვის სამედიცინო 
კორპორაცია „ევექსის“ მეშვ­
ეობით ქართველი პაციენტე­
ბის დახმარება და მხარდაჭე­
რაა. 

ზაზა ქაცარავა: „ერთი-
ორი წლის წინ „ევექსმა“ ნახა 
ჩვენი კონფერენცია და მო­
ინდომა ჩემთან თანამშრო­
მლობა. შემუშავდა პროექტი, 
რომლის მიხედვითაც, ჯერ 
ქუთაისში, შემდეგ უკვე ბა­
თუმსა და თბილისში უნდა 
დაინერგოს მწვანე სისხლძ­
არღვოვანი პათოლოგიის, 
ანუ მწვავე ინსულტის სწორი 
და ადეკვატური მკურნა­
ლობა, რაც, პირველ რიგში, 
მწვავე სისხლძარღვოვანი 
განყოფილებების შექმნას 
და მწვავე ინსულტიანი ავ­
ადმყოფისთვის სისტემური 
თრომბოლიზის ჩატარებას 
გულისხმობს. ქუთაისში ეს 
პროცესი უკვე დაიწყო. ამის 
შესაქმნელად 2 წელიწადზე 
მეტია ვმუშაობთ. ბევრი რამ 
გაკეთდა. ქუთაისელი ექიმ­
ები ჩემთან იყვნენ ჩამოსუ­
ლები და აკვირდებოდნენ 
პროცესებს. აღსანიშნავია, 
რომ საქართველოში პირვ­
ელი ორი წარმატებული შე­

მთხვევაც დაფიქსირდა. ეს 
იმას ნიშნავს, რომ ორი მამა­
კაცი, რომელიც მწვანე ინსუ­
ლტით შემოვიდა, ანუ მძიმე 
ხარისხის დამბლით, სრულ­
იად ჯანმრთელი გაეწერა 
საავადმყოფოდან. ასე რომ, 
ჩემთვის „ევექსთან“ თანამშ­
რომლობა და ამით საქართ­
ველოსთან კავშირი უმნიშვ­
ნელოვანესია. ის მორალური 
კმაყოფილება, რომელსაც მე 
ეს საქმე მანიჭებს, შეუფას­
ებელია“.

ლევან სუხიშვილი, კიდევ 
ერთი წარმატებული ქართ­
ველი ექიმია. საქართველოში 
რესპუბლიკური საავადმყ­
ოფოს რეანიმაციის ხელმ­
ძღვანელის პოსტზე ყოფნის 
დროს საკუთარი რესურს­
ების ამოწურვა იგრძნო და 
ამიტომ, მისთვის ყველაზე 
ხელსაყრელ ქვეყანაში, გე­
რმანიაში გაემგზავრა.

ლევან სუხიშვილი: „გე­
რმანიაში მუშაობა დავიწყე 
ქ. კრონახში,  ფრანკენვალ­
დკლინაკაში, შემდეგ გადა­
ვედი სხვა მხარეში დიდ კა­
რდიოქირურგიის ცენტრში 

„შუხტერმანის“ კლინიკაში. 
გერმანიაში სულ 3 წელი და­
ვყავი. შემდეგ კი საქართვე­
ლოში დაბრუნება გადავწ­
ყვიტე. გერმანიაში ყოფნის 
დროს, „სამედიცინო კორპ­
ორაცია „ევექსის“ ხელმძღ­
ვანელობა დამიკავშირდა და 
თანამშრომლობა შემომთავ­
აზა. მათ მითხრეს, რომ კო­
მპანია „ევექსი“ არის მზარდი 
კომპანია, გამაცნეს განვით­
არების მათი ხედვა და ის, 
რომ უცხოეთში ახალ პროფ­
ესიონალ კადრებს ეძებდნენ, 
რომელთაც სამშობლოში და­
ბრუნება უნდოდათ. ჩემთვის 
ეს იყო მოულოდნელი და სა­
სურველი შემოთავაზება. 

კომპანია „ევექსმა“ დაიწყო 
დასავლური მიდგომების და­
ნერგვა, მუდმივად ვმუშაობთ 
ევროპიზაციის მიმართულ­
ებით, ჩვენ გვაქვს უმაღლესი 
სტანდარტების აპარატურა 
და კლინიკები დაკომპლექტ­
ებულია უაღრესად ნიჭიერი 
მედპერსონალით, რაც პაცი­
ენტების მკურნალობისთვის 
მაღალი სტანდარტების უს­
აფრთხო გარემოს ქმნის. კო­
მპანიის კლინიკები იმართება 
ახალი დასავლური სტანდა­
რტის საუკეთესო პრაქტიკის 
რეგულაციებით, რომლებიც 
მტკიცებულებით მედიცინას, 
ანუ უზარმაზარ კვლევებს 
ეფუძნება. ჩვენი კლინიკური 
შედეგები პროგრესირებს, და 
ხშირად უტოლდება საზღვა­
რგარეთის საუკეთესო კომპ­
ანიების შედეგებს. ჩვენთან 
უკვე შესაძლებელია ისეთი 
შედეგების მიღება, რაც აქამ­
დე შეუძლებალი იყო.

მისივე თქმით, „სამედი­
ცინო კორპორაცია „ევექ­
სი“ მუდმივად განვითარებ­
ის პროცესშია, რისთვისაც 
იხარჯება მნიშვნელოვანი 
ინტელექტუალური და მატე­
რიალური რესურსები, რათა 
სამედიცინო საქმიანობის 
ხვალინდელი დღე უფრო მე­
ტად დაუახლოვდეს საუკ­
ეთესო დასავლურ სტანდა­

მსოფლიო დონის ქართველი ექიმები, რომლებიც „ევექსის“ მეშვეობით, ქართველ პაციენტებს მკურნალობენ

ზაზა ქაცარავა

ლევან სუხიშვილი

რტებს, რაშიც ის ერთ-ერთ 
მნიშვნელოვან როლს თამა­
შობს.

ლევან სუხიშვილი: „და­
სავლეთში მოქმედებს სისტ­
ემა, რომელიც მიზნად ისახ­
ავს პაციენტზე მორგებულ 
მომსახურებას და მაღალი 
დონის რეაბილიტაციას. იგი 
მიზნად ისახავს, სამკურნა­
ლო პროცესის ისე ორგანი­
ზებას და წარმართვას, რომ 
პოტენციური გართულებებ­
ის რისკი მინიმუმამდე იქნას 
დაყვანილი და მკურნალო­
ბის პროცესი წარმატებული 
შედეგით ანუ პაციენტის 
სრული გამოჯანმრთელებ­
ით დასრულდეს. ვფიქრობ, 
ზუსტად ასეთი პრინციპების 
მშენებლობა მიმდინარეო­
ბს კორპორაცია „ევექს“-ში. 
ჩვენთან ხომ პაციენტები 
ხშირად უმძიმესი პათოლო­
გიებით ხვდებიან, რომელთ­
აც დაუყოვნებელი მულტ­
იდისციპლინური დახმარება 
ესაჭიროებათ. ასევე კორპ­
ორაცია ახორციელებს ის­
ეთ ინოვაციებს, რომლებიც 
საქართველოში ჯერ არსად 
დანერგილა, მაგ: ცოცხალი 
დონორიდან ღვიძლის ტრ­
ანსპანტაცია, ურთულესი 
ოპერაციები გულის პათო­
ლოგიების დროს, რომელთა 
წარმატებით განხორციელ­
ება უახლესი დასავლური გა­
მოცდილების და კლინიკური 
საქმიანობის ტრანსფორმა­
ციის გარეშე შეუძლებელი 
იქნებოდა“.

ნიკოლოზ ვაშაყმაძე მორი­
გი წარმატებული ქართველი 
ექიმია. მისი კარიერაც გერმ­
ანიაში განვითარდა.

ნიკოლოზ ვაშაყმაძე: 
„2000 წელს წარჩინებით და­
ვამთავრე თბილისის სახელმ­
წიფო სამედიცინო უნივერსი­
ტეტი. მოგეხსენებათ როგო­
რი რთული დრო იყო მაშინ 
კარდიოქირურგიაზე ოცნე­
ბაც წარმოუდგენელი იყო, 
ამიტომ გადავწყვიტე ჩემი 
კარიერა ევროპაში გამეგრძე­
ლებინა. იმავე წელს სწავლა 
გავაგრძელე კიოლნის უნივ­
ერსიტეტის სამედიცინო ფა­
კულტეტზე (გერმანია). 2003 
წელს წარმატებით დავასრ­
ულე საუნივერსიტეტო განა­
თლება სახელმწიფო გამოცდ­
ით და შევუდექი საექიმო სა­
ქმიანობას, ჯერ ფრაიბურგის 
საუნივერსიტეტო კლინიკის 
კარდიოქირურგიის განყოფ­
ილებაში (ბადკროცინგენი), 
ხოლო შემდგომში ნორდრა­
ინ-ვესტფალენის გულისა და 
დიაბეტის ცენტრში (ბადო­
ეინჰაუზენი). 2011 წლიდან 
ოლდენბურგის საუნივერსი­
ტეტო კლინიკის სერტიფიც­
ირებული კარდიოქირურგი 
გავხდი. საქართველოში და­
ბრუნება, მიუხედავად ევ­
როპაში წარმატებული კა­
რიერისა, ყოველთვის ჩემი 
და ჩემი ოჯახის ოცნება იყო. 
მიუხედავად ემიგრაციაში 
ხანგრძლივი ყოფნისა, სა­
ქართველოსთან კონტაქტი 

არასოდეს გამიწყვეტია და 
ვცდილობდი, ჩემი წვლილი 
შემეტანა ქართული მედიცი­
ნის განვითარების საქმეში. 
2010 წლიდან, ჩემი მასწავ­
ლებლის, პროფესორ და პუ­
ნტის უშუალო ხელშეწყობით 
მოვიძიეთ თანხები ოლდენბ­
ურგის კლინიკაში და საფუ­
ძველი ჩავუყარეთ ქართვე­
ლი სტუდენტების გაცვლით 
პროგრამას. მე დღეს ამაყი 
ვარ, რომ დღემდე სამოცმა 
ნიჭიერმა ქართველმა სტ­
უდენტმა შეძლო სამთვიანი 
სტაჟირების გავლა გერმან­
იაში. სტუდენტები უზრუნვ­
ელყოფილნი იყვნენ უფასო 
ბინითა და კვებით. აღნიშნ­
ული პროექტი გრძელდება 
და 15 ივლისს შემდეგ ექვს­
კაციან ჯგუფს გავაცილებთ 
ჩემს ყოფილ კლინიკაში“.

 ოქტომბრის თვეში სამე­
დიცინო კორპორაცია „ევ­
ექსი“-სგან მივიღე შემოთა­
ვაზება. გავეცანი კორპორ­
აციის მიზნებს, საქართვე­
ლოს სამედიცინო სფეროში 
არსებული პრობლემატიკის 
მოგვარების ხედვას, რის შე­
მდეგ დიდი დაფიქრება არ 
დამჭირდა, გადაწყვეტილე­
ბა მივიღე და დავბრუნდი. 

სამედიცინო კორპორაცია 
„ევექსში“ მნიშვნელოვანი 
ყურადღება ექცევა კვალიფ­
იციური კადრების მოძიებას 
საზღვარგარეთ და მათ და­
ბრუნებას სამშობლოში. მე 
ვფიქრობ, „ევექსის“ მხრი­
დან საკმაოდ პატრიოტულ 
საქმეს ეყრება საფუძველი.  
წარმატებას მედიცინაში მა­
რტო მაღალი ტექნოლოგ­

იები ვერ განსაზღვრავს, 
მაღალი ტექნოლოგიების 
უკან მაღალი კვალიფიკაც­
იის კადრები უნდა იდგნენ, 
მხოლოდ მაშინაა სამედიცი­
ნო სერვისი წარმატებული. 
„ევექსის“ მიზანიც ესაა და 
ეს მისასალმებელი რეალობ­
აა დღევანდელ ქართულ სა­
ზოგადოებაში.

დასავლეთ საქართველოს 

რეფერალურ კლინიკაში მუ­
შაობის დაწყებიდან საკმაოდ 
მოკლე დროში შევძელით 
კარდიოქირურგიული მკურ­
ნალობის სპექტრის გაშლა. 
დღეს ჩვენთან კეთდება ყვ­
ელა სახის კარდიოქირურგ­
იული ოპერაცია - კორო­
ნარული არტერიების შუ­
ნტირება მფეთქავ გულზე, 
სისხლის მიმოქცევის ხელო­
ვნური აპარატის გარეშე, ის­
ევე, როგორც სარქვლოვანი 
აპარატის პლასტიკა, პროთ­
ეზირება, აღმავალი აორტის 
და რკალის პროთეზირება, 
ხელოვნური სისხლის მიმო­
ქცევის აპარატის თანხლე­
ბით. ვამაყობთ, რომ პირვ­
ელებმა დავნერგეთ წარმ­
ატებით დასავლეთ საქართ­
ველოში აორტის აშრევების 
ქირურგიული მკურნალობა, 
ასეთი პაციენტები ქირურგ­
იული ჩარევის გარეშე, თი­
თქმის სრული ალბათობით 
იღუპებიან პირველ 24 საათ­
ში. პირველებმა დავიწყეთ 
ბიოლოგიური სარქველების 
იმპლანტაცია, რაც განსაკ­
უთრებით ხანშიშესულ პა­
ციენტებშია მნიშვნელოვანი, 
ასეთ პაციენტებს აღარ სჭ­
ირდებათ სისხლის გამათხ­
ელებელი მედიკამენტების 
ყოველდღიური მიღება და 
შესაბამისად, დაცული არ­
იან მათთან დაკავშირებულ 
სასიცოცხლო მნიშვნელობ­
ის გართულებებისგან. უა­
ხლოეს მომავალში ვგეგმავთ 
მინმალინვაზიური კარდიო­
ქირურგიის ეტაბლირებას 
ქუთაისში. ჩვენი კლინიკა აგ­
რძელებს, „ევექსის“ ქსელის 
უშუალო ხელშეწყობით, თა­
ნამშრომლობას გერმანიისა 
და ავსტრიის უმსხვილეს 
ცენტრებთან, როგორიცაა 
ოლდენბურგის და ბად ოე­
ინჰაუზენის გულის ცენტრი, 
გრაცის საუნივერსიტეტო 
კლინიკა. „ევექსის“ ქსელი 
აქტიურად არის ჩართული  
სამედიცინო პერსონალის 
გადამზადებაში. ჩვენი კლინ­
იკის მედპერსონალს ვთავ­
აზობთ გერმანული ენის ყო­
ველდღიურ კურსს პირველი 
ივლისიდან. იგეგმება საშუ­
ალო და საექიმო პერსონ­
ალის სტაჟირება გერმანიის  
წამყვან კლინიკებში. სიტყ­
ვიერი და წერილობით თანხ­
მობა გერმანული მხარისგან 
უკვე მიღებული გვაქვს. „ევ­
ექსის“ ქსელი სრულად ფა­
რავს, როგორც ენის კურსის 
ასევე სტაჟირების ხარჯებს. 
მიმდინარეობს სამედიცინო 
ტექნიკის განახლება ულტრ­
ათანამედროვე ტექნოლოგ­
იებით. ასე რომ, „ევექსთან“ 
თანამშრომლობა საკმაოდ 
საინტერესო და საქმიან ფა­
ზაში გადაიზარდა. მიხარია, 
„ევექსის“ მიერ შემოკრებილ 
მაღალკვალიფიციურ  პერს­
ონალთან თანამშრომლობა, 
დღეს ბევრი მათგანი ჩემი 
ახლო მეგობარია. მიმაჩნია, 
რომ მხოლოდ ერთობლივი 
ძალისხმევით იქნება შესაძლ­
ებელი დასახული პროექტებ­
ის სისრულეში მოყვანა. A

ლევან სუხიშვილი: 
„ევექსი“ 

მოსახლეობას მხოლოდ 
მტკიცებულებებზე 

დაყრდნობილ სამედიცინო 
სერვისებს სთავაზობს“

მსოფლიო დონის ქართველი ექიმები, რომლებიც „ევექსის“ მეშვეობით, ქართველ პაციენტებს მკურნალობენ

ნიკოლოზ ვაშაყმაძე

თბილისის ზოოპარკში 
მგლის ქონით ვაჭრობის 
შესახებ ინფორმაცია „ალ­
იას“ კონფიდენციალურმა 
წყარომ მოაწოდა. წყაროს 
მტკიცებით, ზოოპარკის ად­
მინისტრაცია  მგლის ქონს 
ფარულად  ყიდის და მისი მყ­
იდველები ძირითადად შავი 
მაგიის წარმომადგენლები 
არიან, რომლებიც საკმაოდ 
სოლიდურ თანხას იხდიან 
ცხოველის ქონში. ჩვენთვის, 
ასევე, ცნობილი გახდა მგ­
ლების ხშირი სიკვდილიან­
ობის ფაქტები, რომლებიც, 
სავარაუდოდ, ცხოველის ქო­
ნით ვაჭრობას უკავშირდება.   
აღნიშნული ინფორმაციები 
„ალიამ“ ზოოპარკში გადა­
ამოწმა. თავდაპირველად იქ 
მომუშავე ადამიანები გამო­
ვკითხეთ.

ნოდარ ფერაძე,  ზოოპარ­
კის თანამშრომელი:

– მგლის ქონის შეძენის 
მიზნით მართლა შემოდიან 
ადამიანები ზოოპარკში?

– კი, ბევრჯერ უკითხავთ 
ჩემთვისაც, ისიც უთქვამთ, 
რიგში ვდგავარ და მგელი ხომ 
არ გარდაცვლილა, ქონი რომ 
წავიღოო.

– ვინ არიან ეს ადამიანე­
ბი?

– ძირითადად ქალები მო­
დიან.

– და რას ამბობენ, რაში 
გვჭირდებაო?

– მაგას არ ამბობენ, მაგრამ  
სხვადასხვა მიზეზებს ასახელ­
ებენ. ერთი ქალი იყო მოსუ­
ლი... ის ხშირად  მოდის და ამ­
ბობს, უცხოეთში ვაგზავნიო.

– ამდენი მგლის ქონი სა­
იდან გაქვთ?

– ვერ ხედავთ, ხროვაა. ზო­
გს ჭირი უჩნდება, კვდება. რო­
მელიც ბებერია, იმას ისეთი 
მოვლა არ აქვს და თავისით 
კვდება. ეს კიდევ ცოტაა, ად­
გილი არ გვქონდა, მერე ზოგი 
ბათუმისა და რუსთავის ზო­
ოპარკებს მივეცით.

– თუ სისტემატურად მო­
დიან და კითხულობენ, ესე 
იგი, ყიდით ხომ?

– ვიცი, რომ მოდიან და კი­
თხულობენ. თუ არის, აძლე­
ვენ. რა ვიცი, წამლებს ამზა­
დებენ და სჭირდებათ. 

– პირადად თქვენ თუ მი­
გიყიდიათ?

ირაკლი მამალაძე 

სტიქიის შემდეგ ზოოპარკის დი­
რექტორის ურთიერთგამომრიცხავი 
განცხადებები, შეიძლება ითქვას, 
იმის პირველი სიმპტომი იყო, რომ 
ზოოპარკში რაღაც ისე არ არის, რო­
გორც უნდა იყოს. 

ზოოპარკის თანამშრომლები ამ სი­
მპტომებზე პირად საუბრებში დიდი 
ხანია ლაპარაკობენ. ახლა კი იქ არსე­
ბული სერიოზული პრობლემები უკვე 
ღია დისკუსიის თემა გახდება. 

სტიქიური უბედურების ზონა ჯერ 
სხვა გამოწვევების წინაშე აყენებს 
საზოგადოებას, თუმცა, არ არის გა­
მორიცხული, მოგვიანებით უკვე ხმამ­
აღლა დაიწყოს საუბარი იმაზე, რატომ 
არ ჰქონდა ზოოპარკს ცხოველების 
შესახებ ზუსტი მონაცემები, რატომ 
არ იყო ზოოპარკი აღჭურვილი უსაფ­
რთხოების თანამედროვე სისტემებით, 
რატომ არ ჰქონდათ ცხოველებს, გა­
ნსაკუთრებით კი მტაცებლებს, ჩიპები 
– გაქცევის შემთხვევაში მათი ადვი­
ლად პოვნისთვის.

ამ კითხვებს საზოგადოება უკვე სვ­
ამს, პრობლემებზე კი თანამშრომლ­
ები საუბრობენ. „პრაიმტაიმმა“ ერთ-
ერთი მათგანი ჩაწერა. მის სახელსა და 
გვარს შეგნებულად არ ვასახელებთ.

ზოოპარკის თანამშრომელი ლო­
მის გაქცევის უცნობ ფაქტებზე სა­
უბრობს:

– ზოოპარკში უსაფრთხოების ნო­
რმები, ზოგადად, ძალიან დაბალ დო­
ნეზე იყო.  ერთ-ერთი ფაქტი გახლდათ 
ის, რომ მარტო ლომი სამჯერ გაიქცა. 

კი, სტიქიამდე და მანამდეც, სანამ იმ 
მომვლელ ქალს დაგლეჯდა. უბრა­
ლოდ, ეს არ გახმაურებულა. ერთ-ერ­
თი მორიგი გაქცევის დროს იმდენი 
მოახერხა, რომ მზიურის ტერიტორი­
აზე გადავიდა და იქიდან ძლივს მოაბ­
რუნეს.

– როგორ მოაბრუნეს?
– ერთ-ერთმა თანამშრომელმა და­

ინახა და დააძინეს, ისე მოიყვანეს უკ­
ან... იმ ქალის  ინციდენტი უკვე უსაფ­
რთხოების პრობლემზე მიუთითებდა. 
იყო ხარვეზები. როცა ქალაქის ცე­
ნტრში ამდენი მტაცებელი ცხოველი 
გყავს და გაქცევის პრობლემა გაქვს, 
უსაფრთხოების თანამედროვე სისტ­
ემებზეც ხომ უნდა იფიქრო, არა?.. 
„ჯიპიესის“ სახელურები ან ინპლანტე­
ბი უნდა გაუკეთდეს ცხოველებს, აღ­
არ იქნებოდა ამხელა პრობლემა ახლა. 
თანამედროვე სტანდარტებზე თუ მი­
დიოდნენ, ეს უნდა გაეკეთებინათ.

სხვათა შორის, გველს რომ ეკბინა ვი­
ნმესთვის, იმის წამალიც არ ჰქონდათ... 
ბევრი სერიოზული პრობლემა იყო... 

ის, რომ პრობლემები იყო და უკ­
ვე დიდი ხანია, ამას 2006 წელს „ალ­

იაში“ გამოქვეყნებული სკანდალური 
მასალაც ადასტურებს. მაშინ გაზეთმა 
იმედი გამოთქვა, რომ ამ სერიოზული 
ფაქტებით გამოძიებაც დაინტერესდ­
ებოდა. ამ მძიმე ინტერვიუს მაშინ ზო­
ოპარკის ახალი დირექტორი ზურაბ 
გურიელიძე გამოეხმაურა და სასამა­
რთლოთი დაემუქრა გაზეთს, თუმცა 
ჩანაწერის შემდეგ უკან დაიხია.

გთავაზობთ ამ სკანდალურ ინტე­
რვიუს:

ზოოპარკში მგლის ქონის შესაძენად რიგები დგას!
ზოოპარკის დირექტორის სკანდალური ინტერვიუ შავ მაგიაზე

უკომენტაროდ

16:10/14.06.2015
ზურაბ გურიელიძე, ზოოპ­

არკის დირექტორი:
„ლომების, ვეფხვებისა და მა­

იმუნების გადარჩენა ვერ მოხე­
რხდა, მათ გალიიდან გასვლის 
შესაძლებლობა არ ჰქონდათ, 
შესაბამისად, სტიქიას ემსხვერპ­
ლნენ“.

21:52/15.06.2015
ზურაბ გურიელიძე, ზოოპ­

არკის დირექტორი: 
„არც ერთი მტაცებელი ცხ­

ოველი ზოოპარკის გარეთ აღარ 
არის და ქალაქში არ დადის. მო­
სახლეობას საფრთხე არ ემუქ­
რება და არც აქამდე ემუქრებო­
და. ის ფოტოები და ინფორმაც­
იები, რაც ცხოველების ქალაქში 
ყოფნასთან დაკავშირებით ვრ­
ცელდებოდა, ძირითადად ფო­
ტომონტაჟი და არასწორი იყო“. 

17:46/17.06.2015
ზურაბ გურიელიძე, ზოოპ­

არკის დირექტორი: 
„ყველა ინფორმაციით, რაც 

გუშინ საღამოს გვქონდა, ეს სა­
ფრთხე აღარ არსებობდა. ამის 
მიუხედავად, შსს პატრულირ­
ებდა ტერიტორიებზე, მაგრამ 
შიგნით შენობებში ძებნა არ ხო­
რციელდებოდა. ვაცნობიერებ 
იმას, რომ, ჩემი ინფორმაციით, 
სახელმწიფო სტრუქტურებმა 
გაავრცელეს ეს ინფორმაცია, 
ჩემი შეტყობინების შემდეგ ჩა­
ითვალა, რომ საფრთხე აღარ არ­
სებობდა და ეს ყველაფერი ჩემი 
ბრალი“.

„იმ ადგილიდან, სადაც ეს უბ­
ედური შემთხვევა მოხდა, გუშინ 
ამოყვანილი იქნა მკვდარი  ვე­
ფხვი. ჩემი მონაცემებით, მო­
კლული ვეფხვების რაოდენობა 
ემთხვეოდა ჩვენი ვეფხვების 
რაოდენობას. აღმოჩნდა, რომ ეს 
ასე არ იყო. როგორც ჩანს, ერთი 
და იგივე ვეფხვის შესახებ ინფო­
რმაცია ორჯერ მივიღე. მუშაობა 
მიმდინარეობს სტრესულ მდ­
გომარეობაში, უამრავი ხალხი 

მუშაობს, უამრავი ინფორმაცია 
მოდის სხვადასხვა მხრიდან. რო­
გორც ჩანს, დაშვებული იქნა შე­
ცდომა“.

ზოოპარკის ადმინისტრაციის 
განცხადებით, ეძებენ ერთ მც­
ირე ზომის ვეფხვსა და ზოლიან 
აფთარს, თუმცა სწორედ ამის 
შემდეგ ერთი ვეფხვი თითქმის 
მეორე დღეს გამოჩნდა ლაგუნა 
ვერეს მიმდებარე ტერიტორი­
აზე და მეორეს დიდხანს ეძებენ 
მონადირეები. გამოჩდნენ სხვა 
ცხოველებიც.

10:08/19.06,2015 
ზოოპარკიდან სტიქიის ღა­

მეს დაკარგული ორი ცხოველი 
იპოვეს – პინგვინი და გარეული 
ტახის გოჭი.

18:21/14.06.2015
ფაქტი:
„ჯორჯიან უოთერ ენდ ფა­

უერის“ წყალარინების საავარ­
იო ბრიგადამ ვაზისუბნის მე-3 
მიკრორაიონის, მე-15 კორპუს­
ის მიმდებარე სკვერში დათვის 
ორი ბელი აღმოაჩინა. ზოოპარ­
კიდან გაქცეული დათვის ბელე­
ბი კომპანიის თანამშრომელმა 
ბესო ქაშიაშვილმა დაიჭირა და 
თუნუქის ყუთში უსაფრთხოდ 
მოათავსა. დათვის ორივე ბელი, 
საპატრულო პოლიციის დახმარ­
ებით, ზოოპარკს დაუბრუნდება. 

21:22/15.06.2015
„რაც კი საქართველოში ცხ­

ოველი ცხოვრობს, ყველა ჩვენ­
გან გაქცეული არ არის... ზოოპ­
არკს ბელები არ ჰყოლია“

18:39 | 17.06.2015
ზურაბ გურიელიძე, ზოოპ­

არკის დირექტორი: 
„კიდევ ერთი პატარა ვეფხვი 

და აფთარია დაკარგული“

12:18 20-06-2015
თვითმხილველი:
„ჩემი თვალით დავინახე, ლო­

მი იყო აგურისფერი“.

ზოოპარკში მგლის ქონის შესაძენად რიგები დგას!

– არა, მე არ მაქვს მაგასთან შე­
ხება.

მარინა კურტანიძე, ზოოპარ­
კის ადმინისტრაციის თანამშ­
რომელი:

– ჩვენთვის ცნობილი გახდა, 
რომ ზოოპარკში მგლის ქონით 
ვაჭრობენ...

– ადმინისტრაცია აქ არაფერ 
შუაშია. ეს, ალბათ, მომვლელების 
დონეზე ხდება, ფარულად. ეს მა­
ინც გარიგებაა და ასეთი რაღაცე­
ბი ჩუმად ხდება.  

– თუ ასეთი რამ ხდება, ხომ 
შეიძლება, რომ ამ ბიზნესის გა­
მო, ცხოველებიც დახოცონ მი­
ზანმიმართულად?

– არა, ჩვენთან ექსპერტიზა 
ტარდება, როცა ცხოველი იღუპ­
ება. არ ვიცი, ასეთ დეტალებზე 
სჯობს, დირექტორს დაელაპარ­
აკოთ, მან უკეთ იცის ეს პროცედ­
ურები.

როგორც გავარკვიეთ, თბილ­
ისის  ზოოპარკს ახალი დირექტ­
ორი ჰყავს.   ზურაბ გურიელიძემ 
ინტერვიუზე  უარი განგვიცხ­
ადა და ამის გამო მისი ჩაწერა 
ფარულად მოგვიწია. ახალი დი­
რექტორი ზოოპარკის ტერიტო­
რიაზე მგლის ქონით ვაჭრობის 
ფაქტს არ გამორიცხავს, თუმცა 

პასუხისმგებლობას იხსნის და 
თავისი წინამორბედისკენ იშვე­
რს ხელს.

– ბატონო ზურაბ, პირველ რი­
გში, გვაინტერესებს, რამდენად 
ხშირად იხოცებიან ზოოპარკში 
მგლები?

– კი, ხშირია. ნებისმიერი ახალ­
დაბადებულის გაზრდა გარკვეულ 
რისკებთან არის დაკავშირებული, 
იზრდება მხოლოდ  25 პროცენტი. 
ეს არის ჩვეულებრივი მოვლენა.

– ჩვენ გვაინტერესებს შემდ­
ეგი თემა, რომელიც სწორედ გა­
რდაცვლილ ცხოველებს უკავში­
რდება. კერძოდ, თუ გსმენიათ, 
რომ ადამიანები ზოოპარკში მო­
დიოდნენ და მგლის ქონის შეძე­
ნას ითხოვდნენ?

– დიახ, ამის შესახებ ვიცი. იც­
ით, რა? მგლის ქონს იყენებენ, ასე 
ვთქვათ, შავი მაგიისთვის. როგორ 
გითხრათ, ზუსტად არ ვიცი, რი­
სთვის არის, მაგრამ როგორც ვი­
ცი, თუ ვინმეს საყვარელი ჰყავს, 
რომ მოაშორონ. 

 – და გაიცემა მგლის ქონი ზო­
ოპარკიდან?

– რაც მე დავინიშნე, ვერ გეტყ­
ვით, ეჭვი მეპარება, რომ მსგავს 
რამეს ადგილი ჰქონდეს. 

– ეს ინფორმაცია უკვე დაგვ­
იდასტურეს თქვენმა თანამშრო­
მლებმა...

– არ ვიცი, ჩემამდე რა ხდებ­
ოდა. ზოოპარკში ძველი თანამშ­
რომლები არიან, მათზე ვერაფერს 
გეტყვით. 

– და ახლა ხომ თქვენ ხართ 
დირექტორი. თუ არ გაიცემა მგ­
ლის ქონი, მაშინ რატომ მოდიან 
მისი შეძენის მსურველები?

– ჰო, გეთანხმებით, არ შეიძ­
ლება, ზოოპარკი შავი მაგიისთვის 
რაღაც გაყიდვის პუნქტი იყოს. ეს 
არის სამეცნიერო კვლევითი ორ­
განიზაცია... გაძლევთ პირობას, 
თუ ჩუმად ყიდიან, სამსახურებს 
დატოვებენ.

– ანუ ადასტურებთ, რომ ეს 
პრობლემა არსებობს?

– კი, არსებობს. პირადად, ჩე­
მთვისაც მოუმართავთ... მგლის 
ქონი, მგლის ბეწვი, მგლის ეშვი,  
სხვათა შორის, სასქესო ორგანო­
ებიც უნდოდათ. ეს ატრიბუტებია, 
რომელიც შავ მაგიაში გამოიყენ­
ება. 

ზოოპარკის ახალი დირექტ­
ორი, ჩვენდა გასაკვირად, მგლის 
ქონით ვაჭრობის საკითხებში 
საკმაოდ ჩახედული აღმოჩნდა. 
არის თუ არა ჩართული ზურაბ 
გურიელიძე  ამ შავ ბიზნესში? 
იმედია, ამას შესაბამისი ორგა­
ნოები დაადგენენ.

გაზეთი „ალია“, არქივი

ზოოპარკის დირექტორის სკანდალური ინტერვიუ შავ მაგიაზე

ინტერვიუ 112-ის ხელმძღვანელთან
რამდენად მომზადებული შეხვდა 

გადაუდებელი დახმარების ცენტრი 
თბილისში დატრიალებულ ტრაგედიას?

მირიან ბოქოლიშვილი

თბილისის სტიქიამ მომენტალ­
ურად შეცვალა ქვეყანაში არსებუ­
ლი დღის წესრიგი... მთელი რიგი 
სახელმწიფო უწყებები მუშაობის 
საგანგებო რეჟიმზე გადავიდნენ. 
განსაკუთრებული დატვირთვით 
მუშაობდა 112. მოქალაქეები 112-ში 
რეკავდნენ, როგორც გადაუდებელი 
დახმარებისთვის, ისე სტიქიასთან 
დაკავშირებით, თუნდაც უმნიშვნე­
ლო ინფორმაციის მიღების მიზნით. 
ამან კი ერთხანს 112-ში შემავალი 
ზარების შეყოვნებაც კი გამოიწვია. 
მოგვიანებით უწყებას სპეციალური 
განცხადების გაკეთებაც კი მოუწია, 
სადაც მოქალაქეებს სთხოვდა, თავი 
შეეკავებინათ არაგადაუდებელი ზა­
რებისგან. 

112-ის დირექტორი, გიორგი ბი­
ჭაშვილი „პრაიმტაიმთან“ საუბრი­
სას ამბობს, რომ უშუალოდ სტიქიის 
ღამეს და მომდევნო დღეებში უწყე­
ბის ხელმღვანელობამ სამსახურის 
თანამშრომლების რაოდენობა გა­
აორმაგა. 

გიორგი ბიჭაშვილი, 112-ის ხე­
ლმძღვანელი: 

- იყო საუბარი, რომ თქვენი სა­
მსახური ვერ აუდიოდა ზარების 
მიღებას და ხშირი იყო მოლოდინის 
რეჟიმი...

- დიახ, ამაზე მინდა გავაკეთო გა­
ნმარტება. უმოკლეს დროში ჩვენთან 
შემოვიდა ძალიან ბევრი ზარი. წარმ­

ოიდგენეთ, მთელი საქართველოს 
მასშტაბით რამდენიმე საათის განმ­
ავლობაში ქოლ-ცენტრში შემოვიდა 
10 ათასამდე ზარი. ისე სწრაფად შე­
მოდიოდა ზარები, რომ, ბუნებრივია, 
ზოგიერთ ზარს უწევდა მოლოდი­
ნის რეჟიმში ჩაყენება წუთნახევრი­
დან 4 წუთამდე. ამ სიტუაციასთან 
გასამკლავებლად, მოვახდინეთ ტე­
ქნიკური სამსახურის მობილიზება, 
რომელიც მუშაობდა იმისთვის, რომ 
დიდი დატვირთვის მიუხედავად, 
ზარები შეუფერხებლად შემოსუ­
ლიყო. ამ პერიოდის განმავლობაში 
ათასობით ადამიანს დავეხმარეთ, 
შესაბამის სამსახურებთან ინფორმ­
აციის გადაცემით. უწყვეტ რეჟიმში 
ვაწვდიდით ინფორმაციას შსს-ს სა­
განგებო სიტუაციების მართვის სა­

აგენტოს,  შსს-ს საპატრულო პოლი­
ციის დეპარტამენტს და სასწრაფო 
დახმარების სამსახურს. ჩვენი მი­
ზანი იყო მაქსიმალურად სწრაფად 
და შეუფერხებლად მიგვეღო ყველა 
ინფორმაცია და გადაგვეცა რეაგირ­
ებისთვის, რასაც პირადად ვაკონტ­
როლებდი. 

- სულ რამდენი ოპერატორი 
მუშაობდა სტიქიის ღამეს და შე­
მდგომ დღეებში?

- იმ საათებში, როდესაც ძლიერი 
წვიმა დაიწყო, ქოლ-ცენტრში დაახ­
ლოებით 70-მდე თანამშრომელი იჯ­
და. ჩვენ მაშინვე მოვახდინეთ ყველა 
თანამშრომლის მობილიზება, შექმ­
ნილი სიტუაციიდან გამომდინარე, 
გავაორმაგეთ მათი რაოდენობა, ეს 

მოხდა საღამოს 10 საათიდან. ავტო­
მატურ რეჟიმში ავამოქმედეთ სარე­
ზერვო ცვლები.  ჩვენი პრაქტიკიდან 
გამომდინარე, წვიმის და ზოგადად, 
ამინდის გაუარესების შემთხვევებში 
ვრთავთ სარეზერვო ცვლებს. ამ შე­
მთხვევაშიც ასე მოხდა. ასევე მოხდა 
ტექნიკური სამსახურის მობილიზე­
ბა, რომელიც ზარების შეუფერხებე­
ლი შემოსვლის პროგრამულ უზრუ­
ნველყოფაზე მუშაობდა.

- რამდენად ხშირი იყო ცრუ შე­
ტყობინებების შემთხვევები?

- წვიმის დაწყების მომენტიდან 
მოქალაქეები რეკავდნენ ნებისმიე­
რი სახის ინფორმაციაზე, რაც არას­
წორი იყო და რამაც გამოიწვია გა­
დატვირთვა, რაზეც  ვსაუბრობდი. 

არ დაგვავიწყდეს, რომ 
მსგავსი მასშტაბის სტ­
იქია თბილისს რამდ­
ენიმე ათწლეულია არ 
ახსოვს. 

ის, რომ ყველა სა­
მაშველო ბრიგადას 
აწერია - „112“, არ ნი­
შნავს, რომ ისინი ჩვენი 
სამსახურის დაქვემ­
დებარებაში შემოდის. 
ამიტომ მინდა განვმა­
რტო ჩვენი ფუნქციები: 
112 არის ქოლ-ცენტ­
რი, რომელიც იღებს 
მოქალაქეების ზარებს 

და გადასცემს იმ სამს­
ახურებს, ვისაც ევალება მომხდა­
რზე რეაგირება. ჩვენი მთავარი მი­
ზანია მოქალაქისგან ინფორმაციის 
მიღება და მისი ოპერატიული მიწო­
დება შესაბამისი სამსახურებისთვ­
ის, რასაც 24-საათიან რეჟიმში ვა­
წარმოებთ. ოპერატორმა უნდა გა­
ნსაზღვროს თუ რომელ სამსახურს 
გადასცეს მოქალაქის შეტყობინება. 
ჩვენს ოპერატორებს სხვადასხვა სა­
ხის ტრენინგები აქვთ გავლილი, მუ­
დმივად ვახდენთ თანამშრომლების 
გადამზადებას. ხშირად ოპერატორ­
ები არა ერთ კითხვას უსვამენ მო­
ქალაქეებს მხოლოდ იმიტომ, რომ 
ზუსტი ინფორმაცია მიიღონ მათგ­
ან, რათა რაიმე შეცდომა არ იქნეს 
დაშვებული. ეს ისევ მოქალაქეების 
სასიკეთოდ კეთდება. 

ტრაგედიის შემდგომ, როცა გა­
ვრცელდა ინფორმაცია ცხოველებ­
ის გაქცევასთან დაკავშირებით, რე­
კავდნენ მოქალაქეები, რომლებიც 
აცხადებდნენ, რომ შენიშნეს რაღაც 
მტაცებელი. ჩვენ ვალდებულნი ვა­
რთ ყველა ასეთი ინფორმაცია მივა­
წოდოთ შესაბამის სამსახურს და ას­
ეც ვიქცევით ნებისმიერ შემთხვევ­
აში, თუმცა ადგილზე გადამოწმების 

შემდეგ ირკვეოდა, რომ ან საერთოდ 
არანაირი ცხოველი არ ყოფილა, ან 
მაგალითად, იყო კატა და მოეჩვე­
ნათ, რომ მტაცებელი დადიოდა. პრ­
ინციპში, ადამიანების ემოციური და 
შოკური მდგომარეობიდან გამომდ­
ინარე, ეს გასაგებიც არის. 

- გასულ კვირას თქვენს სამს­
ახურს განცხადების გაკეთებაც 
კი მოუწია, რომ არასაგანგებო 
სიტუაცების გარდა, მოქალაქეებს 
თავი შეეკავებინათ 112-ში დარე­
კვისგან... 

- დიახ, როგორც კი დავინახეთ, 
რომ ძალიან ხშირი იყო არასაგან­
გებო და არაგადაუდებელი ზარები, 
მოვუწოდეთ  მოქალაქეებს, რომ 
მათ თავი შეიკავონ არაგადაუდებე­
ლი ზარებისგან, ზარებისგან, რო­
მლებიც მოითხოვს ინფორმაციას 
და არა რეაგირებას. ზარების გადა­
ტვირთვა აქამდე ამ მასშტაბით არ 
მომხდარა. წარმოიდგინეთ, ჩვეულ 
რეჟიმთან შედარებით 3-ჯერ მეტი 
ზარი შემოვიდა, რაც თავისთავად, 
გარკვეულ შეფერხებებთან იქნებო­
და დაკავშირებული, თუმცა ხაზგ­
ასმით მინდა აღვნიშნო, რომ ამის 
მიუხედავად, 112-ის სამსახურის 
პარალიზება არ მომხდარა. რასაკვ­
ირველია იყო შეფერხებები, ხაზები 
გადაიტვირთა, რამაც გამოიწვია გა­
საგები უკმაყოფილება, თუმცა ამის 
პარალელურად, დღემდე უამრავი 
ადამიანი რეკავს და მადლიერებას 
გამოხატავს, როგორც ჩვენი სამს­
ახურის, ასევე სხვა უწყებების მუ­
შაობის გამო, მათი ზარები ძალიან 
ემოციური მოსასმენია.

- მტაცებელ ცხოველებთან და­
კავშირებით რამდენად ხშირი იყო 
ზარები?

- დაახლოებით ექვსი დღის განმ­
ავლობაში დედაქალაქის მასშტაბით 
მტაცებელ ცხოველებთან დაკავშ­
ირებით 112-ში 500-მდე საქმეა და­
რეგისტრირებული, რაც გულისხ­
მობს რომ ოპერატორმა მიიღო ინ­
ფორმაცია და გადასცა რეაგირების­
თვის შესაბამის სამსახურს. მაგრამ 
ძირითადად იყო ზარები, როდესაც 
არ დადასტურდა მტაცებლის არსე­
ბობა, თუმცა კიდევ ვიმეორებ, ესეც 
გასაგებია. თუ მოქალაქეს მცირედი 
ეჭვი მაინც აქვს, რომ მტაცებელი 
შენიშნა, ცხადია გადამოწმება აუ­
ცილებელია და ამ ინფორმაციის 
გადაცემა ჩვენი ვალდებულებაა, 
თუნდაც აღმოჩნდეს, რომ მოქალა­
ქემ ძაღლი დაინახა და მგლად მიიჩ­
ნია. ამავე დროს დაფიქსირდა ცრუ 
შეტყობინებები, რაც ბოროტ ხუმრ­
ობას წარმოადგენდა და ეს ძალიან 
სამწუხაროა.

EXCLUSIVE

გიორგი ბიჭაშვილი
„ჩვეულ რეჟიმთან 
შედარებით 3-ჯერ 

მეტი ზარი შემოვიდა, 
რაც თავისთავად 

გარკვეულ შეფერხებებთან 
იქნებოდა დაკავშირებული, 
თუმცა, ამის მიუხედავად, 

112-ის სამსახურის 
პარალიზება არ მომხდარა“

თბილისი მორიგი კატასტროფის წინაშე

სპეციალისტები  დედაქალაქში 
არსებული მთებისა და მდინარეების 
დაუყოვნებლივ შესწავლას ითხოვენ

მირიან ბოქოლიშვილი

თბილისში დატრიალებული 
ტრაგედიის შემდეგ სპეციალი­
სტები და  რიგითი თბილისელები 
დედაქალაქში არსებულ ყველაზე 
სახიფათო ზონებში გეოლოგიურ 
შემოწმებას ითხოვენ. ირკვევა, 
რომ თბილისის მასშტაბით არ­
აერთი მეწყერსაშიში ადგილია, 
რაც შესაძლოა, კიდევ ერთი და 
გაცილებით დიდი კატასტროფის 
მიზეზი გახდეს. მორიგი ტრაგედ­
იის თავიდან ასაცილებლად, ამ 
ტერიტორიებზე პრევენციული 
ღონისძიებების გატარებას ით­
ხოვენ. 

მათ შორის უპირველესად მთ­
აწმინდის ქედზე, საიდანაც მიწის 
მასა პერიოდულად დაბლა იწევს 
და მოსახლეობას სერიოზულ სა­
ფრთხეს უქმნის. მთაწმინდის მშ­
რალმა მეწყერმა 2003 წელს სამი 
ადამიანი ჩაიყოლა. საუბარია მა­
ყაშვილის ქუჩაზე. 

კულტურის ყოფილი მინისტ­
რი ნიკა რურუა ხელისუფლებას 
მთაწმინდის ქედის დაუყოვნე­
ბლივ შესწავლას სთხოვს, ვინა­
იდან მისი ვარაუდით, აქ მთის 
მასივის მოწყვეტის ალბათობა 
საკმაოდ მაღალია, რამაც შესა­
ძლოა, კატასტროფული შედეგე­
ბი გამოიწვიოს. 

ნიკა რურუა, კულტურის ყო­
ფილი მინისტრი:

– დედაქალაქში დატრიალებუ­
ლი ტრაგედიის მიზეზი გახლდათ 
ის, რომ მოწყდა მთა, წამოვიდა 
მილიონი კუბამეტრი მიწა, თან და­
ერთო ძალიან დიდი ნალექი და ამ 
ყველაფერმა სრული ქაოსი გამო­
იწვია. საქართველოს დედაქალა­
ქი არის ერთ ძალიან დიდ ხეობაში 
აშენებული, თბილისს ორივე მხ­
რიდან შემოსაზღვრული აქვს მთ­
ები. განსაკუთრებით გამოვყოფდი 
მტკვრის მარჯვენა მხარეს, სადაც 
მთაწმინდის სახით თბილისს გა­
დმოჰყურებს საკმაოდ დიდი ქედი. 
არ დაგვავიწყდეს, რომ, ასევე, მთ­
აწმინდაზეა ყველაზე სიმბოლური 
და წმინდა ადგილი, საზოგადო 
მოღვაწეთა პანთეონი, რომელიც 
შესაძლოა, კითხვის ნიშნის ქვეშ 
დადგეს. სიმართლე გითხრათ, ეს 
საშიშროება დიდი ხანია მაწუხებს 
და ბოლო სტიქიამ კიდევ უფრო 
დამანახა პრევენციული ღონისძ­
იებების აუცილებლობა კონკრე­
ტულად ამ ტერიტორიაზე. ღმერ­
თმა დაგვიფაროს, რომ იქაც რაიმე 
უბედურება მოხდეს, მაგრამ მინდა 
გითხრათ, რომ მთაწმინდაზე უკვე 
არის უამრავი დასახლება, თავისი 
უამრავი კომუნიკაციით. ეს არის 
ძალიან სახიფათოდ გადმოკიდებ­
ული ქედი. ალბათ, დროა, ძალიან 
დეტალურად იქნას შესწავლილი 
ეს ქედი. დარწმუნებული ვარ, დი­
დი ხანია არ შესწავლილა. შეისწა­
ვლონ ქანები, იქ ჩამდინარე წყლე­
ბის რაოდენობა, ნიადაგის მდგო­
მარეობა. წარმოდგენაც არ მინდა, 
რა შეიძლება მოხდეს, თუ ოდესმე 
ამ ქედის ნაწილი მოწყდება და ქა­
ლაქზე წამოვა. გარდა ფიზიკური 
ზარალისა, ამას იქნება უდიდესი 
ფსიქოლოგიური დარტყმა მთელი 
ერისთვის. კიდევ ვიმეორებ, იქ არ­
ის ჩვენი ეროვნული მოღვაწეების 
განსასვენებელი და განსაკუთრე­
ბით დასაცავია. არ მინდა, ვინმე 
შევაშინო, მაგრამ აუცილებლად 
დროულად უნდა აღვუდგეთ წინ 
შესაძლო კატასტროფას. დაჟინე­
ბით მოვითხოვ, გეოლოგებმა შეამ­

ოწმონ მთაწმინდის ქედი, მით უმეტეს, 
რომ აქ ერთხელ უკვე მოხდა მეწყერი, 
რამაც სამი ადამიანის სიცოცხლე იმ­
სხვერპლა. ეს მოხდა მაყაშვილის ქუ­
ჩაზე. 

– ბოლოს როდის მოხდა ამ ქედის 
შესწავლა, თუ გაქვთ ინფორმაცია?

– რამდენაც ვიცი, რაღაც პერიოდის 
წინ, დაახლოებით 10 წლის წინათაა გა­
კეთებული გეოლოგიური შემოწმება, 
თუმცა დღეს ეს ყველაფერი თავიდან 
არის გასაკეთებელი. ამ ტრაგედიამ 
მოგვცა სიგნალი, რომ უფრო რაციონ­
ალურები გავხდეთ ბუნებისა და დაგე­
გმარების მიმართ. ეს უნდა გააკეთონ 
პროფესიონალებმა. მე იქ ვცხოვრობ 
და საკუთარი თვალით ვხედავ, რამდ­
ენად დელიკატური გარემოა. წარმოი­
დგინეთ, ეს მთა რომ დაიძრას, კონკრე­
ტულ ზარალსა და სიცოცხლეებს თავი 
რომ დავანებოთ, რამხელა შოკი იქნება 
მთელი ქვეყნისთვის. თანამედროვე 
ტექნოლოგიებისთვის ამის გამაგრებ­
ის ათასგვარი საშუალება არსებობს, 
პოსტფაქტუმ სტიქიაზე რეაგირება 
უკვე დაგვიანებული იქნება. 

თბილისი მორიგი კატასტროფის წინაშე

სპეციალისტები  დედაქალაქში 
არსებული მთებისა და მდინარეების 
დაუყოვნებლივ შესწავლას ითხოვენ

მეწყრული ზონების გააქტიურ­
ებაზე საუბრობს გარემოს დაცვის 
ყოფილი მინისტრი ნინო ჩხობაძ­
ეც. მისი თქმით, აუცილებელია 
გარემოს დაცვის მონიტორინგის 
აღსრულება, ანუ პრევენცია, რაც 
თბილისთან მიმართებით ადგი­
ლობრივი თვითმმართველობის 
პრეროგატივაა. სამწუხაროდ, თბ­
ილისში ასეთი სტრუქტურა შექმ­
ნილი არ არის, რომელიც სახიფა­
თო ზონებზე მუდმივ დაკვირვებას 
აწარმოებს.

ნინო ჩხობაძე, გარემოს დაცვ­
ის ყოფილი მინისტრი:

– თბილისში ძალიან ბევრი სუ­
სტი წერტილია. სტიქიამ  დაგვარ­
წმუნა, რომ კიდევ გაიხსნა მეწყრუ­
ლი ზონები, თანაც საკმაოდ ბევრი. 
ჩვენთვის ცნობილი იყო 7-მდე მე­
წყრული ზონა, თუმცა აღმოჩნდა, 
რომ მდგომარეობა გაცილებით 
რთულია. თბილისის ირგვლივ მთ­
ებში საკმაოდ ბევრი მდინარე და 
პატარ-პატარა შენაკადი არსებო­
ბს, სულ 60-მდე, თუმცა ძირითადი 

არის ათი. ყველა მათგანი წარმოშ­
ობს გარკვეულ საფრთხეს, რამდ­
ენადაც ეს არის მთის მდინარეები, 
მათთვის დამახასიათებელია ღვ­
არცოფი და ღვარცოფული მოვლ­
ენები. შესაბამისად, პრევენციული 
ღონისძიებები თუ არ გატარდა, 
არაფერი გამოვა. 

– რა უნდა გაკეთდეს  კონკრე­
ტულად?

– როცა 50-იან წლებში  თბილ­
ისის აბანოებში ხალხი დაიხრჩო, 
შეიქმნა სპეციალური სამსახური, 
რომელიც მონიტორინგს აკეთებ­
და ყველა ამ მდინარეზე. ხდებოდა 
სათავე ნაგებობების პერიოდული 
გაწმენდა, ნარჩენებისგან და ა.შ. 
სამწუხაროდ, ბოლო პერიოდში 
ძალიან დავეჩვიეთ, რომ საყოფა­
ცხოვრებო და სამშენებლო ნარჩ­
ენებს ვყრით პირდაპირ მდინარ­
ეში, რაც, რა თქმა უნდა, ხერგავს 
მდინარეს და იწვევს ასეთ პროც­
ესებს. ამას თუ დავუმატებთ ბუნე­
ბრივ მოვლენებს, იქნება ეს ხეობ­
აში ხეების გაზრდა, თუ მორების 

თვითნებური ჩადინება, მივიღებთ 
საკმაოდ რთულ სურათს. ძლიერი 
წვიმის დროს ხდება ამ მდინარეე­
ბის ადიდება, სწრაფი მოვარდნა 
და თუ იქ არის დაბრკოლება, ამ 
შემთხვევაში ვითარდება ღვარცო­
ფული პროცესები. ეს ყველაფერი 
საკმაოდ სერიოზული პრობლემაა 
თბილისის ყველა მუნიციპალიტე­
ტში. 

– ყველაზე სარისკო ზონა მა­
ინც რომელია?

– კრწანისის ხევი, ლეღვთახევი, 
გლდანულა, დიღმულა, ლოჭინის 
ხევი და ა.შ. მაგალითად, ლეღვ­
თახევი, რომელიც ბოტანიკური 
ბაღიდან გამოდის, იყო ერთ-ერთი 
ყველაზე დიდი ტრაგედიის მიზეზი 
თბილისში, როცა ხალხი დაიხრჩო 
აბანოებში. მაგ დროს დადასტურ­
და, რომ ხევის სათავეში ბევრი ხე 
და მცენარე იყო გაზრდილი, მო­
ხდა ჩახერგვა, მდინარემ გააკეთა 
ხელოვნური შეტბორვა და შემდეგ 
დიდი ტალღით წამოვიდა. იგივე 
განმეორდა 2012 წელს კრწანი­

სის ხევში, რომელიც ასევე მსხვ­
ერპლით დასრულდა. პრინციპში, 
იგივე ტიპის მოვლენა იყო, ოდნავ 
სხვადასხვა გარემოებებით, ვერეს 
ხეობაში განვითარებული მოვლენ­
ებიც. არსებობს კიდევ ერთი პატა­
რა მდინარე – ვარაზი, რომელსაც 
ჩვენ ვერ ვხედავთ. ვარაზის ხევი 
უერთდება ვერეს, შესაბამისად, 
ესეც დიდი პრობლემაა. 

ბიოლოგ ლაშა ჩხარტიშვილის 
თქმით კი, მეწყრული პროცესებ­
ის გააქტიურება გლობალური 
დათბობის შედეგია. მისი ინფო­
რმაციით, ბოლო წლებში დედა­
ქალაქში ნალექების რაოდენობა 
25 პროცენტით არის გაზრდილი. 

ლაშა ჩხარტიშვილი, ბიოლ­
ოგი:

– რისკები გაზრდილია და სა­
მწუხაროდ, უახლოეს მომავალში 
კიდევ უფრო გაიზრდება. საქართ­
ველოში გლობალური დათბობა 
აქტიურ მოქმედებაშია. ეს დასტ­
ურდება შესაბამისი კვლევებით, 
რომლის შედეგადაც ნალექების 

რაოდენობა საქართველოს დედაქალაქში 25 
პროცენტით არის გაზრდილი. ეს თავისთავ­
ად ხელს უწყობს მეწყრებისა და გეოლოგიუ­
რი პროცესების გაძლიერებას. სახელმწიფოს 
ამ ეტაპზე, ცალკე აღებულს, არ შეუძლია 
გლობალური დათბობის შეჩერება, მაგრამ 
მას შეუძლია პრევენციული ღონისძიებების 
გატარება. იმედია, ახლა მაინც სერიოზულად 
მივუდგებით იმ თემებს, რომელიც გარემოს 
დაცვას ეხება. გარდა იმისა, რომ ამ სფეროში 
რეგულაციებია მოშლილი, პრობლემაა ამ და­
რგის საკმაოდ მცირე დაფინანსებაც. 

– ყველაზე ცხელი წერტილების შესახებ 
რას იტყვი?

– ცხელი წერტილები, როგორც თბილისში, 
ისე მთელ საქართველოში, არის მდინარეე­
ბის ხეობები, პირველ რიგში იმ მდინარეების, 
რომლის სათავეები მაღალმთიანეთში მდებ­
არეობს. გარდა ამისა, მეწყრული ზონების 
რაოდენობა მნიშვნელოვნად არის გაზრდი­
ლი. ამიტომ აუცილებელია მშენებლობებზე 
სანებართვო სისტემის გამკაცრება. ხშირ შე­
მთხვევაში ნებართვების გაცემა ხდება არაკ­
ვალიფიციურად, ტერიტორიის გეოლოგიური 
შესწავლის გარეშე, მხოლოდ მერკანტილური 
ინტერესებიდან გამომდინარე. საბოლოოდ 
კი ამან შესაძლოა, მომავალში ის შედეგი გა­
მოიწვიოს, რაც ჩვენ უკვე ვიხილეთ ვერეს ხე­
ობაში. თბილისში მოედინება რამდენიმე მდ­
ინარე, რომელიც განსაკუთრებით სარისკოა. 
პირველ რიგში, ვგულისხმობ მდინარე ვერეს, 
თუმცა არის სხვა მცირე მდინარეებიც. შესწ­
ავლა უნდა დაიწყოს დაუყოვნებლივ, რადგან 
სტიქიების ალბათობა იზრდება. დედაქალაქი 
მომავალშიც აღმოჩნდება სტიქიების ეპიცენ­
ტრში. მთავარია, ამ ყველაფერმა კატასტრო­
ფის სახე არ მიიღოს. ამისთვის კი საჭიროა 
ზრუნვა იმაზე, რომ გატარდეს პრევენციული 
ღონისძიებები და დეტალურად იქნას შესწავ­
ლილი ყველა სარისკო ზონა. მაღალი ალბა­
თობით, ნალექების რაოდენობა კიდევ უფრო 
გაიზრდება. 

P.S. პრესა ამ დრომდეც არაერთხელ 
წერდა, რომ საქართველო კავკასიის რე­
გიონში ერთ-ერთ ყველაზე რთულ რელი­
ეფურ ზონაში მდებარეობს და მუდმივად 
რისკის ქვეშაა. სტატისტიკური მონაცე­
მებით, საქართველოში 53 ათასი მეწყრუ­
ლი უბანი და 3 000-მდე ღვარცოფსაშიში 
მდინარეა აღრიცხული, მეზობელ აზერ­
ბაიჯანში კი, რომელიც საქართველოზე 
დიდია, 9 ათასი მეწყრული უბანია, სომხ­
ეთში – 3800. სტიქიურად საშიში ზონები 
საქართველოს თითქმის ყველა რაიონში 
მდებარეობს. რაც შეეხება უშუალოდ დე­
დაქალაქს, სპეციალისტების თქმით,  თბ­
ილისში არა მხოლოდ დამეწყრილი უბნე­
ბი, არამედ ღვარცოფსაშიში ტერიტორი­
ებიც უხვადაა. მათი თქმით, ინტენსიური 
წვიმების შედეგად, ძველ უბნებში სანიაღ­
ვრე სისტემები ვერ ატარებს წყალს, რაც 
დიდი ტერიტორიების დატბორვას იწვევს. 
მაგალითად, ორთაჭალაში, ფონიჭალაში, 
სადაც დაბლობი ადგილებია და ვაკე რე­
ლიეფი, ფერდობიდან ჩამოტანილი წყალი 
დიდ სიმაღლეზე გროვდება და საფრთხეს 
უქმნის მოსახლეობას. თბილისში ერთსაა­
თიანი ინტენსიური წვიმის შედეგად, შესა­
ძლოა, დიდი ტერიტორიები დაიტბოროს, 
რასაც დიდი ზარალი მოაქვს.

ლაშა ჩხარტიშვილი: 
„რისკები გაზრდილია 

და სამწუხაროდ, 
უახლოეს მომავალში 

კიდევ უფრო 
გაიზრდება... 
დედაქალაქი 
მომავალშიც 

აღმოჩნდება სტიქიის 
ეპიცენტრში“

ნინო ჩხობაძე: 
„კიდევ გაიხსნა 

მეწყრული 
ზონები, თანაც 
საკმაოდ ბევრი“

ნიკა რურუა: 
„წარმოდგენაც 
არ მინდა, რა 

შეიძლება მოხდეს, 
თუ ამ ქედის ნაწილი 

მოწყდება და 
ქალაქზე წამოვა“

ხელოვანების ოჯახში გაიზ­
არდა, მკაცრი მშობლებისა და 
ბებიების წყალობით მსახიობო­
ბაზე სიტყვა არ დასცდენია. პე­
დაგოგიური ინსტიტუტის დამთ­
ავრების შემდეგ თბილისში ჩამო­
ვიდა საცხოვრებლად. სწორედ 
აქ აიხდინა ოცნება და მუშაობა 
სასოფლო ინსტიტუტის „სახა­
ლხო თეატრში“ დაიწყო. ნანობს, 
რომ თეატრალურში არ ჩააბარა, 
თუმცა ბედნიერია, რომ დღეს ქუ­
ჩაში ცნობენ, ეფერებიან, თბილი 
სიტყვებით ანებივრებენ. 

დღეს მედეა ლორთქიფანიძის 
ცხოვრების გზას გავუყევით და მი­
სი ცხოვრებიდან ძალიან ბევრი აქ­
ამდე უცნობი დეტალი შევიტყვეთ. 
ასე რომ, წინ საკმაოდ საინტერესო 
ინტერვიუ გელით.

ცხენოსანი პოლონელი ბებია
- 1938 წელს დავიბადე, ფოთში, 

ხელოვნების მუშაკთა ოჯახში. სა­
კმაოდ მოხუცი ვარ, მაგრამ თავს 
მაინც ახალგაზრდად ვგრძნობ. 
ხომ იცით, გული არ ბერდება. მა­
მაჩემი, თეიმურაზ ლორთქიფანიძე 
თეატრის სამხატვრო ხელმძღვანე­
ლი იყო, დედა, თამარა პაკლოვსკ­
აია - მსახიობი. დედა პოლონელი 
იყო, მაგრამ საქართველოში დაიბ­
ადა და გაიზარდა. ახლა გიამბობთ, 
როგორ მოხვდა დედა საქართვე­
ლოში. ბებია რომ გიმნაზიაში სწავ­
ლობდა, გორში ცხოვრობდნენ. ზე­
და სართულზე ისინი ცხოვრობდ­
ნენ და ქვედა სართულზე - სტალ­
ინის დედა თავის ქმართან ერთად. 
დიდი მიწისძვრის შემდეგ, გორში, 
ბებიაჩემმა, სხვა ნივთებთან ერ­
თად, თავისი ქალიშვილობის ფო­
ტოებიც დაკარგა. ბებიაჩემის დის 
ქმარი სკოლის დირექტორი იყო, 
ცოლი - მასწავლებელი. მათთან 
სტუმრად წასულა ბებია, რომე­
ლიც ცხენოსანი იყო. ბაბუაჩემს 
თურმე ძალიან უყვარდა მოგზაუ­
რობა, არ ვიცი პოლიტიკოსი იყო, 
მოგზავნილი, თუ ვინ, მაგრამ საკუ­
თარი სალონ-ვაგონით დადიოდა 
ყველა ქვეყანაში. საქართველოშიც 
ჩამოვიდა და როგორც საპატიო 
სტუმარი,  სკოლის დირექტორს 
მიუყვანეს სახლში. ამ დროს ბები­
აჩემმა ცხენი შემოაგელვა და და­
ადგა თვალი პეტრემ. ბებიაჩემს 
უთქვამს, შენ, რამდენ ქალაქშიც 
დადიხარ, ყველგან ცოლს თხოუ­
ლობ ალბათო და უარით გაისტუ­
მრა. ჩავიდა პეტრე პოლონეთში 
და იქიდან წერილებსა და ლექსებს 
სწერდა ბებიაჩემს. ვერ გაძლო და 
ისევ დაბრუნდა საქართველოში. 
შეუჩნდნენ ბებიაჩემს ახლობლები, 
კარგი კაცია, ერთი წელია უყვარხ­
არო და გაჰყვა ბებია პეტრეს. ახლა 
ერთად დაიწყეს მოგზაურობა. მო­
იარეს საფრანგეთი, სპარსეთი. მეც 
ძალიან მიყვარს მოგზაურობა, თი­
თქმის მთელი ევროპა შემოვლილი 
მაქვს, ინდოეთშიც ვიყავი, რუსე­
თის ყველა ქალაქში ვარ ნამყოფი. 
საქართვლოში რომ დაბრუნდა, ბე­
ბია ფეხმძიმედ იყო. აქ იმშობიარა. 
მის მერე ბაბუა გაქრა. დაიჭირეს, 
მოკლეს თუ რა ბედი ეწია, არავინ 
იცის. ასე მოხვდა დედა თბილისში.

- ბებიის დარიგებებიდან რა 
გახსოვთ ყველაზე კარგად?

- მხრებში გაიშალეო, მეტყოდა 
ხოლმე. მოკუზული ჯდომა, ამხე­
ლა ქალი ვარ და დღესაც არ შემი­
ძლია, მისი წყალობით სულ გაჭი­
მული დავდივარ და ვზივარ... 

ნათლობა ჩუმად და 
საძულველი ნათესავი „ილ­

იჩი“
ნათესაობაში ძალი­

ან ბევრი ხელოვნ­
ების მუშაკი მყავს. 
ჩემი ნათლია იყო 
მედეა ჯაფარი­
ძე, მიშა კოსტავა. 
მაშინ ეკლესიაში 
ჩუმად დადიოდ­
ნენ. მეც ჩუმად 
მომნათლეს, სო­
ფელში.  სანამ მამას 

ქუთაისში გადმოიყვანდნენ, ფოთში 
ვიზრდებოდი. ჩემს სახლში იკრიბე­
ბოდნენ ხელოვნების მუშაკები. გული 
მწდება, რომ დაკარგულია კომპოზ­
იტორი, გიორგი ჩუბინიშვილი, რომე­
ლმაც დაწერა სიმღერები: „თვალები 
რად გიციმციმებს“, „ქალო გნახე ფეხშ­
იშველი“. ეკა მამალაძის გოგო მღერის 
ამ სიმღერას და არსად არ არის ნახს­
ენები კომპოზიტორი. მთელი მისი შე­

მოქმედება ჩემს სახლში იქმნებოდა. 
გიორგის ომის პერიოდში ფეხი 

მოაჭრეს, უსიამოვნება მოსვლია 
დასთან და ჩვენთან ჩამოვი­

და. ბებიაჩემის ბიძაშვილი 
იყო. მაშინ ფორტეპია­

ნოს „ფისგარმონია“ 
ჰქონდა ანუ ფეხის 
პედლის დახმარ­
ების გარეშე ვერ 
დაუკრავდი. ისე 
მეზიზღებოდა ეს 
კაცი, ფორტეპ­
იანოს რომ მიუჯ­

დებოდა, ტირილს 
ვიწყებდი, მე უნდა 

დავხმარებოდი ფეხით, რომ დაეკრა. 
ილიჩი იყო, ვერ ვამბობდი ამ სიტყვას, 
ეს „იჩ-იჩ-ილი“ როდის წავა აქედან-მე­
თქი, შევჩიჩინებდი დედაჩემს. 

დაბნეული მარილი და 
მამის სასჯელი

- განსაკუთრებული დარიგება გა­
ხსენდებათ მშობლების მხრიდან?

- ყველა მშობელი ერთსა და იმავეს 
გაიძახოდა მაშინ, ჩვენ დროს ასე არ იყ­
ოო. მგონი ახლაც ასეა. დედაჩემი რომ 
თეატრალურ სტუდიაში შევიდა, ბები­
აჩემი ბრაზობდა, როგორ შეიძლება, 
ჩემ დროს პატიოსან ქალს თეატრალუ­
რზე ეფიქრაო. დედაჩემი ცეკვის გამო 
მეჩხუბებოდა, სწავლას მოუკელიო. 
ახლა მე ვეჩხუბები ჩემს შვილს, გამო­
დღლეზილი შარვლებით რომ დადიან, 
არ მომწონს. 

- მამაზე რას მეტყვით?
- მამაჩემი ძალიან მკაცრი კაცი იყო. 

მაშინ 16 წლამდე ბავშვებს თეატრში 
არ უშვებდნენ. ერთხელ შევიპარე თე­
ატრში. დამთავრდა სპექტაკლი. ვი­
ფიქრე, მამამ არ მიმასწროს-მეთქი და 

გამოვიქეცი. ჩვენ სახლთან ახლოს იყო 
თეატრი. მაშინ მამა ქუთაისის თეატ­
რის მთავარი რეჟისორი იყო. ვხედავ 
ჩემ წინ მიდის მამაჩემი. რომ დავგაზე 
მეორე გზაზე, ფეხებს თავში ვიცემდი. 
მოკლე გზით ჩავხტი ეზოში. ზუსტად 
ამ ადგილას ტუალეტი იდგა. ზედ და­
ვახტი. ვიღაც კაცი ყოფილა ტუალეტ­
ში. იქ წივილ-კივილი ატყდა... ვინ ვის 
ასწრებდა, ვერ გაიგებდით. გადავრჩი. 
მამამ ვერ გაიგო, რომ თეატრში ვიყა­
ვი... ძალიან ვცელქობდი, მაგრამ და­
სჯა არ იცოდნენ ჩემმა მშობლებმა, 
არასდროს გავულახივარ. ახლა ვფიქ­
რობ, ჩემი შვილი ასე რომ მოქცეული­
ყო, არ ვიცი რას ვუზამდი. ფოთში რომ 
ვცხოვრობდი, მარილი არ იშოვებოდა, 
ზღვის წყალს ადუღებდნენ ჩემები, იმ­
დენხანს ადუღებდნენ, სანამ მარილი 
არ დარჩებოდა, მერე ფენდნენ მზეზე 
და აშრობდნენ. მე, როგორც ეშმაკის 
ფეხი, ავედი და მარილი სულ ძირს გა­
დმოვყარე, თან, თოვლი მოდის-მეთქი, 
ვყვიროდი. მამამ კარადაში ჩამკეტა. 
იქ რა გამაჩერებდა, უკანა კედელი გა­
მოვიღე,  კარადის თავზე ავფოფხდი, 

გადმოვხტი და გავედი ეზოში.  მთელი 
ოჯახი მეძებდა. რამეს რომ დავაშავე­
ბდი, საწოლის ქვეშ ვიმალებოდი. მაშინ 
ზამბარებიანი საწოლები იყო. ერთხელ 
ამეხლართა ზამბარებში ეს ხვეული 
თმა, ძლივს გამომიყვანეს იქიდან. ჩე­
მი თმაც შეეწირა ამ ამბავს. კარგა ხანს 
კუთხეში ვიდექი...

სახლიდან მოპარული პურის
 ნატეხები და მადლიერი 

გერმანელი ტყვე
 - ფოთში, ჩემი სახლის გვერდით 

სამხედროების შენობა იყო, იქვე სა­
რდაფში გერმანელი ტყვეები ჰყავდათ. 
ძალიან მეცოდებოდნენ ეს ადამიანები, 
განსაკუთრებით ერთი, სულ მოწყენ­
ილი იჯდა. ჩუმად მოვიპარავდი პურს 
სახლში, მივიდოდი ხოლმე ღობესთან 
და გადავუგდებდი. სულ მადლობას მი­
ხდიდა ეს კაცი გერმანულად. ერთხელ­
აც მივედი და იმანაც რაღაც გადმომ­
იგდო. სულ გვაფრთხილებდნენ, ხელი 
არ მოჰკიდოთ გერმანელების და ამ­
ერიკელების მოწოდებულს არაფერსო 
(მთელ ფოთში ამერიკელები დადიოდ­

EXCLUSIVE
ნინო მჭედლიშვილი

my View

რა აჩუქა გერმანელმა ტყვემ მედეა ლორთქიფანიძეს

„მომიკითხა, მერე მანქანით გასეირნება 
შემომთავაზა, ბოლოს მითხრა, მიკიბულ-
მოკიბული ლაპარაკი არ მიყვარს, მინდა 
ჩემი ყვავილობის დედა გახდეთო“ 

`ისე მეზიზღებოდა ეს კაცი, 
ფორტეპიანოს რომ მიუჯდებოდა, 

ტირილს ვიწყებდი~

`ნათესაობაში 
ძალიან 

ბევრი ხელოვნების
 მუშაკი მყავს~

ნენ მაშინ). ვერ მოვითმინე, მაინტერესე­
ბდა რა იყო. მივედი, გავხსენი და რას ვხ­
ედავ, ცოცხისგან გაკეთებული თოჯინა. 
გახარებულმა, სახლში წამოვიღე, დიდხ­
ანს ვინახავდი სათუთად... ერთხელ, ამ­
ერიკელებისგან დედამ პარაშუტი იყიდა, 
იმისგან კაბა შემიკერა, ძალიან ლამაზი, 
ფეხსაცმელიც მათგან მიყიდა. ჩავიცვი 
ორივე და დავდივარ ამაყად, ვფიქრობ, 
ნეტავ შემომხედოს ვინმემ ფეხზე რა 
ლამაზი ფეხსაცმელი მაცვია-მეთქი. წა­
მოვიდა წვიმა. კაბაც ზედ შემომადნა და 
ფეხსაცმელიც დაიშალა. ერთჯერადი 
ყოფილა ყველაფერი, მიცვალებულებს 
აცმევდნენ თურმე ამერიკაში. 

მშობლების გარეშე 
დარჩენილი მსახიობის 

ყველაზე დიდი გაჭირვება
- რა პროფესიის ხართ?
- ქუთაისის პედაგოგიური ინსტიტ­

უტი დავამთავრე, ისტორია-ფილოლო­
გის განხრით. მსახიობობაზე ვფიქრო­
ბდი, მაგრამ ქუთაისიდან თბილისში 
მარტო არ გამომიშვებდა მამაჩემი. არც 
მითქვამს. 

- პირველი ხელფასი, პირველი სა­
მსახური...

- მშობლები რომ გარდამეცვალა, სა­
ბავშვო ბაღში დავიწყე მუშაობა, მასწავ­
ლებლად. მამა რომ დაიღუპა, 17 წლის 
ვიყავი. მაშინ გორის თეატრის მთავარი 
რეჟისორი იყო. ავარიაში მოვყევით ერ­
თად. ჩემს თვალწინ დაიღუპა... უმძიმე­
სი ტრაგედია იყო ეს ჩემთვის. 19 წლის 
ვიყავი დედა რომ გარდამეცვალა. დედა­
სთან უფრო ვმეგობრობდი, მისი გარდ­
აცვალება გაცილებით მძიმედ გადავი­
ტანე. ისეთი გაჭირვება ვნახე იმ წლებში, 
ვნატრობდი, ნეტავ ბაღის ბავშვებს პე­
ჩენია ან კარაქიანი პური დარჩეთ, რომ 
ბებიას წავუღო-მეთქი. ეს ის ბებიაა, 
მაღალაშვილის ქალი, ზემოთ რომ გიამ­
ბობდით. რომელსაც ისეთი ცხოვრება 
ჰქონდა ნანახი, ბევრს არც დაესიზმრ­
ებოდა და საბავშვო ბაღის ბავშვების 
იმედადღა დარჩა. ამ დროს ჩემმა ძმამ 
სასოფლოში ჩააბარა, სწავლობდა თბ­
ილისში. რომ დაამთავრა ქუთაისში ჩა­
მოვიდა, ცოლი მოიყვანა. მე თბილისში 
ჩამოვედი, ბებიაჩემის ერთ-ერთ დასთ­
ან. არც სამსახური მქონდა, არც ფული, 

არც ჩაწერილი ვიყავი თბილისში, მა­
შინ ეს მნიშვნელოვანი იყო იმისთვის, 
რომ სამსახური გეშოვნა. ბებიაჩემის 
და მასწავლებელი იყო და მამაჩემზე 
უარესი, 8 საათზე სახლში უნდა ვყ­
ოფილიყავი. ვამბობდი, ნეტავ სადმე 
ერთი „პადვალი“ მანახა, რომ შევიდე 
და მარტომ ვიცხოვრო, რომ არ მესმ­
ოდეს ლიზას ლაპარაკი და ჭკუის და­
რიგება-მეთქი. ერთხელაც, მამაჩემის 
მეგობარი, ჯონი ჭავჭანიძე შემხვდა, 
სასოფლოში „სახალხო თეატრი“ ჩა­
მოვაყალიბეთ და წამოდი. ბინასაც 
გაგიკეთებთ, სამსახურსაც გიშოვნ­
ით და ინსტიტუტშიც მოგაწყობთო. 
მის მერე, სანამ გავთხოვდებოდი, ამ 
თეატრში ვიყავი. 

- მოკლედ, ეს პედაგოგი ქალი, 
უცებ მსახიობი გახდით?

- უცებ რატომ? მანამდე ქუთა­
ისში მოყვარულთა თეატრი მქონდა, 
ძალიან ბევრი როლი ვითამაშე. მათ 
შორის „ქრისტინეც“. ჩემი პარტნი­
ორი იყო რეზო მიშველაძე, იასონს 
თამაშობდა. რუსეთი გასტროლებით 
მოვიარეთ.

15 წლით უფროსი ქმარი და 9 წე­
ლი შვილის მოლოდინში

- რომ გათხოვდით, რამდენი 
წლის იყავით?

- უფ, მაგი არ მკითხო, ძალიან დი­
დი, ორმოც წელს მიტანებული.

- რატომ ასე გვიან?
- სულ თეატრში ვიყავი, გასტ­

როლები, სპექტაკლები... იქ ძალიან 
მეგობრული ურთიერთობა მქონ­
და ყველასთან. ზოგჯერ საწოლები 
რომ არ გვყოფნიდა გასტროლებზე, 
ასე ერთად, „სილიოტკებივით“ ჩა­
ვმწკრივდებოდით-ხოლმე. რომან 
ჩიჩუა იყო ჩვენთან, თმა არ ჰქონდა 
თავზე. ერთხელ, გადამეკიდა, შენსა 
და ვერიკოს შუაში ჩავწვებიო, უარი 
ვუთხარი, რომ დამეკარგო საწოლში, 
თმაც არ გაქვს, როგორ ამოგქაჩო-
მეთქი, ვუთხარი.  

- ასე მგონია, წუნია იქნებო­
დით...

- არა, არა, არავინ გიჟდებოდა ჩე­
მზე. ლამაზი გოგო კი ვიყავი, მაგრამ 
ყველასთან ვმეგობრობდი. თაყვან­
ისმცემლები არ მყავდაო, მაგას ვერ 

„ჩემი ქმარი რომ 
გარდაიცვალა, 14 
წელიწადი ეზოში 

არ ჩავდიოდი“

რა აჩუქა გერმანელმა ტყვემ მედეა ლორთქიფანიძეს
ვიტყვი, მაგრამ ქუთაისში ორჯერ რომ 
გაგევლო ბაღის კიდეზე, მეტი კი არ 

უნდოდათ ჭორიკანა ხალხს. ვუფრ­
თხილდებოდი ოჯახს. 

- მეუღლე როგორ გაიცან­
ით?

- ექიმთან გავყევი მეგობა­
რს, წითელი პომადა მესვა, 
წითელი საყურე მეკეთა, მო­
კლე კაბა მეცვა. შემოვიდა კა­
ცი კაბინეტში, ამხედ-ჩამხედა 
ბოზური თვალებით. ჩამოვი­
წიე კაბა, შემრცხვა. მოკლედ, 
ამ ექიმმა პაციენტისა და მე­

გობრის წყალობით მოახერხა 
ჩემი გაცნობა. თავიდან, რომ არ 

მომწონდა, მიზეზებს ვიგონებდი, 
სადმე რომ მპატიჟებდნენ, სველი 

თმა მაქვს, ვერ წამოვალ-მეთქი, ვეუბ­
ნებოდი. ხან ფეხს შევიხვევდი, მტკივა-
მეთქი. ბოლოს საგზურები მომიტანა, 
შენ და ჩვენი საერთო მეგობარი, ნუნუ 
წადით, დაისვენეთო. ვიფიქრე ეს თუ 
არ წამოვა, წავალ, დავისვენებ-მეთქი. 
საღამოს გამოგივლით, მატარებელზე 
მიგაცილებთო. ველოდები და, სად არ­
ის... გაცოფებული ვარ, ვინ არის მაგის 
მოსატყუებელი-მეთქი. დილის რვა სა­
ათზე დამადგნენ მანქანით, გადავწყვ­
იტე, მეც წამოვალო. წავედით ბშაბში, 
სოხუმთან ახლოს. ერთი თვე ვიყავით 
იქ. იქიდან შეყვარებული წამოვედი. 
უგანათლებულესი და უკეთილშობი­
ლესი აღმოჩნდა. ჩემი ქმარი რომ გა­
რდაიცვალა, 14 წელიწადი ეზოში არ 
ჩავდიოდი. კაცი ტვინით გატენილი 
იყო, მოსკოვში ჰქონდა განათლება მი­
ღებული, მაგრამ არასდროს გაგრძნ­
ობინებდა, რომ შენ მასზე ნაკლები იც­
ოდი. მეტყოდა, იცი, უბრალოდ აღარ 
გახსოვსო. 20 წელი ვიყავით ერთად. 
9 წელი ველოდებოდით შვილს. ერთი 
ქალიშვილი მყავს, შორენა და ორი შვ­
ილიშვილი.  ჩემი ქმარი გარდაიცვალა 
და ჩემი მზეც ჩაესვენა.  მეზობლები 
და მეგობრები რომ არ მყოლოდა, არ 
ვიცი რა მეშველებოდა. გავიდა ათი 
წელი და ჩემი მეგობრები გადამეკი­
დნენ, უნდა გაგათხოვოთო. მსახიობი, 
გურამ თავბერიძე შემომიჩნდა განს­
აკუთრებით. ერთხელ, კარზე კაკუნია. 
შემოვიდა ვიღაც გამხრადი, ხანშიშეს­
ული კაცი, გასაღებს ატრიალებს ხე­
ლში. ჩემი ქმრის მეგობარი მგონია (15 
წლით იყო ჩემი ქმარი ჩემზე უფროსი), 
მაცვია გულამოღებული სარაფანი, 
თან რაღაცას ვკერავ. მომიკითხა, მე­
რე მანქანით გასეირნება შემომთავ­
აზა, ბოლოს მითხრა, მიკიბულ-მოკი­
ბული ლაპარაკი არ მიყვარს, მინდა 
ჩემი ყვავილობის დედა გახდეთო. რა, 
ბატონო-მეთქი, გავიოცე, გამიმეორა. 
გავბრაზდი, კი მაგრამ, მკვდარი სა­
ხლიდან გააქვთ და მე სახლში შემოვი­
ყვანო-მეთქი, ასე ვაჯახე უზრდელად. 
წამოხტა და გავარდა. გურამ თავბერ­
იძე კინაღამ მოვკალი ამ სიურპრიზის 
გამო.

 
- თქვენი გმირი სერიალში ქოთქ­

ოთა ქალია, თქვენ როგორი იყავით 
ქმართან ურთიერთობაში?

- სულ სიხარული გვქონდა, სულ ვხ­
ალისობდით, ვმასხრობდით. ქოთქოთა 
და მოჩხუბარი არასდროს ვყოფილვარ. 
ვერავინ იტყვის ჩემზე, მაწყენინაო. მე­
გობრისთვისაც კი არ მითქვამს ხმამ­
აღალი სიტყვა.

- დედამთილი თქვენგან არ გამო­
ვა, ერთი ქალიშვილი გყავთ, სიდე­
დრი როგორი ხართ?

- მე და ჩემს სიძეს ერთმანეთის­
თვის, ალბათ, სულ 50 სიტყვა გვაქვს 
ნათქვამი ამ ერთ წელიწადში. ის წყნა­
რი სვანია, მე კიდევ სიძესთან ძალიან 
მორიდებული. საქმიანი ბიჭია, მშრო­
მელი, აღმერთებს ჩემს შვილს და რა 
გვაქვს საჩხუბარი? 

- დასასრულ, შეცდომებზეც გკ­
ითხავთ. შეცდომებს ყველა ვუშვებთ, 
მაგრამ ერთი და მთავარი, რომელს­
აც ყველაზე მეტად დარდობთ, რომე­
ლია?

- ალბათ ის, რომ თეატრალურში 
არ ჩავაბარე. არ შემიწყვეს ხელი ზო­
გიერთმა ახლობელმა, თორემ ახლა 
შეიძლება დამსახურებული მსახიო­
ბი ვყოფილიყავი. ახლა ცნობადი ვარ, 
ყველა მცნობს, ქუჩაში ვერ გამივლია. 
იცი როგორ მსიამოვნებს... მოკლედ, 
უკან რომ დავბრუნებულიყავი ქმარს 
გავაცოცხლებდი და თეატრალურში 
ჩავაბარებდი. 

„ისეთი 
გაჭირვება 
ვნახე იმ 
წლებში, 
ვნატრობდი, 
ნეტავ ბაღის 
ბავშვებს 
პეჩენია ან 
კარაქიანი 
პური დარჩეთ, 
რომ ბებიას 
წავუღო-მეთქი“ 

`ჩემი 
ქმარი 

გარდაიცვალა 
და ჩემი მზეც 

ჩაესვენა~

პირველად „პრაიმტაიმში“!

ექსკლუზიური ინტერვიუ 
კაცთან, რომელიც 

ირაკლი ოქრუაშვილის 
აივნიდან ხტებოდა

მარიამ ნადირაძე

ჩვენი მკითხველის უმეტესობ­
ას, ალბათ, არ ახსოვს ის შთამბე­
ჭდავი კადრები, რომელიც ტელე­
ვიზიით დაახლოებით რვა წლის 
წინათ გავრცელდა: მაშინ როდე­
საც სააკაშვილის ხელისუფლება 
ქვეყნიერებას იმას ამადლიდა, 
რომ წერტილი დაესვა შინაგან სა­
ქმეთა სამინისტროსა და პოლიცი­
ის შენობების ფანჯრებიდან ად­
ამიანების პანტაპუნტით ცვენას, 
სამინისტროს მეშვიდე სართულ­
ის აივანზე გადაკიდებული კაცი 
ოქრუაშვილმა დიდი ვაი-ვაგლახ­
ით გადაიყვანა სამშვიდობოს... მა­
შინ ამ ინციდენტმა საკმაოდ უხ­
ერხულ მდგომარეობაში ჩააგდო 
ვარდების ხელისუფლება, თუმცა 
მალე ამ ისტორიას აღარავინ მი­
ბრუნებია.

როგორც „პრაიმტაიმმა“ გაარ­
კვია, ეს ადამიანი გახლდათ ზო­
ოპარკის ყოფილი დირექტორი, 
დავით ნარსია, რომელიც ავსტ­

რიაში შვიდწლიანი დევნილობის 
შემდეგ ქვეყანაში ერთი წლის წი­
ნათ დაბრუნდა. ის პირველად სწ­
ორედ ჩვენს მკითხველს უამბობს, 
რა მოხდა რეალურად და რატომ 
გადაწყვიტა შინაგან საქმეთა მი­
ნისტრის პირველი მოადგილის 
კაბინეტის აივნიდან გადახტომა. 

დავით ნარსია:
– დღემდე ვერ გავიგე, ჩემგან რა 

უნდოდათ.
– როგორ დაიწყო თქვენზე ზე­

წოლის ისტორია?
– როცა ახალი ხელისუფლება 

მოვიდა, ყველანი გახარებულები 
ვიყავით. მე მათგან ბევრს კარგად 
ვიცნობდი. ზოოპარკის დირექტ­
ორი გახლდით და ხშირად მოდიოდ­
ნენ პოლიტიკოსები ჩემთან სხვა­
დასხვა ღონისძიებების ჩატარების 
თხოვნით. 

– პირადად სააკაშვილთან თუ 
გქონდათ მანამდე რამე შეხება?

– არავითარი... ერთადერთი ის 
იყო, რომ როდესაც სასოფლოში ვს­

წავლობდი, ბაბუამისი იყო ჩემი პრ­
ორექტორი. 

– ეს ის ბაბუაა, რომელიც იმ 
ზოოპარკში, სადაც თქვენ დირე­
ქტორად მუშაობდით, სამეთვალ­
ყურეო საბჭოს თავმჯდომარედ 
დანიშნეს?

– დიახ... ეს, მგონი, 2005-ში მო­
ხდა.

– თქვენ ხელისუფლებასთან 
ურთიერთობა მანამდე დაგეძა­
ბათ?

– დიახ. მე ეს ვიგრძენი.
– რაში გამოიხატებოდა ეს და­

ძაბულობა?
– როგორ გითხრათ, ვგრძნობდი 

ამას...
– ზოოპარკის დირექტორი იყ­

ავით, პოლიტიკასთან რა შეხება 
გქონდათ?

– თქვენ სწორად ბრძანეთ, რა 
შეხება უნდა მქონოდა პოლიტიკა­
სთან? ჩემთან განურჩევლად ყველა 
პარტია მოდიოდა...

– რატომ მოდიოდნენ? ფული 
უნდოდათ თქვენგან?

EXCLUSIVE

რა დაგვანახა 
13 ივნისის 

მოვლენებმა

ხათუნა ლაგაზიძე, ექსპერტი:
– გუშინ ხელისუფლებამ ზღ­

ვარზე გაიარა. 13 ივნისის შემდეგ 
ხელისუფლებამ იმ ადამიანების 
სიმპათიაც კი დაიმსახურა, რო­
მლებიც მათ მიმართ კეთილგან­
წყობით არასდროს გამოირჩეოდ­
ნენ. მათ აჩვენეს ის სახე, რომე­
ლიც საზოგადოებას ასე სურდა: 
ხელისუფლების ადამიანური 
სახე. ამ დღეებში ხელისუფლებ­
ამ ლამის აკრიფა ის რეიტინგი, 
რომელსაც მეთოდურად კარგავ­
და 2012 წლის 1-ლი ოქტომბრის 
მერე.

მაგრამ გუშინ, კიდევ ერთი 
ტრაგიკული შემთხვევის შემდეგ, 
როცა ვეფხვმა ადამიანი დაგლ­
იჯა და განტევების ვაცის ძიება 
დაიწყო, რაღაც მომენტში ხელი­
სუფლება რელსებიდან გადავი­
და. ძალიან მძიმე სანახავი იყო 
ზოოპარკის დირექტორს ამოფ­
არებული ხელისუფლება – და­
მაფიქრებელი იყო არა იმდენად 
ის, როგორ ახოცავდნენ გური­
ელიძეს ხელს, არამედ ის, როგორ 
რეაგირებდნენ კრიტიკულ სიტუ­
აციაში ხელისუფლების წარმომ­
ადგენლები.

თუმცა ხელისუფლება სწ­
რაფადვე გამოერკვა პირველი 
შოკიდან და განაცხადა, რომ ის 
ხელს არავისკენ იშვერს, პასუხი­
სმგებლობას არ იხსნის და გური­
ელიძის გარდა, პროკურატურამ 
კრიზისების საბჭოსა და შსს-ს 
თანამშრომლებიც დაკითხა. კა­
რგია, რომ ეს ხელისუფლება 
საკუთარი შეცდომების აღიარე­
ბა-გამოსწორების უნარს ინარ­
ჩუნებს.

იმედია, გუშინდელიდან და­
სკვნებს გამოიტანენ. კერძოდ:

ირაკლი ღარიბაშვილი კანც­
ელარიაში მყოფ ზურაბ გური­
ელიძესთან ერთად კანცელარიის 
წინ შეკრებილ ხალხთან რომ გა­
მოსულიყო, მადლობა გადაეხადა 
ყველაფრისთვის, მიესამძიმრებ­
ინა კიდევ ერთხელ, ეთქვა, რომ 
ამ უმძიმეს დღეებში, სამწუხარ­
ოდ, შეცდომებისგან დაზღვევა 
ვერ მოხერხდა და კიდევ ერთი 
ტრაგედია თავიდან ვერ ავიცილ­
ეთ, რომ ხელისუფლება პასუხი­
სმგებლობას არ იხსნის და რომ ამ 
კრიზისულ სიტუაციაში მთავრო­
ბა და ხალხი ერთია – წარმოგიდ­

გენიათ, რა მოხდებოდა?!
ეს პიარი კი არა, პოლიტიკაა, 

რომელიც ხალხის მხარდაჭერის 
გარეშე არ კეთდება. სულ რომ 
ნაცების ორგანიზებული ყოფი­
ლიყო ის აქცია, ღარიბაშვილი 
იქ ნაცებთან კი არა, იმ ხალხთან 
გავიდოდა, ტელევიზორებს რომ 
იყო მიციებული და ხელისუფლ­
ების ადამიანური, თუნდაც გმირ­
ული ნაბიჯები ენატრება. ეს არის 
შანსი, როცა შეგიძლია ტექნოკ­
რატად კი არა, მომავლის მქონე 
ლიდერად ჩამოყალიბდე და რე­
ალობა ხშირად არ გაძლევს ასეთ 
შანსს.

ხელისუფლება ფარად არ უნ­
და ეფარებოდეს საკუთარ ჩინო­
ვნიკებს და მათ შეცდომებზე კო­
ლექტიურ თვითგვემას არ უნდა 
ეძლეოდეს: დააშავა, შეეშალა?! 
გაუშვი რა, სანამ შენც არ ჩაუთ­
რევიხარ შეცდომების მორევში.

თბილისის ქუჩებს მოდებული 
ახალგაზრდობა ამიერიდან გა­
ცილებით უფრო აქტიური, მო­
მთხოვნი და კრიტიკული იქნება, 
ვიდრე დღემდე იყო, იმიტომ რომ 
მათ იგრძნეს – ეს მათი ქვეყანა და 
მათი ქალაქია. შეიძლება ითქვას, 
რომ ხელისუფლებას მათი სახით 
ყველაზე მგრძნობიარე ფენა გა­
უჩნდა. ვეთანხმები ჩემს „ფეის­
ბუკ-ფრენდს“, რომ „ახალგაზრ­
დობის მასობრივი გამოსვლა და­
სუფთავების აქციებზე სწორედ 
რომ არაპირდაპირი პროტესტია 
უფროსი თაობის მიმართ, რასაც 
ვერც მხეცების შიში და ვერც წვ­
იმის პროგნოზები ვერ აკავებს. 
თუ რამე მოხდა და ვინმემ შეცდ­
ომა დაუშვა, მერე უკვე ნორლან­
დიც ვეღარ უშველის“.

ახალი თაობა – ეს ის ძალაა, 
რომელზეც ხელისუფლებამ ქვ­
ეყნის აღმშენებლობა შეიძლება 
დააფუძნოს, მაგრამ ამავე დროს 
ეს ის ძალაა, რომელსაც, შეცდ­
ომების კასკადის შემთხვევაში, 
შეუძლია ნებისმიერი მთავრობა 
წალეკოს.

ასე რომ, იმედია, ხელისუფლ­
ება ცოტა უფრო ღრმად ჩაიხედ­
ავს ბოლო დღეების მოვლენებში 
და „ფეისბუკზე“ საკუთარი მომხ­
რეების კონვულსიური გააქტი­
ურების ნაცვლად, იმაზე იზრუნე­
ბს, აკრეფილი პოზიტივი როგორ 
შეინარჩუნოს.

პირველად „პრაიმტაიმში“!
– ღონისძიებებისთვის... ყველას 

აინტერესებს ის ადგილები, სადაც ხა­
ლხმრავლობაა, ბავშვები, ატრაქციო­
ნები... ფულს არ მთხოვდნენ. თუმცა, 
როცა ასეთ ღონისძიებებს აკეთებინ­
ებ, იგივეა, ფულია... კი ბატონო, ვეხმ­
არებოდი, ახალი ხელისუფლება იყო 
და უნდა დავხმარებოდი, ისევე, როგო­
რც ყველა... ფული ნაღდად არ მოუთ­
ხოვიათ. ისეთ რამეს ვერ ვიტყვი, რაც 
ნამდვილად არ ყოფილა.

– ერთ მშვენიერ დღეს კი რა მო­
ხდა?...

– ერთ მშვენიერ დღეს დამირეკა ში­
ნაგან საქმეთა მინისტრის თანაშემწემ, 
სვანური გვარი ჰქონდა, ასე მახსოვს... 

– შინაგან საქმეთა მინისტრი მა­
შინ ირაკლი ოქრუაშვილი იყო, არა?

– დიახ... სხვათა შორის, ოქრუაშვი­
ლიც დადიოდა ზოოპარკში ხშირად.

– მას რა უნდოდა ზოოპარკში?.. 
ბავშვი მოჰყავდა, თუ?.. 

– არა, რა თქმა უნდა... მოდიოდნენ, 
რა. გივი თარგამაძეც მოდიოდა...

– ვგრძნობ, რომ არ გინდათ რაღა­
ცის თქმა...

– არა... შეკრების ადგილივით გა­
ხდა მათთვის ზოოპარკი.

– ანუ, რაკი ოქრუაშვილთან მანა­
მდე გქონდათ ასეთი კომუნიკაცია, 
მისი თანაშემწის ზარი არ გაგკვირვ­
ებიათ...

– ჩემსა და ოქრუაშვილს შორის იყო 
ასეთი პიროვნება, გიორგი შერაძე, ქა­
ლაქის მაშინდელი პრემიერი... როდე­
საც შინაგან საქმეთა სამინისტროში 
მივედი ხსენებული სატელეფონო ზა­
რის შემდეგ, საშვიც არ გამოუწერიათ, 
მთავარი შესასვლელიდან ამიყვანეს. 
თანაშემწემ მითხრა, მინისტრს ახლა 
არ სცალია და პირველი მოადგილე, 
მალხაზ მაისურაძე მიგიღებთო. მა­
რთალი გითხრათ, გამიკვირდა. მე მას 
არ ვიცნობდი. მაშინვე ვიგრძენი, რომ 
რაღაც არცთუ სასიკეთო ხდებოდა. 
შევედი ამ მოადგილესთან. მივესალმ­
ეთ ერთმანეთს. შესავალი ასე დაიწ­
ყო – ჩვენ ახლა ერთ ჩვენს მეგობარს 
უნდა დავეხმაროთ და დავამტკიცოთ, 
როგორ სძალავენ მას ფულსო. 

...ახლა ამის შესახებ დაწვრილებით 
ვერ მოგიყვებით. იმას კი გეტყვით, 
რომ მოხდა შელაპარაკება, გაწევა-გა­
მოწევა. მინისტრის მოადგილე მიხვდა, 
რომ გაუთვალისწინებელ სიტუაციაში 
მოხვდა და აღარ იცოდა, რა გაეკეთებ­
ინა. როგორც ჩანს, მინისტრთან მოუნ­
და კონსულტაციის გავლა და მითხრა, 
მომიცადეთო. მოსაცდელად აივანზე 
გავედი. სანამ იქ ვიდექი, ათასი რამ 
წარმოვიდგინე: ფაქტი იყო, არავინ 
იცოდა, რომ მე ამ შენობაში ვიყავი, 
საშვიც არ გამოუწერიათ. ქვევით რომ 
ჩავეყვანეთ, კაცმა არ იცის, რა მოხდ­
ებოდა. არავინ თქვას, მე მაგარი ვარ 
და ყველაფერს გავუძლებო. იმ დროს 
ათას რამეს ფიქრობ კაცი. თავში ყვ­
ელაფერი ამერია, ხმამაღლა გინება 
დავიწყე...

– ის კადრი კარგად მახსოვს, თქ­
ვენ უკვე ფეხებით ჰაერში აივანზე 
რომ ეკიდეთ... მზად იყავით, თავი 
მოგეკლათ?

– ვერ გეტყვით... ეს ისეთი მომენტ­
ია, ვერავინ გეტყვით, რა პროცესები 
მიდის იმ დროს ადამიანის ტვინში. თუ­
მცა, მახსოვს, რომ ამომიყვანეს...

– ოქრუაშვილმა პირადად ამოგ­
იყვანათ...

– იქ მარტო ოქრუაშვილი არ იყო, 
მეორეც იყო. ერთი ერთ ხელზე მე­
ჭიდებოდა, მეორე – მეორეზე. მე კი 
ფეხები მქონდა აივნის ქვევით ამოდ­
ებული და არ მივყვებოდი, ქვევით ვე­
ქაჩებოდი მაგათ. გულ-მკერდი სულ 
დასისხლიანებული მქონდა. ის აივანი 
ბეტონის იყო.

– გეშინოდათ?
– როდესაც ამ ნაბიჯზე მიდიხარ, 

შიშის გრძნობა უკვე დაკარგული გა­
ქვს. 

– გინდათ თქვათ, რომ ნამდვილად 
აპირებდით გადახტომას და ეს არ 
იყო შანტაჟი?

– როგორ უნდა დააშანტაჟო ვინმე, 
როცა უკვე ჩამოკიდებული ხარ? მე 
ხომ არ ვიჯექი? მე ვიყავი ჩამოკიდე­
ბული! 

– რა დროს გადაწყვიტეთ აივნიდ­
ან ფეხის გადადგმა? როდესაც გინე­
ბა დაიწყეთ?

– გინება რომ დავიწყე, 
ხალხი გამოცვივდა. იმ დრ­
ოს აივანზე ვიჯექი უკვე. 
ოქრუაშვილი რომ გამოჩნ­
და, მერე გადავეკიდე... ამ 
ყველაფრის გახსენება არც 
კი მინდოდა.

– იმ ხელისუფლების პი­
რობებში ბევრი შემთხვევა 
ვიცით, როდესაც ადამიანები 
ძალოვნების მიერ შეთავაზე­
ბულ ასეთ წინადადებაზე ზეწო­
ლის სხვადასხვა გზების შედეგად 
მართლაც წავიდნენ...

– მე ამ ცხოვრებით არ მიცხოვ­
რია... 

– რომ ამოგიყვანეს, მერე რა 
მოხდა?

– ოქრუაშვილის კაბინეტში შე­
მიყვანეს, მომასვენეს. ოქრუაშვი­
ლმა მითხრა, მე არაფრის საქმის 
კურსში არ ვიყავიო. ყველაფერი 
მაისურაძეს დააბრალა. 

– თქვენ ეს დაიჯერეთ?
– დავიჯერე თუ არა, ეს სხვა 

საკითხია... უბრალოდ, ამ ყველ­
აფრის შემდეგ პრესაში დაიწერა, 
რომ თითქოს ფინანსური დარღ­
ვევები აღმომიჩინეს და იმიტომ 
მოხდა ეს ყველაფერი. ფინანსური 
დარღვევები რომ მქონოდა, რა მი­
ნდოდა მინისტრის იმ მოადგილის 
კაბინეტში, რომელიც სამძებრო 
ღონისძიებებს კურირებდა? ამის­
თვის არსებობს საფინანსო სამს­

ახური. სხვათა შორის, ისინი რომ 
ხელისუფლებაში მოვიდნენ, ამ 
სამსახურმა სამჯერ შემამოწმა და 
არავითარი დარღვევა არ აღმოუჩ­
ენიათ ჩემთვის. 

– არადა ათასი ლეგენდა გვეს­
მოდა თქვენზე და თქვენს ორგა­
ნიზაციაზე თავის დროზე...

– წლების წინათ გაპარტახებ­
ული ჩავიბარე ეს ორგანიზაცია. შე­
ნობა არ იყო, გალიები არ იყო, ცხ­
ოველი არ იყო. ვერასდროს წარმ­
ოვიდგენდი, რომ იქ მოვხვდებოდი, 
მაგრამ 1993 წელს შალვა ოგბაიძის 
რეკომენდაციით დავინიშნე იქ დი­
რექტორად. ზოოპარკის წლიური 
დაფინანსება სულ 160 ათასი ლა­

რი იყო. ამიხსენით, როგორ 
შეიძლებოდა ამ თანხით ის 
ყველაფერი ამეწყო, რაც 
ავაწყვე – ხელფასები გა­
მეცა, ინფრასტრუქტურა 
მომეწესრიგებინა, ცხოვ­
ელები ჩამომეყვანა...

– იმ ინციდენტის შემდ­
ეგ, რაც შინაგან საქმეთა 

სამინისტროში მოხდა, რო­
გორ გაგრძელდა თქვენი ცხ­

ოვრება?
– ამის შემდეგ სახლში წავედი. 

მიგზავნიდნენ ხალხს იმის სათქმე­
ლად, რომ ჩემთან შეხვედრა უნდო­
დათ ვიღაც-ვიღაცებს, მაგრამ ყვ­
ელა შეხვედრაზე უარს ვამბობდი.

– ვის უნდოდა თქვენთან შეხვ­
ედრა და რა მიზნით?

– ხელისუფლების წარმომადგე­
ნლებს, რომ თითქოს ამ ინციდენტ­
ის შესახებ არავისთვის არაფერი 
მეთქვა. ისედაც კაციშვილს არ­
აფერი გაუგია. ერთადერთი, ერთ-
ერთ გაზეთში დაიწერა, ოქრუაშ­
ვილსა და ნარსიას შორის მოხდა 
შეხლა-შემოხლაო...

– თუმცა, სატელევიზიო ეთ­
ერით გადაიცა კადრები, სადაც 
კარგად ჩანს, როგორ ამოჰყავს 
ირაკლი ოქრუაშვილს აივანზე 
ჩამოკიდებული კაცი...

– ეს ამ ინციდენტიდან ორი წლ­
ის შემდეგ მოხდა...

– ვინ გადაიღო ეს კადრები?

– ვერ გეტყვით, თუმცა, როგო­
რც შევიტყვე, სამინისტროს წინ არის 
შენობა, სადაც მათივე სამსახურია 
განლაგებულია. სავარაუდოდ, იმ შე­
ნობის მეშვიდე სართულიდან უნდა 
იყოს გადაღებული, რადგან კადრი 
თანაბარ სიმაღლეზეა გადაღებული. 
დავითაშვილს ჰქონდა ეს კასეტა და 
მერე პატარკაციშვილმა გაუშვა იმ­
ედზე, 2006 წელს. თუმცა, მაშინაც 
არავინ იცოდა რეალური მიზეზი, რა­
ტომ მოხდა ეს ყველაფერი, იმიტომ 
რომ არც აინტერესებდათ.

– სანამ საქართველოს დატოვე­
ბდით, ჯერ ზოოპარკის დირექტ­
ორის თანამდებობა დატოვეთ. ეს 
ვინმემ გაიძულათ?

– არა, ეს ამბავი რომ მოხდა, მე 
თვითონ წამოვედი ამ თანამდებობ­
იდან. იქ ნორმალური ადამიანი აღარ 
გაჩერდებოდა. ეს თანამდებობა ჩემი 
იდეაფიქსი კი არ ყოფილა. მე ჩემი 
პირადი ბიზნესი მქონდა და ხშირად 
იქიდან ვდებდი ფულს ზოოპარკის 
საქმეში. ამის დამადასტურებელი 
დოკუმენტებიც მაქვს. 

– თქვენი დევნა როდიდან და რა­
ტომ დაიწყო?

– იმ ინციდენტის შემდეგ, რო­
დესაც თანამდებობა დავტოვე, არ 
მინდოდა ეფიქრათ, რომ ამას გა­
ბრაზებული ვაკეთებდი, ცოტა სხვა 
ტიპები იყვნენ ისინი. ამიტომ ჯერ 
სამეთვალყურეო საბჭოში გადავე­
დი და ვფიქრობდი, ასე უფრო უმ­
ტკივნეულოდ წავალ-მეთქი. რო­
დესაც 2006-ში ეს კადრები გავიდა 
ტელევიზიით, მერე დაიწყო ჩემს 
ტელეფონზე არასასიამოვნო ზა­
რები, ზოოპარკში შემოვიდა ათასი 
მაკონტროლებელი, დაიწყეს ქექვა. 
მე ის ვიცი, რომ ადეიშვილი კატეგო­
რიულად ითხოვდა რამე დარღვევის 
აღმოჩენას.

– რა მოძებნეს?
– თითქოს მშენებლობებიდან, რაც 

ზოოპარკის ტერიტორიაზე ხორციე­
ლდებოდა, მე ვიღებდი რაღაც თა­
ნხებს. მოგვიანებით გავიგე, რომ ის 
მშენებლები დაიჭირეს და აიძულე­
ბდნენ, ეს ყველაფერი ეღიარებინათ, 
ეუბნებოდნენ, ნარსია მაინც გაქცეუ­
ლიაო. 

– რა მშენებლობებზეა საუბარი?
– ცხოველების ვოლიერების (სა­

დგომების) გაკეთებაზე, ადმინისტ­
რაციის შენობაზე...

– ანუ თქვენ გედავებოდნენ, რომ 
მშენებლებისგან „ატკატებს“ ით­
ხოვდით?

– დიახ. ასეთი რამ ბუნებაში არ 
არსებობს. დღემდე გაუგებარია ჩე­
მთვის, ვის და რისთვის სჭირდებოდა 
ეს ყველაფერი?

– საუბარი იყო, მგონი, განუბა­
ჟებელ სპილოზეც, არა?

– ეს ხომ საერთოდ ერთი დიდი სი­
სულელე იყო... 

– როგორც ამბობენ, მაშინდელ 
ძალოვნებს განუბაჟებელი სპილოს 
შესახებ ინფორმაცია სააკაშვილის 
ბაბუამ მიაწოდა...

– ეს ამბავი ყველამ იცოდა. შევა­
რდნაძის დროს ზოოპარკს ფული არ 
ჰქონდა. სპილოს შემოყვანა რომ გვ­
ინდოდა, განბაჟების ფული არ გვქო­
ნდა და შევარდნაძესაც მივწერე ამის 
შესახებ. ყველა საქმის კურსში იყო 
ამის შესახებ. მე ის სპილო სახლში 
ხომ არ წამიყვანია? მაგრამ მაინც 
დაიწყეს ქექვა. ბოლოს თვითონ მი­
ხვდნენ, რომ სისულელე იყო და შე­
ეშვნენ. საქმეში ეს ეპიზოდი აღარც 
ფიგურირებს. მერე ამოწიეს ასეთი 
ეპიზოდი: შევარდნაძე უნდა მოსუ­
ლიყო და მერიამ სასწრაფო წესით 
დააგო ასფალტი. ამათ შეამოწმეს 
ეს ასფალტი, როგორ იყო დაგებული 
და ამაზე დაიწყეს კირკიტი... ზოოპ­
არკში გამორიცხული იყო, ვინმეს 
ფული ეკეთებინა. ერთადერთი იყო 
ატრაქციონები. ისიც ჩემი არ იყო. ეს 
ეკუთვნოდა კერძო პიროვნებებს და 
ზოოპარკში იხდიდნენ იჯარას. ამათ 
კი ეგონათ, რომ ეს ყველაფერი ჩემი 
იყო.

– საბოლოოდ დანაშაული რო­
გორ დაგიკვალიფიცირეს?

– თითქოს სახელმწიფოს მივაყენე 
280 ათასი ლარის ოდენობით ზიანი.

რა მოხდა 10 
წლის წინათ 

შინაგან საქმეთა 
სამინისტროში?

„ზოოპარკში
 შემოვიდა ათასი 

მაკონტროლებელი, 
დაიწყეს ქექვა. მე ის 
ვიცი, რომ ადეიშვილი 

კატეგორიულად 
ითხოვდა რამე 

დარღვევის 
აღმოჩენას“

მაგდა კლდიაშვილი

SPORT

SPORT

SPORT
ჟურნალისტი ეკა ქა­

რდავა სპორტულ ტელე­
არხ ტვს-ზე საინფორმ­
აციო სამსახურის უფრო­
სად დაბრუნდა.

გასულ წელს, როდესაც 
სპორტული არხის ხელმ­
ძღვანელობამ სპორტუ­
ლი პროფილის შეცვლის 
გადაწყვეტილება მიიღო, 
ქარდავა საინფორმაციო 
სამსახურის უფროსად და­
ნიშნა.  უეცრად გაჩენილი 
ფინანსური კრიზისის გამო 

კი ქარდავას ტვს-ის და­
ტოვება მალევე მოუხდა.

მოგვიანებით, ტელევი­
ზია ეთერში კვლავ სპორ­
ტით დაბრუნდა და პირვ­
ანდელი სახე დაიბრუნა. 
თუმცა, კვირაზე მეტია, 
სპორტული ტელევიზია 
საზოგადოებრივ-პოლი­
ტიკური არხის სტატუსით 
მაუწყებლობს, ქარდავა 
კი კვლავ საინფორმაციო 
სამსახურის ხელმძღვანე­
ლად დაბრუნდა.

მას შემდეგ, რაც სპორტულმა ტელევიზიამ, TVS-მა 

კვლავ გადაწყვიტა პროფილის შეცვლა და საზოგადოებ­

რივ-პოლიტიკურ არხად გადაკეთდა, ბევრს საუბრობენ 

იმაზე, რომ არხზე სამუშაოდ მალე ტელეწამყვანი, ნინო 

ჟიჟილაშვილი გამოჩნდება.

ტელეკომპანიაში უკვე მუშაობენ ლევან ჯავახიშვილი და 

ვახო სანაია, საინფორმაციო სამსახური კი ეკა ქარდავამ ჩა­

იბარა.
თავად ჟიჟილაშვილი „პრაიმტაიმთან“ საუბარში ადას­

ტურებს, რომ არხიდან შემოთავაზება ჰქონდა.

`არხიდან შემოთავაზება იყო, მაგრამ შორეულ პერსპე­

ქტივებზე სასაუბროდ ახლა მზად არ ვარ~, - განაცხადა წა­

მყვანმა.
ჯერჯერობით, უცნობია, როდის და რა სახით წარსდგება 

ჟიჟილაშვილი მაყურებლის წინაშე - საკუთარი გადაცემით 

თუ საინფორმაციოს წამყვანის რანგში.

S
P

O
R

T

გიორგი ილურიძე ბიჭს ელოდება
გორის „დილას“ თავდამსხმელი, გიორგი 

ილურიძე მამა გახდება
ფეხბურთელი მარიამ   ახალაიაზე ოქტომბ­

ერში დაქორწინა. ჯვარი „სიონში“ დაიწერეს, 
ქორწილი კი არ გადაუხდიათ.

წყვილისთვის ეს ბავშვი პირველია და სქეს­
იც უკვე ცნობილია მათთვის. გიორგი ბიჭის 
მამა სექტემბრის ბოლოს გახდება.

ეკა ქარდავა 
სპორტულ 

ტელევიზიაში 
დაბრუნდა

ნინო 
ჟიჟილაშვილი 

TVS-ზე

SPORT

24 წლის მცველი, თორნიკე შალიკაშვილი კარი­

ერას მშობლიურ ქალაში, „ქუთაისში“ გააგრძელებს.

ახალგაზრდა მცველმა კლუბთან ერთწლიანი კონტრა­

ქტი გააფორმა და მომდევნო ერთი წლის განმავლობაში, 

სწორედ გიორგი დარასელიას შეგირდი იქნება.
შალიკაშვილი მანამდე „სამტრედიაში“ ასპარეზობდა, 

სადაც 2013 წლიდან 2015 წლის სეზონის დასრულებამდე 

20 შეხვედრაში მიიღო მონაწილეობა. მიუხედავად იმისა, 

რომ სამტრედიელებს მცველის დატოვების სურვილი ჰქ­

ონდათ, ფეხბურთელმა მაინც საკუთარი ქალაქის გუნდი 

არჩია.

SPORT

თორნიკე შალიკაშვილი 
„ტორპედოში“ 
ითამაშებს

როგორც ცნობილი გახდა, თბილისში, 11 აგვისტ­

ოს გასამართი სუპერთასის ოფიციალური გახსნის ცე­

რემონიალს პოლონური კომპანია დადგამს.

როგორც „პრაიმტაიმს“ საქართველოს ფეხბურთის ფე­

დერაციის პრეზიდენტმა, ზვიად სიჭინავამ ამცნო, პოლო­

ნურ კომპანიასთან ხელშეკრულება უეფამ გააფორმა და 

საქართველო გახსნის ოფიციალური ღონისძიების დეტა­

ლებში არ ერევა.

პოლონელთა ჯგუფი საქართველოს უკვე სტუმრობდა 

და დაწყებულია ღონისძიების მოსამზადებელი დეტალე­

ბის დაგეგმვა.
თუკი იმას გავითვალისწინებთ, რომ უეფა ბოლო წლებ­

ში საკმაოდ მცირეხნიან გახსნის ცერემონიალებს ატარ­

ებს, უნდა ვივარაუდოთ, რომ ეს გახსნის ცერემონიალიც 

საკმაოდ შთამბეჭდავი და მოკლე იქნება.

უეფას სუპერთასს თბილისი 11 აგვისტოს უმასპინძლე­

ბს. სუპერთასისთვის ერთმანეთს ორი ესპანური კლუბი, 

„ბარსელონა“ და „სევილია“ დაუპირისპირდება.

უეფას 
სუპერთასის 

გახსნის 
ცერემონიალს 
პოლონელები 
მოამზადებენ

SPORT

11 აგვისტოს საქართ­
ველოს დედაქალაქი უეფას 
სუპერთასს მასპინძლობს, 
სადაც ერთმანეთს ორი 
ესპანური გრანდი - „ბა­
რსელონა“ და „სევილია“ 
დაუპირისპირდებიან.

ცნობილი გახდა თბილ­
ისში „ბარსელონას“ ჩამო­
სვლის თარიღი. ჩემპიო­
ნთა ლიგის გამარჯვებული 
და ესპანეთის ჩემპიონი 
ჩვენი ქვეყნის დედაქალა­
ქს 9 აგვისტოს ეწვევა და 
სასტუმრო „მარიოტში“ 
დაბინავდება, სადაც კატა­
ლონიელები ყველა ნომერს 
აიღებენ.

სფფ-ს პრეზიდენტის, 
ზვიად სიჭინავას ინფო­
რმაციით, „ბარსელონას“ 102 

ნომერი აქვს შეკვეთილი, 
სასტუმროში კი სულ 112 ად­
გილია, იმის გამო, რომ ფე­
ხბურთელები წინასამატჩოდ 
არავინ შეაწუხოს, კლუბი ყვ­
ელა ნომრის აღებას აპირებს.

„ბარსელონა“ 9 აგვისტ­
ოს პირველ ვარჯიშს „მიხეილ 
მესხზე“ გამართავს, 10-ში კი 
„დინამო არენაზე“ ორივე გუ­
ნდი ივარჯიშებს.

სევილიელებიც 9 აგვისტ­
ოს ეწვევიან საქართველოს. 
უნაი ემერის გუნდი „ჰოლი­
დეი ინნ“-ში დაბინავდება და 
იმავე დღეს, თბილისის „დი­
ნამოს“ ბაზაზე ივარჯიშებენ. 
ორივე გუნდის ვარჯიში, მე­
დიისთვის, თავიდან ბოლო­
მდე ღია იქნება, გულშემატკი­
ვრებისთვის კი - დახურული.

„ბარსელონა“
საქართველოში 9 
აგვისტოს ჩამოვა

ორშაბათი, 22 ივნისი, 2015© ყველა უფლება დაცულია, რედაქციის ნებართვის გარეშე მასალების გამოქვეყნება იკრძალება 21



ნაციონალების რევანში „თელასში“
ირაკლი მამალაძე

„თელასის“ გენერალური 
დირექტორის წინააღმდეგ სა­
ბოტაჟი იგეგმება, ასე ფიქრ­
ობს „თელასში“ ბევრი. სერგეი 
კობცევის  წინააღმდეგ „ნაცი­
ონალური მოძრაობის“ კლან­
მა საინფორმაციო ომი უკვე  
წამოიწყო, ბოლო პერიოდში  
სხვადასხვა საინფორმაციო სა­
აგენტოები და ბეჭდური მედია 
აქტიურად აქვეყნებს მაკომპ­
რომეტირებელ მასალებს, სა­
დაც „თელასის“ დირექტორი, 
რომელიც რუსეთის მოქალა­
ქეა, როგორც ქართველთა მო­
ძულე მოხსენიებულია კორუ­
მპირებულ პიროვნებად. მტკი­
ცებულებად კი „თელასის“ გე­
ნერალური დირექტორის მიერ 
შეძენილი 100 000-დოლარიანი 
მანქანა სახელდება, რომელიც 
რეალურად კომპანიის საკუ­
თრებაშია და არა გენერალუ­
რი დირექტორის. რაც შეეხება 
ქართველების მიმართ ქსენ­
ოფობიურ დამოკიდებულებას, 
ამის დამადასტურებელი ფა­
ქტები  კობცევის წინააღმდეგ 
აგრესიულად განწყობილმა ია­
ტაკქვეშა მოძრაობამ ჯერ ვერ 
წარმოადგინა. 

რა ხდება „თელასში“ და რა­
მდენად რეალურია გავრცელე­
ბული ინფორმაცია თბილისის 
ენერგოგამანაწილებელ კომპ­
ანიაში შესაძლო გაფიცვებისა 
და საბოტაჟის შესახებ? „პრაი­
მტაიმს“ ამ თემაზე „თელასის“ 
მოქმედი თანამშრომლები ეს­
აუბრნენ, რომლებსაც ამ ეტაპ­
ზე არ სურთ ვინაობის გამხელა.

ინტერვიუ „თელასის“ მოქმ­
ედ თანამშრომელთან:

– რა ხდება „თელასში“ და 
როგორ შეგიძლიათ დაახასია­
თოთ „თელასის“ მოქმედი გენე­
რალური დირექტორი? მართ­
ლაც სძულს მას ქართველები?

– შემიძლია, მთელი პასუხისმ­
გებლობით გითხრათ, რომ არც 
ერთ დირექტორს, ვინც კი „თე­
ლასის“ არსებობის  ისტორიაში 
ყოფილა, არ სძულდა ქართველე­
ბი და ეს არ გამოუხატავს მოღვ­
აწეობის არც ერთ ეტაპზე. იგივე 
შემიძლია ვთქვა სერგეი კობც­
ევზე. თუ მას სძულს ქართველე­
ბი, მერწმუნეთ, ის არის ძალიან 
პოლიტკორექტული ადამიანი, 
პრინციპული და მომთხოვნი დი­
რექტორი, თუმცა ამავდროუ­
ლად აფასებს ჩვენს შრომას და 
ითხოვს მუშაობას. ამას ახლავს 
წახალისებაც, წელს ერთ-ერთი 
ყველაზე მასშტაბური ღონისძ­
იება ჩატარდა, სადაც ენერგეტი­
კოსების დღე მოგვილოცეს და 
დანამატის სახით 300-დან 5000 
ლარამდე პრემიები დარიგდა. 
უნდა ვთქვა ისიც, რომ ჩვენი კო­
მპანია აქტიურ საქველმოქმედო 
საქმიანობას ეწევა. ჩვენს დირე­
ქტორს  რომ ქართველები სძულ­
დეს, მიუსაფარ ბავშვთა სახლებ­
სა და უსინათლო ადამიანებს არ 
დაეხმარებოდა საქართველოში.

– თუ ასეთი კარგი ადამია­
ნია, მაშინ რატომ გაჩაღდა მის 
წინააღმდეგ საინფორმაციო 

სააპელაციო სასამართლომ 
გამომცემლობებს ზარალის 

ანაზღაურებაზე უარი უთხრა

ნელი თორდია

უკვე ცნობილია, რომ წელს 
სასკოლო სახელმძღვანელო­
ები მცირე რაოდენობით დაიბ­
ეჭდება და ყველა ახალ სახე­
ლმძღვანელოს პირველკლას­
ელებიც კი ვერ მიიღებენ. გა­
ვრცელებული ინფორმაციით, 
განათლების სამინისტროს 
ბიუჯეტიდან ახალი სახელმ­
ძღვანელოებისთვის წელს მხ­
ოლოდ 1 500 000 ლარია გამო­
ყოფილი, როცა 2013 წელს   ეს 
ციფრი – 16 მილიონს, 2014 წე­
ლს კი 9 მილიონს შეადგენდა. 
სანიკიძის უწყების განმარტე­
ბით, სასკოლო სახელმძღვანე­
ლოების მცირე რაოდენობით 
ბეჭდვა ვარგისი სახელმძღვა­
ნელოების მარაგის არსებო­
ბას უკავშირდება. კიდევ ერთი 
სიახლე, რომელიც სასკოლო 
სახელმძღვანელოების თემას 
უკავშირდება, ისაა, რომ წელს 
მთლიანად იცვლება დაწყებ­
ითი კლასების სასწავლო პრ­
ოგრამა. უკვე დასრულებული 
და დამტკიცებულია სახელმ­
ძღვანელოების გრიფირების 
ახალი წესი და სამინისტრო 
სასკოლო სახელმძღვანელო­
ების ბეჭდვაზე სტამბებისთ­
ვის ტენდერის გამოცხადებას 
აპირებს. ჯერჯერობით უცნო­
ბია, მიიღებენ თუ არა ტენდერ­
ში მონაწილეობას განათლების 
სამინისტროსთან დაპირისპ­
ირებული  გამომცემლობები, 
რომლებიც უწყებას საავტორო 
და ინტელექტუალური საკუ­
თრების დარღვევაში ადანაშ­
აულებენ და მიყენებული მა­
ტერიალური ზიანის ანაზღა­
ურებას სამართლებრივი გზით 
ცდილობენ. შეგახსენებთ, რომ 
გამომცემლობებმა „დიოგენ­
ემ“, „არტანუჯმა“, „ინტელე­
ქტმა“ და „ლოგოსპრესმა“, 
საკუთარი უფლებების და­
ცვის მიზნით, სასამართლოს 
მიმართეს. მოსარჩელეთა 
მტკიცებით, განათლების 
სამინისტრომ უნებართვ­
ოდ გამოიყენა გამომც­
ემლობების დაკვეთით, 
მეცნიერების მიერ მო­
მზადებული სასწავლო 
პროგრამები, რითაც 

გამომცემლობებს 15 მილი­
ონის ზარალი მიაყენა. შარშან 
თბილისის საქალაქო სასამა­
რთლომ გამომცემლობების 
მოთხოვნა უსაფუძვლოდ ცნო 
და მოსარჩელეებს მატერიალ­
ური ზარალის ანაზღაურებაზე 
უარი განუცხადა. გამომცემ­
ლობებმა პირველი ინსტანციის 
სასამართლოს გადაწყვეტილე­
ბა სააპელაციოში გაასაჩივ­
რეს. 12 ივნისს, თბილისში და­
ტრიალებული ტრაგედიის წინა 
დღეს, დასრულდა სააპელაციო 
სასამართლო, რომელმაც პი­
რველი ინსტანციის გადაწყვე­
ტილება ძალაში დატოვა. სასა­
მართლომ დააკანონა რეკეტი, 
რომელიც განათლების სამი­
ნისტრომ ჩაიდინა, – აცხადებს 
გამომცემლობა „ინტელექტის“ 
ხელმძღვანელი კახმეგ კუდავა 
და დარწმუნებულია, რომ სტ­
რასბურგის ადამიანის უფლე­
ბათა ევროპულ სასამართლო­
ზე სანიკიძის უწყებას საქმის 
მოგების არავითარი შანსი არა 
აქვს. 

კახმეგ კუდავა, გამომცემ­
ლობა „ინტელექტის“ ხელმძღ­
ვანელი:

– გამომცემლობა „ინტელე­

ქტის“ საწყობში ინახება 400 000 
მოქმედი, გრიფირებული სახე­
ლმძღვანელო, რომელიც განა­
თლების სამინისტრომ წაგვარ­
თვა. შემდეგ კი, ინტელექტუა­
ლური და საავტორო უფლების 
დარღვევით, დაიწყო მათი ბე­
ჭდვა. იმის საშუალებაც კი არ 
მოგვცეს, რომ დაბეჭდილი სახე­
ლმძღვანელოები გაგვეყიდა. ვყ­
იდდით მხოლოდ კერძო სკოლებ­
ში, რომლის კონტინგენტი მოსწ­
ავლეთა მთლიანი რაოდენობის 
7%-ია. წელს ჩვენ გავაკეთებთ 
სახელმძღვანელოებზე  ფასდ­
აკლებებს და ვისაც შეძენის სუ­
რვილი ექნება, ამას ნამდვილად 
შეძლებს. ყველა გამომცემლო­
ბის საწყობში ერთი მილიონი ეგ­
ზემპლარი მაინც აწყვია და ჩვენ 
მზად ვართ, ჩვენს მასწავლებლ­
ებსა და მოსწავლეებს გვერდით 
დავუდგეთ  და უწიგნოდ არ და­
ვტოვოთ. 

– მიიღებთ თუ არა მონაწი­
ლეობას განათლების სამინი­
სტროს მიერ გამოცხადებულ 
ახალ ტენდერში? 

– ჯერ გრიფირების ახალი წე­
სი გამოაქვეყნონ, ავტორებსა 
და გამომცემლებს გვანახონ და 
ვნახოთ... წავიკითხავთ, რას აც­
ხადებენ, როგორ აცხადებენ, 
არის თუ არა კანონიერი მათი 
ნაბიჯები და ა.შ.  ჩვენსა და გა­
ნათლების სამინისტროს შორის, 
არავითარი ნდობა აღარ არსე­
ბობს, ამიტომ მაგათი აღარაფ­
ერი გვჯერა. ისინი ანტისახელმ­
წიფოებრივ ქმედებებს სჩადიან 
და ამას ჩვენ სასამართლოებში 
დავამტკიცებთ. რაც შეეხება 
გრიფირების ახალ წესსა და სა­
მინისტროს აქტივობებს, ამაზე 

ვერაფერს გეტყვით, იმიტომ, 
რომ განათლების სამინისტ­

როს გამომცემლებთან არ­
ავითარი კომუნიკაცია არ 
აქვს. გამომცემლებსა და 
ავტორებს საერთოდ არ 
ცნობენ და ყველაფერს 
თავის ჭკუაზე აკეთებ­
ენ.

– როგორც ბრძა­
ნეთ, საკუთარ სიმა­
რთლეს სასამართ­
ლოებზე დაამტკიც­
ებთ, თუმცა, პირველი 

ინსტანციის სასამართ­

ლომ თქვენი მოთხოვნა არ და­
აკმაყოფილა...

– არც მეორე ინსტანციამ და­
აკმაყოფილა. ზუსტად, ტრაგედ­
იის წინა დღეს, 12 ივნისს გვქო­
ნდა სასამართლო პროცესი. სა­
აპელაციოს მოსამართლე ნინო 
ქადაგიძემ ჩვენს ადვოკატებს 
ასეთი კითხვა დაუსვა: თქვენი 
თქმით, განათლების სამინისტ­
როს სახელმძღვანელოების ბე­
ჭდვა უნდა ავუკრძალოთო? დი­
ახ, ჩვენ სწორედ ასე ვსვამთ სა­
კითხს, რომ განათლების სამი­
ნისტროს უნდა აეკრძალოს სხ­
ვისგან უკანონოდ წართმეული 
სახელმძღვანელოების ბეჭდვა, 
მაგრამ მოსამართლეც კი გა­
ნათლების სამინისტროს ენაზე 
გველაპარაკებოდა. მიუხედავად 
იმისა, რომ დიდი იმედი არ გვაქ­
ვს, აუცილებლად მივმართავთ 
უზენაეს სასამართლოს. შემდეგ 
კი სამართლებრივ დავას გავა­
გრძელებთ სტრასბურგის სასა­
მართლოში, სადაც განათლების 
სამინისტროს მოგების 1%-ც არ 
აქვს. არც მარგველაშვილი და 
არც სანიკიძე არ იცნობენ გა­
მომცემლებს. ხელიც კი არ ჩა­
მოურთმევიათ არც ერთისთვის. 
რაც მოხდა, იმას ყაჩაღობისა და 
გაკულაკების გარდა, ვერაფერს 
ვუწოდებ. ამ ეტაპზე 4 გამომც­
ემლობა 15 მილიონის ზარალის 
ანაზღაურებას ითხოვს. ეს არ­
ის დამდგარი და მოსალოდნელი 
ზარალი. ჩვენგან რამდენი გა­
აგრძელებს სტრასბურგში და­
ვას, დრო გვიჩვენებს. ჩვენ არ 
და ვერ შევწყვეტთ ბრძოლას. 
ეს არის 22 წლის გამომცემლო­
ბა. განათლების რეფორმა რომ 
დაიწყო, იმ დღიდან  ვმუშაობთ 
და ერთ მშვენიერ დღეს გამო­
გვეცხადა პრეზიდენტობის მს­
ურველი, სიმპათიური, ახალგა­
ზრდა კაცი, რომელსაც მიზნის 
მისაღწევად მხოლოდ ივანიშ­
ვილის ავტორიტეტი არ ეყოფ­
ოდა და საქმის გასაიოლებლად 
ჩვენთვის წართმეული წიგნები 
მოსახლეობაში უფასოდ დაარ­
იგა. იგივეს აგრძელებს დღევ­
ანდელი მინისტრიც. სანიკიძის 
გრიფირების წესები თუ ტენდ­
ერები ცალკე საუბრის თემაა და 
ეს თემა განსაკუთრებულ ყურა­
დღებას საჭიროებს.

კახმეგ კუდავა: 
„აუცილებლად 

მივმართავთ 
უზენაეს 

სასამართლოს. 
შემდეგ კი 

სამართლებრივ 
დავას 

გავაგრძელებთ 
სტრასბურგის 

სასამართლოში, 
სადაც 

განათლების 
სამინისტროს 

მოგების 
1%-ც არ აქვს“

ნაციონალების რევანში „თელასში“

„მათ გადაწყვიტეს, რომ დროა დაბრუნდნენ 
და ფულის კეთება დაიწყონ“

ომი? 
– მტრები სწორედ ასეთ ადამ­

იანებს ჰყავთ, ეს ყველაფერი მიმა­
რთულია იქითკენ, რომ „თელასში“ 
დაბრუნდეს ის ტოპ-მენეჯმენტი, 
რომელიც წლების მანძილზე მი­
ლიონებს ჰპარავდა ბიუჯეტს. ამის 
არაერთი დამადასტურებელი ფა­
ქტი არსებობს. დღეს რადიკალუ­
რად არის შეცვლილი სიტუაცია. 
მე შემიძლია, ფაქტებით გელაპა­
რაკოთ. პირველ რიგში, ამის უკან 
დგას პროფკავშირების ხელმძღვა­
ნელი, რომელიც დღემდე არ ასაჯ­
აროებს ბიუჯეტის ხარჯებს. ამის 
მიზეზი კი დარღვევები და უკან­
ონოდ მითვისებული თანხებია. 
ვსაუბრობ მალხაზ ღონიაშვილზე, 
ადამიანზე, რომელმაც „თელასის“ 
პროფკავშირები გაძარცვა და ბა­
კურიანში რამდენიმე სასტუმრო 
წამოჭიმა. აგრეთვე, სასტუმროს 
ფლობს თბილისშიც და ეს პირო­
ვნება სვამს რაღაც შეკითხვებს. 
შეიძლება არსებობს რაღაც კითხ­
ვები, მაგრამ ამ ადამიანისგან ამ­
ორალურია ამის მოსმენა, როცა 
წლების მანძილზე ხმას არ იღებდა. 
უნდა აღინიშნოს, რომ „თელასის“ 
ისტორიაში პირველად დაკმაყოფ­
ილდა პროფკავშირების მოთხოვნა 
და იმ ადამიანებს, ვისაც ქიმიურ  
ნივთიერებებთან აქვთ შეხება, და­
ნამატები გაეზარდათ. ეს ახალი 
დირექტორის კეთილი ნებაა.

– როგორ ფიქრობთ, ვინ დგას 
იმ სქემის უკან, რომელიც მოქმ­
ედი გენერალური დირექტორის 
ჩამოცილებას ისახავს მიზნად? 

– ყველაფერი იქითკენ მიდის, 
რომ „თელასის“ მოქმედი დირე­
ქტორის დისკრედიტაცია მოხდ­
ეს. დღეს „თელასში“ ნამდვილად 
კეთდება საქმე. ნაკლოვანებები 
ნამდვილად არის და არის გათიშვ­
ებიც, მაგრამ ეს განპირობებულია  
წლების მანძილზე დაგროვილი პრ­
ობლემებით. ინვესტიციები, რომე­
ლიც 2005 წლიდან 2012 წლამდე 
განხორციელდა „თელასში“, არ 
იქნა ეფექტურად გახარჯული და 
ბევრი პროექტი განხორციელდა 
უხარისხოდ. ამის გამოსწორება კი 
ახლა მიმდინარეობს. რაც მთავარ­
ია, საერთაშორისო სტანდარტების 

მიხედვით, SAID-SAIF  კოეფიციე­
ნტებით. 

ანუ პირველი გათიშვების ხა­
ნგრძლივობა და მეორე ერთეულ 
დროში გათიშვების რაოდენობა 
ახასიათებს ენერგოკომპანიების 
ეფექტურობას. 

ქსელები რომ არ  გაითიშოს, 
სჭირდება ინვესტიცია და ეს 2005-
2012 წლებთან შედარებით გაუმ­
ჯობესებულია.

– შეგიძლიათ, გვითხრათ, დღ­
ეს რა პრობლემებია „თელასში“?

– პრობლემები არის, მაგრამ 
ეს არ არის დაკავშირებული ახალ 
მენეჯმენტთან. მერწმუნეთ, კო­
მპანია წინ მიდის და ამას ყველა 
ხედავთ. ის, რომ უამინდობისას 
უბნები ითიშება, დაკავშირებულ­
ია იმ ინვესტიციების არასწორად 
განხორციელებასთან, რომე­
ლიც წლების წინათ ქსელის 
გაუმჯობესებისთვის ჩაიდო. 
ახალ დირექტორს დახვდა 
უამრავი პრობლემა, მათ შო­
რის დებეტური აბონენტე­
ბი რომელთა დავალიანებაც 
100 მილიონზე მეტია და ამ 
თანხებს ვერ ვიღებთ იმის 
გამო, რომ განხორციელდა სა­
ბოტაჟი კომპანიის წინააღმდეგ,  
„თელასის“ მოქმედი იურიდიული 
სამსახურის დირექტორის მხრი­
დან. ეს არის ერთგვარი სქემა, კე­
რძოდ, დავალიანების ამოღებას 
თავისი ვადები აქვს. 3 წლის მანძ­
ილზე სამართლებრივი პროცესი 
თუ არ დაიწყო, დავალიანების მქ­
ონე აბონენტის წინააღმდეგ ის სა­
ქმე და, შესაბამისად,  ვალი უკვე 
ხანდაზმულია. „თელასის“ იური­
დული სამსახურის უმოქმედობის 
გამო ძალიან დიდი ფინანსური ზა­
რალი მიადგა როგორც კომპანიას, 
ასევე ბიუჯეტს. 

– ვინ არის იურიდული სამს­
ახურის უფროსი და რატომ შე­
დიოდა მის ინტერესში ვალების 
ჩამოწერა?

– დავით დოიჯაშვილი, ადამ­
იანი, რომელიც გეგმავს საბოტა­
ჟს და ერთ-ერთი მნიშვნელოვანი 
რგოლია წინასწარ დაწერილ სქ­
ემაში. დოიჯაშვილი ყველაფერს 
აკეთებს, რომ კომპანიას ზიანი 

მიადგეს. მეტიც, ის მონაწილეობს 
კორუფციულ გარიგებებში და ურ­
იგდება  მსხვილი დავალიანების 
მქონე აბონენტებს. ამ გარიგების 
შედეგად სამართლებრივ პროც­
ესებს არ იწყებს მათ  წინააღმდეგ, 
რის სანაცვლოდაც იღებს ქრთამს. 
სამაგიეროდ კი ვალები, რომლებ­
იც კომპანიებს „თელასის“ წინაშე 
წარმოეშვათ, ხანდაზმული ხდება 
და ის ჩამოწერას ექვემდებარება. 
საბოლოო ჯამში კი ზარალდება 
სახელმწიფო და კომპანია.

– თქვენი ინფორმაციით, არ­
სებობს თუ არა რეალური სქემა, 

რომლის მიხედვითაც მზადდება 
საბოტაჟი კომპანიის დირექტ­
ორის წინააღმდეგ?

– ზურაბ არსოშვილი  ყველას 
ახსოვს, ალბათ. როცა ის „თელა­
სის“ კომერციულ  დირექტორად 
დაინიშნა, იპოვა სერიოზული და­
რღვევები და სრულიად დამსახ­
ურებულად სამსახურიდან გაუშ­
ვა ტოპ-მენეჯმენტის გუნდი. ამ 
წმენდაში მოყვნენ უდანაშაულო 
ადამიანებიც, რაც იყო უსამარ­
თლობა. მაგრამ რაც შეეხება ტოპ-
მენეჯმენტს, ეს ხალხი ნამდვილად 
ჰპარავდა ფულს სახელმწიფოს და 
კომპანიამ, არსოშვილის მიერ ჩა­
ტარებული წმენდის შედეგად გა­

ნთავისუფლებული ადამიანების 
ხარჯზე, 8 მილიონის მოგება ნახა. 
ეს ის თანხაა, რომელსაც  წლების 
მანძილზე იპარავდა ტოპ-მენეჯმ­
ენტი. რა თქმა უნდა, ამ ადამია­
ნებს ჰქონდათ გავლენა, ჰქონდათ 
ფული და, შესაბამისად, ჰყავდათ  
ქვედა რგოლებიც, რომლებმაც 
მაშინ  გააპროტესტეს ამ ხალხის 
განთავისუფლება. ამას დაემთხ­
ვა  ცვლილება ხელისუფლებაში 
და „თელასიდან“ განთავისუფლე­
ბულმა კორუმპირებულმა თანა­
მშრომლებმა მოახერხეს იმდენი, 
რომ პოლიტიკური  დევნილების 
მანტია მოიცვეს.   საუბარია 13 
ადამიანზე, რომლებიც უკვე და­
ბრუნდნენ „თელასში“, მაგრამ ამ 
13 ადამიანიდან 7 ნამდვილად და­
საჭერია, არათუ თანამდებობაზე 
აღსადგენი.

– როგორ დაბრუნდნენ ეს ად­
ამიანები?

– ამას ხელი შეუწყო ისევ იუ­
რიდიული სამსახურის უფრო­
სმა დავით დოიჯაშვილმა. მან 
მიზანმიმართულად წაიყვანა 
პროცესი ისე, რომ ეს ადამია­
ნები სასამართლომ აღადგინა 

თანამდებობებზე. ის, რომ მო­
სამართლემ დააკმაყოფილა მათი 
სარჩელები, არის დავით დოიჯაშ­
ვილის დამსახურება, ეს კი ერთა­
დერთ მიზანს ემსახურება – აღდგ­
ეს ის ძალა „თელასში“, რომელიც 
მუდმივად წარმოადგენდა კორუ­
ფციულ სინდიკატს. როგორც ჩა­
ნს, მათ  ჩათვალეს, რომ დროა, 
დაბრუნდნენ და გააგრძელონ ფუ­
ლის კეთება. ამ ყველაფერს კი სა­
თავეში უდგას „თელასის“ ყოფილი 
კომერციული დირექტორი დავით 
ქართველიშვილი და ვინმე ლადო 
ძნელაძე. სწორედ ეს ადამიანები 
მართავენ პროცესებს. ამ ეტაპზე 
„თელასში“ მოქმედი იურიდიული 
დეპარტამენტის დირექტორისა 
და  პროფკავშირების ხელმძღ­
ვანელის, მალხაზ ღონიაშვილის 
დახმარებით ეს ხალხი გეგმავს გა­
დატრიალებას და ეს უკვე გამოჩნ­
და, მაგრამ უმძიმესი პროცესების 
მომსწრე გავხდებით, თუ ამას წინ  
არ  აღუდგება შესაბამისი სტრუ­
ქტურები. 

– დავით ქართველიშვილს, 
რომელიც ყოფილი ფინანსური 
დირექტორია, რა ინტერესები ამ­
ოძრავებს? ის ხომ აღარ მუშაობს 
„თელასში“?

– ამ ეტაპზე გარედან მართავს 
პროცესებს, მაგრამ მისი საქმეც 
სასამართლოშია და ის ითხოვს 
თანამდებობაზე აღდგენას, რა­
ხან არსებობს პრეცედენტი. არის 
დიდი ალბათობა, რომ „თელასის“ 
იურიდიული სამსახურის უფრო­
სის ძალისხმევით დავით ქართვე­
ლიშვილიც დაბრუნდეს თავის თა­
ნამდებობაზე და ამის მოლოდინი 
რეალურად არსებობს.

– რა ზომებს მიმართავთ „თე­
ლასის“ თანამშრომლები ამ გე­
გმის წინააღმდეგ?

– ჩვენ ნამდვილად არ ვგეგ­
მავთ, შევეგუოთ ამ ყველაფერს. 
ძალიან სამწუხაროა, როცა იცი, 
რომ შენ გვერდით  მუშაობენ სი­
სხლის სამართლის დამნაშავეები. 
ვაცხადებ მთელი პასუხისმგებლ­
ობით, რომ „თელასში“ დაბრუნ­
ებას გეგმავენ ადამიანები, რომე­
ლთა დროსაც ძალიან დიდი ფუ­
ლის მოპარვას ჰქონდა ადგილი და 
ეს ფული დღეს ნამდვილად მიდის 
ბიუჯეტში. ეს  არ უნდა დავუშვ­
ათ. ვაცხადებ, რომ იმ   ცილისმ­
წამებლური კამპანიის, ამ სიბინძ­
ურის უკან, რომელიც „თელასის“ 
მოქმედი დირექტორის წინააღ­
მდეგ ხორციელდება, დგანან ეს 
ადამიანები. აქვე ვიტყვი იმასაც, 
რომ, თუ გამოძიებამდე და ბრალ­
დებებამდე მივალთ, მაშინ ვნახ­
ავთ, ვინ რა დააშავა და ვინ რა გა­
აკეთა. არა მგონია, ორი წლის წი­
ნათ დანიშნული სერგეი კობცევის 
საქმიანობა და ის დაუსაბუთებ­
ელი ბრალდებები მოსატანი იყოს 
იმ უკვდავი და მუდმივმოქმედმა 
ხელმძღვანელების დანაშაულებ­
რივ საქმეებთან,  რომელსაც ბა­
ტონები ზვიად ვაშაკიძე, მიხეილ 
ანთაძე და დავით დოიჯაშვილი 
სჩადიოდნენ და სჩადიან დღესაც.  

„თელასის“ მოქმედი თანამშ­
რომლების მიერ მოწოდებული ეს 
სკანდალური  ფაქტები „პრაიმტ­
აიმმა“ არსებული ჟურნალისტური 
სტანდარტებით მოიპოვა.

საბოტაჟის სქემა გაშიფრულია

„ამ 13 ადამიანიდან 7 
ნამდვილად დასაჭერია“

„ამ 
ადამიანებმა 
8 მილიონი 
მოიპარეს 
და ახლა 

„თელასში“ 
ბრუნდებიან“

მაგდა კლდიაშვილი

საქართველოს დედაქალაქში 
მომხდარი სტიქიური უბედურებ­
ის გამო, თბილისს დაუგეგმავად 
ევროპის ოლიმპიური კომიტეტის 
წარმომადგენლები ესტუმრნენ 
და ოლიმპიური სოფლისა და მშ­
ენებარე სპორტული ობიექტების 
ინსპექტირება განახორციელეს. 
როგორც გაირკვა, მიუხედავად 
სტიქიისა, დედაქალაქში დაგეგმ­
ილი ყველა მშენებლობა დათქ­
მულ დროში ჩაეტევა, საქართვე­
ლო კი თბილისის ახალგაზრდულ 
ფესტივალს ღირსეულად უმასპი­
ნძლებს.

საქართველოს ეროვნულ ოლიმ­
პიური კომიტეტში, ამ საკითხთან 
დაკავშირებით პრესკონფერენცია 
გაიმართა. იმის გამო, რომ 13 ივნი­
სს განვითარებული მოვლენების გა­
მო საქართველო მსოფლიო მედიის 
ყურადღების ცენტრში მოექცა, ევ­
როპის ოლიმპიური კომიტეტის წა­
რმომადგენლებმა, ბაქოში, პირველ 
ევროპულ თამაშებზე ვიზიტი შეწყ­
ვიტეს და საქართველოში ჩამოსვლა 
გადაწყვიტეს.

ევროპის ოლიმპიურმა საზოგა­
დოებამ თბილისში მომხდარისადმი 

თანადგომა გამოხატა და მწუხარებ­
აც გაიზიარა.

სპეციალური და არაგეგმური 
ვიზიტით თბილისში ევროპის ოლ­
იმპიური კომიტეტის საკოორდინა­
ციო კომისიის (COCOM) წევრები 
ჩამოვიდნენ.  მათ დაათვალიერეს 
ქალაქი და მათ შორის, სპორტული 
ობიექტები. ობიექტების დათვალ­
იერების შემდეგ COCOM-ის წევრ­
ებმა არსებული  ვითარება  ჟურნ­
ალისტებთან  შეაფასეს.

 „თბილისი 2015“-ის საორგანი­
ზაციო კომიტეტის თავმჯდომარე 
ალექსი ახვლედიანის განცხადებით, 
მიუხედავად მომხდარისა, ოლიმპი­
ური ფესტივალის ჩატარებას საფრ­
თხე არ ემუქრება.

ალექსი ახვლედიანი: „ეს არ 
არის დაგეგმილი შეხვედრა. 13 ივ­
ნისის სტიქიურმა უბედურებამ ევ­
როპის ქვეყნებში დიდი შეშფოთება 
და  მწუხარება გამოიწვია, ამიტომ 
ევროპის ოლიმპიური კომიტეტე­
ბის პრეზიდენტის პატრიკ ჰიკის 
გადაწყვეტილებით, თბილისში სა­
კოორდინაციო კომისიის წევრები 
ჩამოფრინდნენ. მათ დაათვალიერ­
ეს ყველა ვენიუ და დარწმუნდნენ, 
რომ ოლიმპიური ფესტივალის ჩა­
ტარებას საფრთხე არ ემუქრება. ეს 
გამოცდა ჩვენმა მშენებლებმა ჩააბ­

არეს. თქვენ იცით, რომ ჩოგბურთის 
კორტები უშუალოდ სტიქიის ზო­
ნაში მდებარეობს. ამჟამად ყველა 
სპორტული არენა პრაქტიკულად 
დასრულებულია, მონტაჟდება უს­
აფრთხოების სისტემა“.

ახვლედიანის ინფორმაციითვე, 
დასრულებულია ოლიმპიური სო­
ფლის მშენებლობა. რაც შეეხება 
სპორტის ახალ სასახლეს, ისიც და­
გეგმილ დროში დასრულდება და 
გეგმა B-ს განხორციელება საჭირო 
აღარ გახდება.

საკოორდინაციო კომისიის თა­
ვმჯდომარემ, ჯოზეფ ლიბამ მათი 
ჩამოსვლის მიზეზები განმარტა. 
როგორც ლიბამ განაცხადა, ბაქო­
ში მათთან ბევრი არასწორი ინფო­
რმაცია ჩავიდა. მასთან რეკავდნენ 
მონაწილე ქვეყნების წარმომადგე­
ნლები და შეშფოთებას გამოხატა­
ვდნენ, თითქოსდა თბილისი წყალში 
იყო ჩაძირული.

 ჯოზეფ ლიბა, საკოორდინა­
ციო კომისიის თავმჯდომარე: „ეს 
არის ექსტრაორდინარული ვიზიტი, 
რადგან ჩვენ მას არ ვგეგმავდით. ბა­
ქოში, სადაც ჩვენ ევროპის თამაშე­
ბზე  ვიმყოფებოდით, გავრცელდა 
ხმები, თითქოს თბილისი წყალშია  
ჩაძირული. ჩვენ გუშინ ჩამოვედით 
და დავრწმუნდით, რომ თქვენი მთ­

ავრობა, ხალხი მობილიზებულია, 
მიმდინარეობს აღდგენითი სამუშა­
ოები. ჩვენ  შევხვდით პრემიერ-მი­
ნისტრს, რომელმაც დაგვამშვიდა 
და ყოველგვარი მხარდაჭერა გა­
მოგვიცხადა. სასიხარულოა, რომ, 
ასევე, დროზე ესწრება სპორტის 
ახალი სასახლე, სადაც ხელბურთის 
შეჯიბრებები ჩატარდება. ჩვენ და­
მშვიდებულები მივდივართ ბაქოში, 
რათა რამდენიმე კვირაში თბილის­
ში უკვე ოლიმპიურ ფესტივალზე 
დავბრუნდეთ“.

საკოორდინაციო კომისიის მენე­
ჯერმა, კატერინა ნიმცოვამ აღნი­
შნა, რომ „თბილისი 2015“-ს შესანი­
შნავი გუნდი ჰყავს და მათ ამ რთულ 
სიტუაციაშიც კარგად გაართვეს 
თავი სამუშაოს.

კატერინა ნიმცოვა, საკოორ­
დინაციო კომისიის მენეჯერი: „სა­
ორგანიზაციო კომიტეტს საკმაოდ 

რთული ამოცანა აქვს, რადგან სულ 
ცოტა დრო რჩება. მაგრამ ისინი 
გრძნობენ თითოეული ადამიანის, 
მედიის მხარდაჭერას. მე მხოლ­
ოდ ერთს დავამატებ, „თბილისი 
2015“-ს შესანიშნავი გუნდი ჰყ­
ავს“.

ახალგაზრდული ოლიმპიური 
ფესტივალის საორგანიზაციო ჯგ­
უფის ხელმძღვანელი, ალექსი ახ­
ვლედიანი დარწმუნებულია, რომ 
ფესტივალი მაღალ დონეზე ჩაივ­
ლის, მისი დასრულების შემდეგ კი 
საქართველო მაღალ შეფასებას მი­
იღებს.

 ევროპის ახალგაზრდულ ოლ­
იმპიურ ფესტივალს, თბილისი 26 
ივლისიდან  2 აგვისტომდე უმასპი­
ნძლებს. მტკიცებით შეიძლება ით­
ქვას, რომ ახალგაზრდული ოლ­
იმპიური ფესტივალის ჩატარებას 
თბილისში საფრთხე არ ემუქრება.

EXCLUSIVE

ევროპის ახალგაზრდული ოლიმპიური ფესტივალი 
„თბილისი 2015“-ის ჩატარებას საფრთხე არ ემუქრება

„მათ დაათვალიერეს ყველა ვენიუ 
და დარწმუნდნენ, რომ ოლიმპიური 
ფესტივალის ჩატარებას საფრთხე 
არ ემუქრება. ეს გამოცდა ჩვენმა 

მშენებლებმა ჩააბარეს“

„გავრცელდა ხმები, თითქოს თბილისი 
წყალშია  ჩაძირული. ჩვენ გუშინ ჩამოვედით 
და დავრწმუნდით, რომ თქვენი მთავრობა, 

ხალხი მობილიზებულია, მიმდინარეობს 
აღდგენითი სამუშაოები“

ორშაბათი, 22 ივნისი, 2015 © ყველა უფლება დაცულია, რედაქციის ნებართვის გარეშე მასალების გამოქვეყნება იკრძალება 24



2006 წლის ჟენევის ხე­
ლშეკრულებით აღებული 
ვალდებულება საქართვე­
ლომ 2015 წლის 17 ივნი­
სის თვისთვის წარმატებით 
შეასრულა. ციფრული მი­
წისზედა საეთერო ტელე­
მაუწყებლობის რეფორმის  
განსახორციელებლად, უკ­
იდურესად შემჭიდროებულ 
ვადებში, შემდეგი სამუშა­
ოები ჩატარდა:

• აიგო და ექსპლუატ­
აციაში გაეშვა ციფრული 
მიწისზედა სატელეკო­
მუნიკაციო სიგნალის გა­
ვრცელებისთვის საჭირო 
სრულფასოვანი ქსელური 
ინფრასტრუქტურა, რის შე­
დეგადაც 2015 წლის მარტ­
იდან, სახელმწიფო მულტ­
იპლექსპლატფორმის სა­
შუალებით, საქართველოს 
მასშტაბით, წარმატებით 
ფუნქციონირებს პარალე­
ლური (ანალოგური და ცი­
ფრული) მაუწყებლობის 
რეჟიმი ე.წ. სიმულკასტი.

• სოციალურად დაუც­
ველი ოჯახებისთვის მთავ­
რობამ შეიმუშავა სუბსიდ­
ირება, რის შედეგადაც 211 
000-მდე სოციალურად და­
უცველი ოჯახისთვის, მათ 
შორის შეზღუდული შესა­
ძლებლობის მქონე პირთა 
ოჯახებისთვის შეისყიდა და 
უზრუნველყო ციფრული 
მიწის ზედა სიგნალის მი­
მღები სერტიფიცირებული 
აღჭურვილობა, ე.წ. სეთ-
თოფ ბოქსები.

• წარიმართა ფართომ­
ასშტაბიანი საინფორმაციო 
კამპანია საქართველოში 
არსებული ყველა მედიას­
აშუალებების გამოყენებით, 
რის შედეგადაც მოსახლეო­
ბისთვის რეფორმის შესა­
ხებ ინფორმაცია ხელმის­
აწვდომია პრესის, ელექტრ­
ონული გამოცემების, ტე­
ლევიზიისა და რადიოს, ვებ 

და სოციალური გვერდების, 
თითოეული ოჯახისთვის 
დაბეჭდილი და მიწოდებუ­
ლი მრავალენოვანი საცნ­
ობარო ბუკლეტებისა თუ 
ცხელი ხაზის საშუალებით. 

დღეს ქვეყანა სრულ მზ­
ადყოფნაშია ახალ ტექნ­
ოლოგიურ პლატფორმაზე 
გადასასვლელად, თუმცა 
საქართველოში განვითარ­
ებული სტიქიური მოვლენ­
ებისა და შექმნილი ვითა­
რების გამო, ანალოგური 
საეთერო სიგნალის გათი­
შვის თარიღი 17 ივნისიდან 
პირველ ივლისამდე გადავა­
დდა. აღნიშნული გადაწყვე­
ტილებით საქართველო არ 
დაარღვევს საერთაშორისო 
ვალდებულებებს, რადგან 
მეზობელი სახელმწიფოები, 
მათ შორის, აზერბაიჯანი, 
სომხეთი და თურქეთი, სხ­
ვადასხვა მიზეზების გამო, 
არ თიშავენ ანალოგურ სა­
ეთერო სიგნალს და, შესა­
ბამისად, საქართველოსა და 
მეზობელ ქვეყნებს შორის 
არ წარმოიქმნება ციფრ­
ული სიგნალით გამოწვეუ­
ლი ურთიერთხელშეშლ­
ები. თარიღის გადავადება, 
თავის მხრივ, ხელს შეუწ­
ყობს საქართველოს კომე­
რციულ მულტიპლექსოპ­
ერატორებს, მაუწყებლებს, 
სამომხმარებლო ტექნიკის 
იმპორტიორებსა და მოსა­
ხლეობას, რომ შედარებით 
უკეთესად მოემზადონ ან­
ალოგური ტელემაუწყებლ­
ობის გათიშვისთვის.

საქართველოში ანალოგ­
ური საეთერო ტელემაუწყე­
ბლობის გათიშვის გრაფიკი 
მთავრობამ უკვე დაამტკ­
იცა. გრაფიკის მიხედვით, 
2015 წლის პირველ ივლი­
სს, 10:00 საათზე, ანალოგ­
ური სიგნალი გაითიშება 
თბილისში, საგარეჯოში, 
კოჯორში, მარნეულსა და 

რუსთავში, აგრეთვე გაით­
იშება გარდაბნის, მარნეუ­
ლის, საგარეჯოს, მცხეთის 
და დუშეთის მუნიციპალი­
ტეტების ტერიტორიაზე 
განთავსებული ხელშემშლ­
ელი ანალოგური სატელე­
ვიზიო გადამცემები. 

9 ივლისს, 10:00 საათ­
ზე, ანალოგური საეთერო 
სატელევიზიო გადამცემი 
სადგურები გაითიშება გო­
რში, ბეკამში, დუშეთსა და 
ხაშურში, აგრეთვე, გორის, 
კასპის, ქარელის, ხაშურის, 
დუშეთისა და მცხეთის მუ­
ნიციპალიტეტების ტერი­
ტორიაზე განთავსებული 
ხელშემშლელი ანალოგური 
სატელევიზიო გადამცემ­
ები.

18 ივლისს, 10:00 სა­
ათზე, მოქმედი ანალოგ­
ური მიწისზედა საეთერო 
სატელევიზიო გადამცემი 
სადგურები გაითიშება ქუ­
თაისში, ტყიბულში, ცაგე­
რში, ფოთში, ჩოხატაურში, 
ოზურგეთში, ზესტაფონში, 
მარტვილში, სამტრედიაში, 
ხონში, სენაკში, აგრეთვე 
გაითიშება აბაშის, ბაღდ­
ათის, ვანის, ზესტაფონის, 
ზუგდიდის, თერჯოლის, 
ლანჩხუთის, მარტვილის, 
ოზურგეთის, სამტრედიის, 
სენაკის, ტყიბულის, ქობუ­
ლეთის, ჩოხატაურის, წყალ­
ტუბოს, ხარაგაულის, ხობის 
და ხონის მუნიციპალიტე­
ტების ტერიტორიაზე განთ­
ავსებული ხელშემშლელი 
ანალოგური სატელევიზიო 
გადამცემები.

30 ივლისს, 10:00 საათ­
ზე, ანალოგური მიწისზედა 
საეთერო სატელევიზიო 
გადამცემი სადგურები გა­
ითიშება ბათუმში, ხულოში, 
ქედასა და შუახევში, აგრე­
თვე, ლანჩხუთის, ოზურგე­
თის, ქედის, ქობულეთის, 
შუახევის, ხელვაჩაურის, 

ხობისა და ხულოს მუნიცი­
პალიტეტების ტერიტორი­
აზე განთავსებული ხელშ­
ემშლელი ანალოგური სა­
ტელევიზიო გადამცემები.

6 აგვისტოს, 10:00 საათ­
ზე, მოქმედი ანალოგური 
მიწისზედა საეთერო სატე­
ლევიზიო გადამცემი სადგ­
ურები გაითიშება ზუგდ­
იდში, წალენჯიხაში, ჩხორ­
ოწყუსა და ჯვარში, აგრე­
თვე გაითიშება ზუგდიდის, 
მარტვილის, ჩხოროწყუს, 
წალენჯიხისა და ხობის მუ­
ნიციპალიტეტების ტერი­
ტორიაზე განთავსებული 
ხელშემშლელი ანალოგური 
სატელევიზიო გადამცემ­
ები.

18 აგვისტოს, 10:00 სა­
ათზე, ანალოგური საეთ­
ერო სატელევიზიო გადამც­
ემი სადგურები გაითიშება 
ბორჯომში, ბაკურიანში, 
აბასთუმანში, ახალციხეში, 
ასპინძაში, ახალქალაქსა 
და ნინოწმინდაში, აგრე­
თვე გაითიშება ადიგენის, 
ასპინძის, ახალქალაქის, 
ახალციხის, ბორჯომისა 
და ნინოწმინდის მუნიციპა­
ლიტეტების ტერიტორიაზე 
განთავსებული ხელშემშლ­
ელი ანალოგური სატელე­
ვიზიო გადამცემები.

25 აგვისტოს, 10:00 სა­
ათზე, ანალოგური საეთ­
ერო სატელევიზიო გადა­
მცემი სადგურები გაითიშ­
ება დმანისში, ბოლნისსა და 
წალკაში, ასევე ბოლნისის, 
გარდაბნის, დმანისის, თე­
თრიწყაროს, მარნეულისა 
და წალკის მუნიციპალი­
ტეტების ტერიტორიაზე 
განთავსებული ხელშემშლ­
ელი ანალოგური სატელე­
ვიზიო გადამცემები.

25 აგვისტოს, 10:00 სა­
ათზე, მოქმედი ანალოგ­
ური მიწისზედა საეთერო 
სატელევიზიო გადამცემი 

სადგურები გაითიშება ყა­
ზბეგში, თიანეთში, ონში, 
ამბროლაურში, ლენტეხში, 
მესტიაში, ჭიათურასა და 
საჩხერეში, აგრეთვე, ამ­
ბროლაურის, თიანეთის, 
ლენტეხის, მესტიის, ონის, 
საჩხერის, ყაზბეგის, ჭიათ­
ურისა და ხარაგაულის მუ­
ნიციპალიტეტების ტერი­
ტორიაზე განთავსებული 
ხელშემშლელი ანალოგური 
სატელევიზიო გადამცემ­
ები. 

25 აგვისტოს, 10:00 
საათზე, ანალოგური სა­
ეთერო სატელევიზიო 
გადამცემი სადგურები 
გაითიშება ცივის მთაზე, 
სიღნაღში, ყვარელში, 
ლაგოდეხში, დედოფლის­
წყაროში, გურჯაანსა და 
თელავში, აგრეთვე, ახმე­
ტის, გურჯაანის, დედო­
ფლისწყაროს, თელავის, 
თიანეთის, ლაგოდეხის,  
საგარეჯოსა და სიღნაღ­
ის მუნიციპალიტეტების 
ტერიტორიაზე განთავსე­
ბული ხელშემშლელი ანალ­
ოგური სატელევიზიო გა­
დამცემები.

მოსახლეობის უფლებე­
ბისა  და ინტერესების და­
ცვის მიზნით, ეკონომიკისა 
და მდგრადი განვითარების 
სამინისტროს ციფრული მა­
უწყებლობის სააგენტო კი­
დევ ერთხელ შეგახსენებთ, 
რომ ციფრულ  მიწისზედა 
მაუწყებლობასთან დაკა­
ვშირებული სიახლეები გა­
დაამოწმოთ სააგენტოს ვებ 
(www.digitaltv.ge) და სოცი­
ალურ (www.facebook.com/
Digitaltv.ge) გვერდებზე. რე­
ფორმის შესახებ დეტალუ­
რი ინფორმაციის მიღება, 
სხვადასხვა საშუალებებ­
თან ერთად,  დღე-ღამის ნე­
ბისმიერ მონაკვეთში ასევე 
შესაძლებელია  ცხელი ხა­
ზის (1480) მეშვეობით.

A

როგორი გრაფიკით გაითიშება ანალოგური 
საეთერო სიგნალი საქართველოში?

ერთ თვეზე მეტია, რაც საქა­
რთველოს ფუტსალის ეროვნუ­
ლი ნაკრები ლევან გრიგოლიამ 
ჩაიბარა. მწვრთნელმა გუნდი 
ყოველდღიურ ვარჯიშზე გა­
დაიყვანა, რადგან „იბერია სტ­
არი“ დაიშალა და ნაკრების 
ფეხბურთელების დიდი ნაწილი 
ფიზიკურად მოუმზადებელია. 
გრიგოლია პირველია, ვინც 
ხმამაღლა უპირისპირდება ბი­
ზნეს-ჩემპიონთა ლიგას და მის 
დამფუძნებელ ზაალ ჩიტალა­
ძეს, რომელსაც თავისი ლიგის 
მონაწილეთათვის აკრძალული 
აქვს ფუტსალის ჩემპიონატზე 
გამოსვლა და ნაკრებში თამაში. 

– რამ განაპირობა საქართ­
ველოს ფუტსალის ნაკრებში 
მწვრთნელის შეცვლა?

– ალიკ სარქისიანის გუნდიდ­
ან წასვლა მისი გადაწყვეტილება 
იყო. მინდა, მადლობა ვუთხრა 
მას და ნებისმიერ დროს, კონს­
ულტაციასაც მივიღებ მისგან. 
ჩვენ დიდი ხნის მეგობრობა გვ­
აკავშირებს და ეს მეგობრობა 
სხვა კუთხითაც გაგრძელდება. 
მან დიდი ხანი იმუშავა „იბერია 
სტარში“ და მისი გამოცდილება 
აუცილებლად დაგვჭირდება. მი­
ნდა ავთო ასათიანსაც მადლობა 
ვუთხრა და არავინ გამოვტოვო, 

მაგდა 
კლდიაშვილი

EXCLUSIVE
ვისაც ნაკრებში უმუშავია. თანა­
მშრომლობის კარი ყველასთვის 
ღიაა.  

– ნაკრებს წინ მსოფლიო ჩე­
მპიონატის შესარჩევი ელოდება, 
როგორ ემზადებით?

– ჯერ ზუსტად ცნობილი არ 
არის ქვეჯგუფი. ველოდებოდით, 
რომ რეიტინგში 21-ე ადგილზე და­
ვჯდებოდით, მაგრამ ევროპის გუ­
ნდებმა მოახერხეს და რამდენიმე 
ამხანაგური მატჩი ითამაშეს, რის 
გამოც, საბოლოოდ 26-ე ადგილზე 
აღმოვჩნდით და საკვალიფიკაციო 
ეტაპით მოგვიწევს დაწყება. „იბ­
ერია სტარის“ დაშლით რა საშინე­
ლება მოხდა, მოგეხსენებათ. ფუ­
ტსალის ნაკრების სიის მთავარი 
ბირთვი სწორედ „იბერია სტარი“ 
იყო. ამიტომ დღეს ნაკრების აბსო­
ლუტური უმრავლესობა ლეგიონ­
ერია. მათი ფიზიკური მომზადების 
დონით კმაყოფილი არ ვარ, ამას 
ნაკრები ვერ დაეყრდნობა, ამიტომ 
მოხდა სპეციალური პროგრამის 
შედგენა. გაფართოებული შემა­
დგენლობა გამოვიძახეთ, სადაც 
30 ფეხბურთელი და 7 მეკარეა. 
მინდორზე მუდმივად არის 16 ფე­
ხბურთელი და 4 მეკარე. წვრთნის 
პრინციპი არის სპორტის თეორიის 
მიხედვით. სამეტაპიანი მოსამზ­
ადებელი პროგრამა გვაქვს, რო­
მელიც 28-28 დღეს გრძელდება. 
გრაფიკში რომ ზუსტად ჩავეტი­
ოთ, სწორედ ამიტომ გავხდით იძ­
ულებული, ეს ყველაფერი ივნისში 
დაგვეწყო.

– შეკრება და ამხანაგური თა­
მაშები გაქვთ დაგეგმილი?

– შეკრებაც და ამხანაგური თა­
მაშებიც. ორი შეკრება გვექნება, 
საქართველოში რომელიმე საფე­
ხბურთო ბაზაზე. დისციპლინის 
მხრივ საქართველო გვჭირდება. 
აქ მოვახერხებთ ყველაფერს. ფე­
ხბურთის ფედერაცია გვეხმარება. 

ასეთი მხარ­
დაჭერა არას­
დროს ჰქონია 
ფუტსალს. რაც 
არ უნდა მოვთ­
ხოვოთ მათ, ზვიად 
სიჭინავა, მუდამ ჩვ­
ენ გვერდითაა. პირველი 
მოსამზადებელი ეტაპის ბო­
ლოს გვექნება ორი ამხანაგური 
თამაში უზბეკეთში, ბიჭები მძიმედ 
იქნებიან, მაგრამ ეს აუცილებე­
ლია.  ძლიერი გუნდი ამიტომ ავარ­
ჩიეთ. საქართველოს ნაკრებისგან 
მაღალ შედეგებს ვითხოვთ, საწყ­
ისი უზბეკეთის ნაკრებია. 

– ნაკრებმა ორი ამხანაგური 
მატჩი გამართა უზბეკეთსა და 
პორტუგალიასთან, რომ შეაჯამ­
ოთ, რომელ რგოლში უჭირს ყვ­
ელაზე მეტად გუნდს?

– შეტევა. ჩემი სტილია ეს. ბი­
ჭებსაც ვუთხარი. ყველას თავისი 
ხედვა აქვს ფეხბურთში. ჩემი გე­
მოვნება შეტევაა. წაგება არავის 
უყვარს, მაგრამ ღირსეულად უნდა 
წავაგო. ფეხბურთი მოგებაცაა და 
წაგებაც, იქით მივდივართ, რომ 
უმეტესობა მოვიგოთ, ამიტომ შე­
ტევაში უნდა ვითამაშოთ.

– ფუტსალის ნაკრებს მეკარის 
პრობლემაც ჰქონდა. „იბერია 
სტარის“ მეკარეს, ეროს აკოფ­
ოვს, სომხეთის ნაკრებში აქვს 
ნათამაშები, ამიტომ საქართვე­
ლო მას ვერ გამოიყენებს. მოაგ­
ვარეთ ეს პრობლემა?

– არ დაგეთანხმებით, ძლიერი 
მეკარეები გვყავს. ბუკიაც და კე­
ფაშვილიც საკმაოდ გაიზარდნენ. 
გვყავს ჯაბა ჯანგურია, „იბერია 
სტარის“ კიდევ ერთი  ყოფილი მე­
კარე, რომელიც ახლა აზერბაიჯ­
ანში თამაშობს, და აღარ გვიჭირს. 
თუმცა, დაგეთანხმებით იმაში, 
რომ ეროს აკოფოვი ერთ-ერთი 
საუკეთესოა ევროპაში, მაგრამ ეს 

იმას არ ნიშნავს, რომ მეკარეები 
არ გვყავს. მეკარეებისთვის ინდი­
ვიდუალური პროგრამაა და მათი 
განვითარების საშუალება გვაქვს.

– ფუტსალის ნაკრებს არ აქვს 
ბაზა, მოგვარდება ოდესმე ეს პრ­
ობლემა?

– მთავარ მწვრთნელთან ერ­
თად, ასოციაციის ვიცე-პრეზიდ­
ენტიც ვარ. შესაბამისად, საორგა­
ნიზაციო საკითხებში – ჩახედული. 
დანახარჯის უდიდესი პროცენტი 
მოდის დარბაზის დაქირავებაზე. 
თუ ნაკრებისთვის ბაზა არ გაკე­
თდა, წარმოუდგენელია რამეზე სა­
უბარი. ზვიად სიჭინავა ნელ-ნელა 
ქმნის ინფრასტრუქტურას. რუსთ­
ავში აკადემია შენდება და დაგეგმ­
ილია, რომ ფუტსალისთვისაც აშ­
ენდეს დარბაზი, რის შემდეგაც ამ­
ოვისუნთქავთ. ხაზი მინდა გავუსვა 
ერთ საკითხს, ადრე ფუტსალი და 
დიდი ფეხბურთი გაუცხოებული 
იყო ერთმანეთისგან, მუდამ ბრძო­
ლა მიდიოდა. დღეს კი ჩვენ ერთი 
ოჯახი ვართ და ეს ზვიად სიჭინა­
ვას დამსახურებაა. საზოგადოებამ, 
ვინც ფეხბურთს მართავს, უნდა 
გაიგოს, რომ შეგვიძლია, ფუტსალ­
იდან ვარსკვლავები მივაწოდოთ 
მათ. „საბურთალოს“ სკოლიდან 
15 წლის ფეხბურთელს, გიორგი 
ჯინჯოლავას გამოვუძახეთ, ვიმუ­
შავებთ მასთან და დავეხმარებით, 
რომ ფუტსალის გამოცდილებითა 
და ცოდნით დიდი ფეხბურთი ით­
ამაშოს. ჩვენ შეგვიძლია მათ დიდი 
სარგებლობა მოვუტანოთ.

– ეროვნული ნაკრები სამეგრ­
ელოს ნაკრებს დაუპირისპირდა. 

გაჩნდა მოსაზრებები, რომ ფუ­
ტსალი სეპარატიზმს აღვივებს. 
როგორ უპასუხებთ ამ ბრალდე­
ბებს?

– სამეგრელოს რეგიონის ნა­
კრებთან მესამე ამხანაგური მატჩი 
იყო, მანამდე სამცხესა და აჭარის 
რეგიონებს ვეთამაშეთ. ჩვენ ჩაგვაქ­
ვს ფუტსალი საქართველოს სხვადა­
სხვა რეგიონებში. ექსპერიმენტული 
ნაკრები დაგვყავს იქ, სადაც დარბ­
აზებია, რომ ხალხს სანახაობა ვაჩვ­
ენოთ. თუ პირამიდის პრინციპით არ 
დავიწყეთ საქმის განვითარება, რო­
გორ გავაკეთოთ, მითხარით. მთელი 
ბრაზილია ამ სისტემით მუშაობს, 
ჩემპიონატი აქვთ ასე აწყობილი, 
ასე ვატარებთ საქართველოს თასს. 
ფუტსალის განვითარების ერთ-ერ­
თი დეტალია რეგიონული ნაკრებ­
ების შექმნა. სამეგრელოს ნაკრები 
არ არის ყველაზე ძლიერი ნაკრები, 
უნდა დავეხმაროთ იქ, სადაც ეს სჭ­
ირდებათ. ჩავიდეთ მწვრთნელები და 
კონსულტაციები გავუწიოთ ადგი­
ლზე ადგილობრივ კადრებს. ყველ­
აფერი აქ იკრიბება, თბილისში, და 
არაფერი ხდება, ვერ ვითარდება. 
ბიზნესლიგა პროფესიულ ფუტს­
ალს ხელს უშლის. პირდაპირ ვა­
ცხადებ ამას. ხელს უშლის, რადგან 
ფეხბურთელები ვერ მოგვყავს. იმ­
ის მაგიერ, რომ ბიზნესს ფული მო­
ჰქონდეს და კლუბებს ქმნიდეს, მი­
დის და თვითონ ერთობა, როდესაც 
ბიზნესი მუნიციპალურ კლუბებსა 
და ძველ სკოლებში ანგრევს ყველ­
აფერს და აშენებს შენობებს. ამას 
დაემატა ის, რომ ახლა ბიზნესი და­
რბაზში ერთობა ორგანიზებულად.

ლევან გრიგოლია: 
„პირდაპირ 
ვაცხადებ, 

ბიზნესლიგა 
პროფესიულ 

ფეხბურთს ხელს 
უშლის“

ფუტსალის ეროვნული ნაკრების მთავარი 
მწვრთნელი ბიზნესლიგის წინააღმდეგ

„ეროს 
აკოფოვი ერთ-

ერთი საუკეთესოა 
ევროპაში, მაგრამ 

ეს იმას არ ნიშნავს, 
რომ მეკარეები 

არ გვყავს“

„ადრე ფუტსალი და დიდი ფეხბურთი 
გაუცხოებული იყო ერთმანეთისგან, 
მუდამ ბრძოლა მიდიოდა. დღეს კი 

ჩვენ ერთი ოჯახი ვართ და ეს ზვიად 
სიჭინავას დამსახურებაა“

საქართველოს დედაქალაქი 
11 აგვისტოს დიდ ფეხბურთს 
უმასპინძლებს. სუპერთასის­
თვის ბრძოლაში ერთმანეთს 
ორი ესპანური გრანდი, ჩემპ­
იონთა ლიგის მფლობელი „ბა­
რსელონა“ და ევროპალიგის 
გამარჯვებული „სევილია“ და­
უპირისპირდებიან. სუპერთ­
ასისთვის, უეფას დელეგაციამ, 
მოსამზადებელი სამუშაოების 
ბოლო ინსპექტირება ჩაატარა, 
შემდეგ კი სუპერთასში მონა­
წილე გუნდების წარმომადგე­
ნლებთან ერთად სასტუმრო 
„რადისონ ბლუ ივერიაში“ ერ­
თობლივი პრესკონფერენციაც 
გაიმართა.

პრესკონფერენციაზე, საქა­
რთველოს ფეხბურთის ფედე­
რაციის ხელმძღვანელობასთან, 
უეფას, „ბარსელონასა“ და „სე­
ვილიას“ წარმომადგენლებთან 

მაგდა 
კლდიაშვილი

E
X

C
LU

SI
VE

ერთად, თბილისის მერი, დავით 
ნარმანიაც ესწრებოდა.

სუპერთასს „დინამო არენა“ 
მასპინძლობს. სტადიონის სარე­
კონსტრუქციო სამუშაოებისთ­
ვის კი თანხებს დედაქალაქის მე­
რია და ცენტრალური ბიუჯეტი 
ხარჯავს. სულ, ეს სამუშაოები 
20 მილიონი ლარი ჯდება. აქედ­
ან, 14 მილიონს, სწორედ დედა­
ქალაქის მერია ხარჯავს, 6-ს კი - 
ცენტრალური ბიუჯეტი. თბილ­
ისის მერიას სპეციალურ დოკუ­
მენტზეც აქვს ხელი მოწერილი, 
ამიტომ ქალაქის ხელმძღვანე­
ლობაც, ფეხბურთის ფედერაცი­
ასთან ერთად, სუპერთასისთვის 
მოსამზადებელ სამუშაოებში აქ­
ტიურად არის ჩართული.

დავით ნარმანია იმით ამაყ­
ობს, რომ სწორედ მისი მმარ­
თველობის პერიოდში უწევს 
ქვეყნის დედაქალაქს ასეთი მნ­
იშვნელოვანი ღონისძიების მა­
სპინძლობა.

დავით ნარმანია:
 - მივესალმები თბილისში ჩა­

მოსულ სტუმრებს. ჩემთვის, რო­
გორც თბილისის მერისთვის და 
ამ ქვეყნის რიგითი მოქალაქისთ­
ვის, უაღრესად მნიშვნელოვანია 
ის მოვლენა, რასაც აგვისტოში 
ვუმასპინძლებთ. ბევრი ქალაქის 
მერი ინატრებდა ამ ღონისძიე­
ბას, ამიტომაც ბედნიერი ვარ, 

თბილისში ევროპის სუპერთასი 
ჩემი მერობის დროს რომ ტარდ­
ება. უკვე დიდი ხანია, შეიქმნა სპ­
ეციალური სახელმწიფო კომისია, 

რომელიც საქართველოს ფე­
ხბურთის ფედერაციასთან 
ერთად სრული ძალისხმე­
ვით მუშაობს ამ ღონისძიე­
ბის მაღალ დონეზე ჩასა­

ტარებლად. გპირდებით, 
საამისოდ ძალებს არ 

დავიშურებთ. ღირს­
ეული დახვედრა 

და მასპინძლობა 
ჩვენზეა, კა­

რგი თამა­

ში და სანახაობა კი „ბარსელონ­
ასა“და „სევილიაზე“.

თბილისის მერის ინფორმაც­
იით, სტადიონის სამუშაოები ახ­
ლა ბოლო სტადიაზეა. მონტაჟდე­
ბა ინდივიდუალური სკამები, სხვა 
ყველა საქმე კი, ფაქტობრივად, 
დამთავრებულია.

დავით ნარმანია:
- დამონტაჟდა ტურნიკ­

ეტები, ახალი განათება, 
გახმოვანების სისტემა. 
ჩატარდა კონსტრუქ­
ციის გამაგრებითი 
სამუშაოები, დამო­
ნტაჟდა ალტერნ­
ატიული ელექტრ­
ოკვების სისტემა.

საქართველოს 
ფეხბურთის ფე­
დერაციის პრეზ­
იდენტმა, ზვიად 
სიჭინავამ ყუ­
რადღება უს­
აფრთხოებაზე 
გაამახვილა. როგორც სფფ-ს 
პრეზიდენტი ამბობს, აქტიური 
თანამშრომლობა მიმდინარეობს 
უეფასთან, რომელიც სტიუარდე­
ბის მომზადებაში მათ დახმარებ­
ას უწევს.

ზვიად სიჭინავა:
- ვამზადებთ 400-ზე მეტ სტ­

იუარდს, 11 აგვისტოს მატჩზე და­
გვეხმარებიან სხვა ქვეყნებიდან 
ჩამოსული გამოცდილი სტიუარ­
დებიც. ერთი სიტყვით, ყველაფ­
ერს გავაკეთებთ იმისთვის, რომ 
გერმანიის ნაკრების ვარჯიშზე 
მომხდარი ფაქტი არ განმეორდ­
ეს, ან მსგავსი რამ არ მოხდეს. 

სუპერთასში მონაწილე კლუბ­
ების წარმომადგენლები კმაყოფ­
ილები არიან მიმდინარე სამუშაო 
პროცესებით. “ბარსელონას” წა­
რმომადგენელმა, რამონ პუიო­
ლმა აღნიშნა, რომ “დინამო არენ­
ას” სახით, ქვეყანას დიდი სპორ­
ტული ობიექტი შეემატება.

„სევილიას” წარმომადგენელი, 
ხოსე მარია კრუსი კი უფრო სი­
ტყვაუხვი აღმოჩნდა. მან თბილ­
ისის “დინამო” და ვიტალი დარა­
სელიაც გაიხსენა. საქართველოს 
კი დედაქალაქში მომხდარი სტ­
იქიური უბედურების გამო მიუს­
ამძიმრა.

სუპერთასზე დასასწრები ბი­
ლეთები ელექტრონულად გაიყ­

იდება. უეფამ, biletebi.ge-სთან კო­
ნტრაქტი გააფორმა, რომელშიც 
ევროპული ფეხბურთის მმართვ­
ელო ორგანოსგან 45 ათას ევროს 
მიიღებს, რათა ბილეთებზე ფასის 
ზრდა არ მოხდეს.  31 ათასი ბი­
ლეთი ქართველი გულშემატკივრ­
ისთვის არის გათვალისწინებული, 
2700-2700 კი - მონაწილე გუნდ­
ების ფანებისთვის.

ზვიად სიჭინავა: 
- biletebi.ge-ს 31 ათასი ბილე­

თის ექსკლუზიურად გაყიდვის 
უფლება აქვს - ქართველ გულშ­
ემატკივარზე. “ბარსელონასა” და 
“სევილიას” ქომაგებზე კი 2700-
2700 ბილეთია გამოყოფილი. აქ­
ედან, გაუყიდავი ბილეთები ჩვენს 
განკარგულებაში გადმოვა და სა­
ქართველოს ფეხბურთის ფედე­
რაციას უფლება ექნება, ისინი 
კორპორატიულად და არალიმიტ­
ირებულად გაყიდოს. 

კლუბები საქართველოში 9 აგ­
ვისტოს ჩამოვლენ. ცნობილია, 
რომ კატალონიელები “მარიოტში” 
დაბინავდებიან და “მიხეილ მესხ­

ზე” ივარჯიშებენ იმავე დღეს. სე­
ვილიელები კი “ჰოლიდეი ინნ”-ში 
დაბინავდებიან და 9 აგვისტოს 
თბილისის “დინამოს” ბაზაზე ჩა­
ატარებენ საწვრთნელ პროცესს.

რამდენიმე დღეში, საქართვე­
ლოში ჩემპიონთა ლიგის, ევროპის 
ლიგის და სუპერთასები მოგზაუ­
რობას დაიწყებენ. სამივე თასი მთ­
ელ საქართველოს მოივლის. მო­
გზაურობა ქართული ფეხბურთის 
აკვანში, ფოთში დაიწყება. ზუსტი 
მარშრუტი უცნობია, მაგრამ ცნ­
ობილია ის, რომ ქვეყნის ცამეტი­
ვე რეგიონში ჩავა ეს ტიტულოვანი 
თასები. თასების მოგზაურობა დე­
დაქალაქში დასრულდება.

სუპერთასზე დასასწრები ბი­
ლეთების გაყიდვა ორშაბათს, 
დილის 9 საათიდან დაიწყება. 
ერთ რეგისტრირებულ მომხმა­
რებელს, საკუთარი პასპორტით, 
მხოლოდ 4 ბილეთის ყიდვა შეეძ­
ლება.

მატჩზე დასასწრები ბილეთე­
ბი 7, 15 და 30 ევრო(ეკვივალენტ­
ით ლარში) ეღირება.

უეფას ბოლო ინსპექტირება თბილისში 
და სუპერთასის მოლოდინში

დავით ნარმანია: „ჩემთვის, როგორც თბილისის მერისთვის 
და ამ ქვეყნის რიგითი მოქალაქისთვის, უაღრესად 
მნიშვნელოვანია ის მოვლენა, რასაც აგვისტოში 

ვუმასპინძლებთ. ბევრი ქალაქის მერი ინატრებდა ამ 
ღონისძიებას, ამიტომაც ბედნიერი ვარ, თბილისში ევროპის 

სუპერთასი ჩემი მერობის დროს რომ ტარდება“

„ყველაფერს 
გავაკეთებთ 

იმისთვის, რომ 
გერმანიის 

ნაკრების ვარჯიშზე 
მომხდარი ფაქტი 

არ განმეორდეს, ან 
მსგავსი რამ 
არ მოხდეს“

ეს მარტივია
ხილი და ბოსტნეული -  ვი­

ტამინების და მიკროელემე­
ნტების წყაროა, რომელიც სა­
ჭიროა, რომ ყოველდღიურად 
მივიღოთ. მაგრამ ის, რასაც 
ჩვენ მაღაზიებსა თუ საკოლმ­
ეურნეო ბაზრებში ვყიდულობთ, 
გაჯერებულია პესტიციდებითა 
და ქიმიკატებით. შეწამლული 
ხილისა და ბოსტნეულის მავნე 
ნივთიერებებისგან სრულად გა­

თავისუფლება ძალიან რთულია, 
თუმცა არსებობს გზა, როგორ 
შევამციროთ მათში ქიმიკატები. 
ზოგადად, პესტიციდების ძირი­
თადი რაოდენობა თავს იყრის 
ხილის და ბოსტნეულის გარსზე. 
ამიტომ, ყიდვისთანავე, ის კარგ­
ად უნდა გავრეცხოთ და როგო­
რც ცნობილი დიეტოლოგი გეილ 
ალემანი გვირჩევს, რამდენიმე 
წუთით  მოვათავსოთ ვაშლის 

ძმრის ხსნარში. ხსნარი კი ასეთი 
პროპორციით უნდა მომზადდეს 
10:1, ანუ ათ ჭიქა წყალს უნდა 
დავუმატოთ ერთი ჭიქა ძმარი. 
ხსნარში გატარებული ხილი და 
ბოსტნეული კიდევ ერთხელ უნ­
და გავრეცხოთ და მხოლოდ ამის 
შემდეგ მივირთვათ. აქვე დავა­
ზუსტებთ, რომ ეს მეთოდი არ 
გამოიყენება კენკროვან ხილზე, 
რადგან მათ თხელი გარსი აქვთ.  

რა შეიძლება გავაკე­
თოთ მარტივად, ძველი სა­
ბურავებისგან

თუ თქვენს ავტოფარე­
ხში ძველი საბურავები გი­
ყრიათ, ნუ იჩქარებთ მათ 
გადაყრას, რადგან შესა­
ძლოა, ამ გამოუსადეგარი 

ნივთიდან, ლამაზი დეკო­
რაცია შექმნათ. მთავარია 
ფანტაზია და შექმნის სუ­
რვილი. ჩვენ რამდენიმე მა­
გალითს შემოგთავაზებთ, 
რომლებიც ვფიქრობთ, მო­
გეწონებათ. 

თუ მშენებლობა დაას­
რულეთ და სამშენებლო მა­
სალა მოგრჩათ, კერძოდ კი 
ბეტონის ბლოკები, მაშინვე 
შეუდექით საქმეს და მათ ახ­
ალი დანიშნულება შესძინ­
ეთ. მაგალითად შეგიძლიათ 
გამოიყენოთ ეზოს ყვავილებ­
ის ქოთნებად.

თუ თქვენს ეზოში მო­
ჭრილი ხეა და ეზოს ვიზუ­
ალს აფუჭებს, უბრალოდ, 

„გააცოცხლეთ“ ის. თუ 
როგორ, ამას ფოტოებით 
მიხვდებით. 

ხილი და 
ბოსტნეული

კრეატივი 
თქვენი 

აგარაკისთვის

ბეტონი
ინტერიერში

გააცოცხლეთ 
მოჭრილი ხეები

13 ივნისის ღამეს ინდირა და 
ლიზი ზარანდიები შეყვარებულებ­
თან ერთად რესტორნიდან გამოვი­
დნენ. ინდირას შეყვარებული სხვა 
მიმართულებით მიდიოდა და მე­
გობრებს დაემშვიდობა. დანარჩენ­
ებმა მარჯანიშვილის მეტროსთან 
ტაქსი გააჩერეს და სახლში ბრუნ­
დებოდნენ... წვიმდა... პირველის 28 
წუთზე გმირთა მოედნიდან ინდირა 
შეყვარებულს ტელეფონით ელ­
აპარაკა. ამ წუთიდან მათი კვალი 
ქრება... 

22 წლის ინდირა მაშველებმა „მზ­
იურის“ ტერიტორიაზე იპოვნეს, 25 
წლის ლიზი დის დაკრძალვამდე ორი 
დღით ადრე აღმოაჩინეს ზოოპარკის 
ტერიტორიაზე...

20 ივნისს დები ზარანდიები მშ­
ობლიურ ხობში დაკრძალეს. უამრ­
ავმა ადამიანმა დაიტირა ეს ხალასი 
გოგონები. 

ჯაბა თოლორდავა (მეგობარი):
- ძალიან რთულია სიტვებით ახ­

სნა, როგორი წესიერი ბავშვები იყვნ­
ენ ლიზა და ინდირა. სწავლაზე ორიე­
ნტირებულები, პატიოსანი გოგონე­
ბი. მთელი ოჯახი წავიდა თბილისში, 
რომ გოგონებს ესწავლათ. დედამისი 
გარემოვაჭრე იყო, ასე წვალებით 
ახერხებდა შვილებისთვის ცოდნა 
მიეცა. ლიზის ოცნება იყო თეთრი 
ხალათი ჩაეცვა. ერთი პერიოდი სტ­
უდქალაქში ერთად ვცხოვრობდით. 
ინდირა რადიო „საქართველოს ხმ­
აში“ მუშაობდა, წამყვანი იყო, ლი­
ზი მარნეულში, სტომატოლოგიურ 
კლინიკაში. ერთი წელია გოგოებმა 
მუშაობა დაიწყეს და მშობლებს შე­
ეშველნენ. როგორც იტყვიან, სული 
მოითქვეს და უბედურებაც დაატყდ­
ათ თავს...

- დიდი ხანია რაც ხობიდან წა­
ვიდნენ?

- სამუდამოდ არ წასულან, უბრა­
ლოდ, შვილებთან არჩიეს ყოფნა. 6 
წლის წინ, როცა ლიზი სტუდ­
ენტი გახდა, ბინა იქირავ­
ეს და დაიწყეს წვალება, 
გაჭირვებით ასწავლეს 
შვილებს. 

- მშობლები, ალ­
ბათ, მძიმე მდგომა­
რეობაში არიან...

- ხელით დაგვ­
ყავს ორივე. წარმ­
ოიდგინეთ, ეს ორი 
ანგელოზივით გოგო 
მაცივარში ასვენია, რო­
გორ უნდა იყვნენ მათი მშ­
ობლები... დიაზეპამზე გვყავს, 
საშინელ მდგომარეობაში არიან, 
წამლებს ვასმევთ, რომ დაიძინონ, 
გაუძლონ ამ ყველაფერს... ჩვენ­
თან ასეთი წესია, მეშვიდე დღეს 
ასაფლავებენ მიცვალებულს. ამ 
შემთხვევაში ისედაც არ აპირებდა 
დედა ინდირას დაკრძალვას, სანამ 
ლიზის არ იპოვნიდნენ, ამბობდა, 
ერთი თვეც რომ გავიდეს, ლიზის 
თუ არ ვიპოვნით, არ დავასაფლ­
ავებ ინდირასო. ლიზი ისეთ მდგო­
მარეობაში მოგვიყვანეს, არც გა­
გვიხსნია მიცვალებული... დღეში 
რამდენჯერმე გვიწევს სასწრაფოს 
გამოძახება, დღესაც გოგონების 
ბიძა გახდა შეუძლოდ, ძვლივს მო­
ვასულიერეთ. 

ნინო მჭედლიშვილი

my View

ქეთი გაბისი­
ანი (სკოლის დი­

რექტორი):
- 2007 წლიდან 

იმ სკოლის დირექტ­
ორი ვარ, რომელშიც დე­

ბი ზარანდიები სწავლობდნენ. ამ 
დროს უფროს დას, ლიზის უკვე და­
მთავრებული ჰქონდა სკოლა. ინდი­
რას რაც შეეხება, მასზე უსასრულოდ 
შემიძლია საუბარი. ფანტასტიური 
ბავშვი იყო, არაჩვეულებრივი, მოსწ­
ავლე, კარგი თვისებებით, შინაგანი 
კულტურით, განათლებით. მასწავლე­
ბლები უფროს დაზეც  იგივეს ამბო­
ბენ . მხიარული და პოზიტიური იყო 
ინდირა, ვერასდროს იგრძნობდი, რა­
მე თუ აწუხებდა, რაიმე პრობლემა თუ 
ჰქონდა. ერთ-ერთი მასწავლებელი, 
ხათუნა გერგაია, სოციალურ ქსელში 
წერდა, ეს ბავშვები ორი მზე იყვნენო. 
მართლა მზეები იყვნენ, ანათებდნენ, 
ათბობდნენ ირგვლივ გარშემომყო­
ფებს,  არაჩვეულებრივ სიტუაციას, 

განწყობას უქმნიდნენ.
ინდირას ფეხები სტკიოდა, ბავშ­

ვობიდან მენჯების პრობლემა ჰქონ­
და. დედამ ძალიან ბევრი იბრძოლა 
ამ პრობლემისთვის, რომ ინდირას კვ­
ლავ გაევლო. გოგონამ რამდენიმე ოპ­
ერაცია გადაიტანა. მაღალ კლასებში 

არაერთი თანმიმდევრული ოპერაცია 
ჩაუტარდა. რამდენიმე თვე გირებზე 
იყო ჩამოკიდებული, მერე ყავარჯ­
ნებით მოვიდა სკოლაში. ამის მიუხ­
ედავად არ იმჩნევდა არც ტკივილს, 
არც უხასიათობას... ინდირას კლასს 
არაჩვეულებრივი ბოლო ზარი ჰქონ­
და. განსაკუთრებით დაგვამახსოვრა 
თავი ინდირამ. მაშინვე იგრძნობოდა, 
რომ ის ჟურნალისტის პროფესიაზე 
იყო შეყვარებული... დღეს ვიხსენებ­
დით მასწავლებლები, მესამე სართ­
ულზე ჰქონდათ საკლასო ოთახი და 
კედლები მოხატეს თავიანთი ხასიათ­
ებიდან გამომდინარე, თავიანთი ფო­
ტოები გააკრეს კედლებზე. თითქოს 
ასე დაემშვიდობნენ სკოლას... არ 

ვიცი რა ვთქვა, ინდირას კისკისი მე­
სმის სკოლის დერეფნებში. სკოლაში 
შეყვარებული არ ჰყავდა. ინდირას 
ერთადერთი სიყვარული იყო ირაკლი 
ჟორჟოლიანი, რომლის ფეისბუქსტა­
ტუსმა მთელი საქართველო შეძრა. 

ანა (დები ზარანდიების მამიდა­
შვილი):

- სოციალური ქსელით გავიგე ინ­
დირასა და ლიზის ამბავი. დღემდე არ 
მჯერა, სიზმარში მგონია თავი. ჩვენ 
ერთად გავიზარდეთ. ინდირას მოწყ­
ენილს ვერ ნახავდი, სულ იცინოდა, 
სიცოცხლით სავსე იყო, ლიზა შედა­
რებით დინჯი იყო. ორივეს ჰქონდა, 
მიზნები, ოცნებები, რომლისკენაც სწ­
რაფი ნაბიჯებით მიდიოდნენ და აღწე­
ვდნენ კიდეც მიზანს. 

- რა იყო ინდირას მიზანი?
- ხუმრობით ამბობდა, მის მსოფ­

ლიო უნდა გავხდეო. სერიოზული 
მიზანს რაც შეეხება, ცნობილი, წარმ­
ატებული, საუკეთესო ქალი უნდოდა 
გამხდარიყო, რომ ყველას ეამაყა მი­
სით. ინდირა 4 ივლისს 23 წლის გახდ­
ებოდა...

- როგორ არის ინდირას შეყვარ­
ებული?

- შოკშია და ეს ბუნებრივიცაა. უყ­
ვარს და ტირის. გვერდიდან არ მოშო­
რებია ცხედარს.

- ლიზაზე რისი თქმა შეგიძლია?
- ლიზა, ყოველთვის შემდგარი, 

ჩამოყალიბებული პიროვნება იყო. 
გაწონასწორებული, დიდი ადამიანის 
შთაბეჭდილებას ტოვებდა ბავშვობა­
შიც კი. სწავლაზე ორიენტირებული, 
სულ კითხულობდა, ახლის ძიებაში 
იყო მუდამ. 

ზარანდიების ტრაგედია - ინდირას 
კისკისი მესმის სკოლის დერეფნებში

„ერთი წელია გოგოებმა მუშაობა დაიწყეს და 
მშობლებს შეეშველნენ. როგორც იტყვიან, სული 
მოითქვეს და უბედურებაც დაატყდათ თავს...“

„ეს ორი 
ანგელოზივით გოგო 
მაცივარში ასვენია, 
როგორ უნდა იყვნენ 

მათი მშობლები... 
დიაზეპამზე 

გვყავს, საშინელ 
მდგომარეობაში 
არიან, წამლებს 
ვასმევთ, რომ 

დაიძინონ, გაუძლონ 
ამ ყველაფერს...“

„არ აპირებდა 
დედა ინდირას 
დაკრძალვას, 
სანამ ლიზის 

არ იპოვნიდნენ, 
ამბობდა, ერთი 

თვეც რომ გავიდეს, 
ლიზის თუ არ 
ვიპოვნით, არ 
დავასაფლავებ 

ინდირასო“ 

„ლიზი ისეთ 
მდგომარეობაში 

მოგვიყვანეს, 
მიცვალებული არც 

გაგვიხსნია“ 

„დღეში რამდენჯერმე გვიწევს სასწრაფოს 
გამოძახება, დღესაც გოგონების ბიძა გახდა 

შეუძლოდ, ძლივს მოვასულიერეთ“ 

„მართლა მზეები იყვნენ, ანათებდნენ, ათბობდნენ ირგვლივ 
გარშემომყოფებს, არაჩვეულებრივ სიტუაციას, განწყობას უქმნიდნენ“ 

„ინდირა ხუმრობით ამბობდა, 
მის მსოფლიო უნდა გავხდეო“ 

„თითქოს ასე 
დაემშვიდობნენ 

სკოლას... არ 
ვიცი რა ვთქვა, 

ინდირას კისკისი 
მესმის სკოლის 
დერეფნებში“

ნელი თორდია

13 ივნისის ტრაგიკული მო­
ვლენების გამომწვევ მიზეზებზე, 
მომხდარში ყოფილი ხელისუ­
ფლების როლსა და სამომავლოდ 
გასატარებელ აუცილებელ ღო­
ნისძიებებზე გვესაუბრება საქა­
რთველოს „მწვანეთა პარტიის“ 
გენერალური მდივანი, პარლამ­
ენტარი გიორგი გაჩეჩილაძე:

– ტრაგედია, რომელიც ჩვენს ქა­
ლაქში დატრიალდა, სამაგალითო 
უნდა იყოს მომავალი ქალაქმშენე­
ბლობისა და ეკოლოგიური უსაფ­
რთხოების სისტემების ჩამოყალი­
ბებისთვის. ამ უბედურებამ გვაჩვე­
ნა, რომ წინა ხელისუფლების დროს 
განადგურებული ეკოლოგიური 
კანონმდებლობა და მშენებლობის 
კანონმდებლობა, ისევ მოსაყვანია 
შესაბამის, თანამედროვე, ცივი­
ლიზებულ ნორმებთან. 2007 წელს 
გაუქმდა „მწვანეთა პარტიის“ მიერ 
შემუშავებული კანონი, გარემოს 
დაცვითი ნებართვების შესახებ და 
მიღებულ იქნა ახალი კანონი, რო­
მლიდანაც გზის ინფრასტრუქტუ­
რისა და ამდაგვარი მშენებლობე­
ბის გარემოზე ზემოქმედების შეფა­
სება მთლიანად იქნა ამოღებული. 
კანონმდებლობიდან მთლიანად გა­
აქრეს გარემოს დაცვითი შეფასება, 
რომელიც თავისი მნიშვნელობით, 
პირველ კატეგორიაში შედიოდა, 
როგორც ყველაზე საფრთხის შე­
მცველი.

– კანონში ამ მუხლების არსე­
ბობა რამეს შეცვლიდა?

– სრულიად დარწმუნებული 
ვარ, ეს რომ კანონში დარჩენილ­
იყო, ტრაგედიის ადგილას ავტო­
ბანი არ აშენდებოდა, არც მდინარე 
ვერე მოექცეოდა  გოფრირებულ 
მილში და ეს უბედურებაც არ და­
ტრიალდებოდა.  2007 წელს ხელი­
სუფლებამ გააუქმა ეს კანონი და 
შექმნა საკუთარი, რომლიდანაც, 
ფაქტობრივად, ყველაფერი იყო ამ­
ოღებული. მათ შორის ისიც, რომ 
ესტაკადების მშენებლობის დროს, 
გარემოზე ზემოქმედების შეფასე­
ბა აუცილებელია. იცით, რატომ 
ვამახვილებ ამაზე ყურადღებას? 
გარდაცვლილების რაოდენობით 
თუ ვიმსჯელებთ, ავტობანისა და 
ზოოპარკის მიმდებარე ტერიტო­
რიაზე გაცილებით მეტი ადამიანია 
გარდაცვლილი, ვიდრე გივი სვან­
იძის ქუჩაზე. ეს იმას ნიშნავს, რომ 
არც ავტობანის მშენებლობა იყო 
სწორად დაპროექტებული და არც 
მილების გამტარიანობა – სწორად 
გათვლილი. აი, ამიტომ მოხდა მანქ­
ანებისა და ფეხით მოსიარულეების 
ჩარეცხვა. 

– თუ სწორად მიგიხვდით, ეკ­
ოლოგიური კატასტროფის თავი­
დან აცილება შეუძლებელი იყო, 
თუმცა ნგრევის მასშტაბებისა და 
მსხვერპლთა რაოდენობის შემც­
ირება შეიძლებოდა. 

– ნამდვილად ასეა. რა თქმა უნ­
და, მსხვერპლი და მატერიალური 
ზიანი იქნებოდა, მაგრამ არა ამ რა­
ოდენობით. ამიტომ ეს საქმე კარგ­
ად უნდა გამოიძიონ. როდესაც წინა 
ხელისუფლების მიერ ჩადენილ სი­
სტემურ დანაშაულებზე ვსაუბრ­
ობდით, ეს მხოლოდ ადამიანებისთ­
ვის ქონების წართმევას, უმიზეზო 
დაჭერებს, ციხეში წამებებსა და 
ქუჩებში დახვრეტებს არ ეხებოდა, 
სისტემური დანაშაულია, როცა 
მთელი იდეოლოგია იმაზე იყო აგ­
ებული, რომ თავიანთი ინვესტორ­
ები და ბიზნესმენები ყველა, მათ 
შორის ეკოლოგიური და გარემოს 
დაცვითი ვალდებულებებისგან 
გაეთავისუფლებინათ. ეს ვალდებ­
ულებები კი პირდაპირაა დაკავშირ­
ებული ადამიანის ჯანმრთელობასა 
და სიცოცხლესთან. თუ არ ვცდები, 
2011 წელს გარემოს დაცვის კანო­

ალაპარაკდება თუ არა მეგზევე, რომელსაც 
„ბებერი ვოლკის“ სახელით მოიხსენიებენ 

ინფრასტრუქტურის სამინისტროში?

მიხეილ 
სააკაშვილი: 

„რაც მე 
ტელევიზიით 

გინება ვისმინე ამ 
ესტაკადის... მაინც 
გავიყვანთ, გინდა 
გვაგინეთ, გინდა 
გვესროლეთ...“

ვის დაკითხავს პროკურატურა?
ირაკლი მამალაძე

ქვეყანაში და ქვეყნის გარეთ ყვ­
ელა ერთსულოვანია, ყველა ერთნ­
აირად უსამძიმრებს გარდაცვლ­
ილთა ოჯახებს.

თბილისში დატრიალებულ სტიქ­
იას, ბუნებრივია, წინ ვერავინ და ვე­
რავითარი ძალა ვერ დაუდგებოდა. 
თუმცა, ყველა ექსპერტი საკუთარ 
მოსაზრებას გამოთქვამს, რამდენად 
შეიძლებოდა მომხდარი უბედურების 
მინიმუმამდე დაყვანა. 

გაჩნდა მთავარი შეკითხვა – ვინ 
არის დამნაშავე? ან არის თუ არა, სა­
ერთოდ, ვინმე დამნაშავე? 

„უნდა წარმოვადგინოთ ჩვენ და­
სკვნა, ის მიზეზები უნდა შევისწ­
ავლოთ, რის გამოც ეს ყველაფერი 
მოხდა. ვერეს ხეობის შესწავლა უნ­
და განხორციელდეს მაღალი ალბა­
თობით, ამ საკითხს უკვე სწავლობს 
პროკურატურა და მალე გამოძიებ­
ასაც დაიწყებს“, – აცხადებს ქვეყნის 
პრემიერ-მინისტრი ირაკლი ღარიბა­
შვილი.

ყველაფერი კი ასე დაიწყო. 2012 
წლის არჩევნებისთვის ძველ ხელი­
სუფლებას ახალი იდეები, ახალი 
მშენებლობები, ახალი პროექტები 
სჭირდებოდა. რაც შეიძლება ახალი 
და რაც შეიძლება ჩქარა! ეს იყო პრ­
ეზიდენტ სააკაშვილის უპირობო 
მოთხოვნა, როცა მიხეილ სააკაშვი­
ლმა გმირთა მოედანზე მშენებარე 
ესტაკადა დაათვალიერა და განც­
ხადება გააკეთა: „ეს პროექტი არის 
მართლაც გარღვევა ამ ქალაქის კო­
მფორტულად ქცევის კუთხით. რაც 
მე ტელევიზიით გინება ვისმინე ამ 
ესტაკადის... მაინც გავიყვანთ, გინდა 
გვაგინეთ და გინდა გვესროლეთ, რა­
მდენიც გინდათ“.

ახალი საავტომობილო მაგისტ­
რალი და ესტაკადა ვერეს ხეობაში 
2012 წელს გაიხსნა. მშენებლობის 
ხარჯებმა თავის დროზე თითქმის 
115 მილიონი ლარი შეადგინა. ეს თა­
ნხა მთლიანად მოიცავს საპროექტო 
დოკუმენტაციის შედგენის, ვარაზის 
ხევიდან თამარაშვილის ქუჩამდე ჩქ­
აროსნული მაგისტრალის, დამაკავშ­
ირებელი გზებისა და გვირაბის მო­
წყობის საპროექტო და სამშენებლო 
სამუშაოების ხარჯებს.

გიგა ბათიაშვილი, არქიტექტ­
ორი:

– ბატონი გიგა, ერთ-ერთ სატე­
ლევიზიო გამოსვლაში თქვენ თქ­
ვით, რომ გმირთა მოედანზე ახალი 
გზის გაყვანა მხოლოდ ერთი ადამ­
იანის ხუშტური იყო, მაგრამ არ და­
გიკონკრეტებიათ, ვისი. 

– რა თქმა უნდა, სააკაშვილის. სხ­
ვა ვინ უნდა ყოფილიყო. მან მოინდო­
მა, გასცა დავალება და გააკეთა. 

– და სააკაშვილმა პირდაპირ და­
ავალა თამაზ შილაკაძეს? ამის თქ­
მა გინდათ?

– პირდაპირ დაავალა მერიას, გი­
გი უგულავას. 

– ეს ნიშნავს თუ არა იმას, რომ 
თამაზ შილაკაძის უკან გიგი უგ­
ულავა და სხვა მაღალჩინოსნები 
დგანან?

– ეს უკან დგომა კი არაა, პირდაპ­
ირ ჩანს. 

ირაკლი მასხარაშვილი, არქი­
ტექტორი: 

– ბატონო ირაკლი, ცნობილი გა­
ხდა, რომ თქვენ თავიდანვე ეწინაა­
ღმდეგებოდით გმირთა მოედანზე 

ახალი გზის გაყვანას. დღეს მხ­
ოლოდ პროექტის ავტორსა და და­
მგეგმარებელს თამაზ შილაკაძეს 
უწევს პასუხების გაცემა. თქვენი 
აზრით, შილაკაძის გარდა, ვინ უნ­
და აგოს პასუხი? 

– ახალი გზის გაყვანაზე თავიდან 
მქონდა ინფორმაცია და რასაკვირ­
ველია, ვეწინააღმდეგებოდი ასეთი 
პროექტის განხორციელებას. მე­
რე უკვე ვისთან რა თანხმდებოდა, 
აღარ ვიცი. რაც შეეხება, ვინ უნდა 
აგოს პასუხი, ეს ძალიან ნათელია. 
თამაზ შილაკაძე იყო მხოლოდ შემს­
რულებელი. გადაწყვეტილების მი­
მღები თამაზ შილაკაძე არ ყოფილა. 
ამაში ღრმად ვარ დარწმუნებული. 

– მაშინ გვითხარით, ვინ იყვნენ 
ის იერარქები, ვინც შილაკაძეს ამ­
ის შესრულება დაავალა. 

– ქალაქის მაშინდელი მერი გიგი 
უგულავა, პრეზიდენტი სააკაშვილი 
და მთლიანად სახელისუფლო გუ­
ნდი. თამაზ შილაკაძე არის პროფ­
ესიონალი, ის იძულებული გახადეს, 
პროექტი განეხორციელებინა. შე­
იძლება, თამაზ შილაკაძემ ყველაფ­
ერი თავის თავზე აიღოს და არავინ 
არ დაასახელოს, მაგრამ კიდევ ერ­
თხელ გიმეორებთ, ის იძულებული 
გახდა, ასე მოქცეულიყო. ამაში ეჭვი 
არ მეპარება. 

– თუკი შილაკაძის პასუხისმგე­
ბლობის საკითხი დადგება, რატომ 
არ უნდა დაასახელოს ის იერარქ­
ები, ვინც აიძულა ამ პროექტის 
განხორციელება?

– თამაზი არის პროფესიონალი 
და არსებობს კიდევ სხვა მენტალ­
ობა...

– და იქნებ სხვა ვალდებულებ­
აც? რა იყო ეს ვალდებულება, თუ 
სუფთა ხელებით მუშაობ?

– რა თქმა უნდა, როდესაც სუ­
ფთა ხელებით მუშაობ, არავისთან 
ვალდებულება არ გაქვს, არც ძველ 
ხელისუფლებასთან და არც ახალ 
ხელისუფლებასთან. 

– ანუ რატომ ხდება, რომ ყველა 
მსხვილ და მასშტაბურ ტენდერში 
თამაზ შილაკაძე იმარჯვებს, რა 
განაპირობებს ამ ნდობას? 

– მოდით, ამ კითხვაზე პასუხს მე 
ნუ გამაცემინებთ. 

თამაზ შილაკაძე – 
არქიტექტორი 
თუ მეგზევე?

„ჩვენ ტენდერში მოვიგეთ ეს პრ­
ოექტი, ამ პროექტმა ექსპერტიზაც 
გაიარა და შემდეგ აშენდა. არავის 
ჩემთვის არ უკარნახია არაფერი, ამ­
აზე მე და ჩემი ინსტიტუტის თანა­
მშრომლები და სხვადასხვა დარგის 
სპეციალისტები ვმუშაობდით. ვა­
დები გვქონდა ცოტა მოკლე და დღე 
და ღამე ვმუშაობდით, რომ მოგვეს­
წრო“, – აცხადებს ესტაკადის პროე­
ქტის ავტორი თამაზ შილაკაძე. 

ვინ არის თამაზ შილაკაძე და ვინ 
არიან მისი „მეგობრები“? როდესაც 
ამ კითხვის პასუხს ვეძებდით, ყვ­
ელა ერთხმად ამბობდა, რომ თამაზ 
შილაკაძე ძველი მეგზევეა და ამ სფ­
ეროში მას დიდი ავტორიტეტი აქვს. 
მისი მეგობრებიც და მფარველებიც 
სწორედ აქ უნდა ვეძებოთ. შილაკა­
ძის ავტორიტეტი კი მისმა პროფ­
ესიონალიზმმა და სანდოობამ გა­
ნაპირობა. მას მეგზევეები „ბებერი 
ვოლკის“ სახელით მოიხსენიებენ. ის 
დღესაც ახორციელებს რეგიონალ­
ური განვითარებისა და ინფრასტრ­
უქტურის სამინისტროში მსხვილ 
პროექტებს და დღევანდელი მთავ­
რობისთვისაც მისაღები და სასურვ­
ელი მეგზევეა. შესაძლოა, ნდობას 
სწორედ ის ამყარებდეს, რომ თამაზ 
შილაკაძე არ ასახელებს არავის, ვი­
ნც მას ამ პროექტის განხორციელ­
ება დაავალა. აღსანიშნავია ის ფა­
ქტიც, რომ თბილისის ახალი გზის, 
რომელსაც შილაკაძე, მერიის და­
კვეთით, საგზაო დეპარტამენტთან 
ერთად ახორციელებდა, პროექტში 
ჩართული მეგზევეები და ჩინოვნიკ­
ები დღემდე რჩებიან თანამდებობ­
ებზე. საგზაო დეპარტამენტის თა­
ნამშრომელი „პრაიმტაიმთან“ არ­
აოფიციალურ საუბარში აცხადებს, 
რომ ის და მისი რამდენიმე კოლეგა 
კატეგორიულად ეწინააღმდეგებო­
დნენ ვერეს ხეობაში კლდის მასივის 
გაჭრას, რაც დაუშვებლად მიაჩნდ­
ათ. აგრეთვე, მეგზევეების ნაწილი 
ითხოვდა ხიმინჯებინი ხიდის აშენ­
ებას, რომელიც წყლის გამტარია­
ნობას გაზრდიდა და მდინარის ე.წ. 
ტრუბებში მოქცევა საჭირო აღარ 
გახდებოდა. თუმცა ხიდის აშენება 
და კლდის მასივის გაჭრა გარდაუ­
ვალი აღმოჩნდა. ამის მიზეზი კი 
სისწრაფე და თანხების დაზოგვა 
გახდა. პროექტის შემსრულებელი 
თამაზ შილაკაძე პირდაპირ აცხადე­
ბს, რომ მას პროექტი სწრაფად და 
იაფად დაუკვეთეს. 

„პრაიმტაიმი“ თამაზ შილაკა­
ძეს ესაუბრა: 

– ბატონო თამაზ, შთაბეჭდილე­
ბა გვრჩება, რომ ყველა ჯოხი თქ­
ვენზე გადატყდა. არ გაქვთ საშუ­
ალება, გვითხრათ, ვისთან თანხ­
მდებოდა აღნიშნული პროექტი?

– მერიასთან თანხმდებოდა, ტე­
ქნიკურ სამსახურთან. დამკვეთიც 
და მიმღებიც ქალაქის მერია იყო. 

– კონკრეტულად გიგი უგულ­
ავასთან თუ გქონდათ შეხვედრები 
და განხილვა? 

– უგულავასთან მე შეხვედრა არ 

მქონია. მას მხოლოდ მშენებლობის 
პროცესში ვხდებოდი ადგილზე. სხ­
ვა ოფიციალური შეხვედრები ნამდ­
ვილად არ მქონია. 

– ბატონო თამაზ, არავის სჯ­
ერა იმის, რომ ასეთ მნიშვნელ­
ოვან პროექტს თქვენ მხოლოდ 
ტექნიკური სამსახურის რიგით 
თანამშრომლებთან განიხილა­
ვდით. დავალება ვისგან მოდი­
ოდა?

– გითხარით უკვე, დამკვეთი იყო 
მერია და დავალებაც მისგან მივი­
ღე. გვარები არ მახსოვს, მაგრამ ტე­
ქნიკურ ჯგუფთან მქონდა შეხება. 

– ბატონო თამაზ, თქვენ, სავა­
რაუდოდ, დაიკითხებით და ალ­
ბათ, მოგიწევთ იმ მაღალჩინოსნე­
ბის დასახელება, ვინც გაიძულათ, 
ამ სახის პროექტი განგეხორცი­
ელებინათ.

– მე ჯერ არავის დავუბარებივარ 
არც პროკურატურაში და არც სა­
დმე სხვაგან. მე ვარ მეგზევე, ვიცი 
ჩემი საქმე, რა პასუხებსაც თქვენ 
ითხოვთ ჩემგან, მე ამაზე ვერ გიპა­
სუხებთ. 

– რატომ?
– გვარები არ მახსოვს. 
– არც გიგი უგულავა გახსოვთ, 

არც პრეზიდენტი სააკაშვილი და 
არც ვანო მერაბიშვილი ამ საქმ­
ეში?

– არც ერთს არ ვიცნობ გამარჯ­
ობის დონეზეც კი. 

– კარგით. დღეს რა პროექტებ­
ზე მუშაობთ, გაქვთ თუ არა კონტ­
რაქტები რეგიონალური განვით­
არებისა და ინფრასტრუქტურის 
სამინისტროსთან, კერძოდ, საავ­
ტომობილო გზების დეპარტამენ­
ტთან? 

– რა თქმა უნდა, მაქვს, მე მეგზ­
ევე ვარ. ყოველთვის მქონდა და ახ­
ლაც მაქვს, მთელი ცხოვრება მქონ­
და კონტრაქტები. 

– რის მიხედვით იღებთ ამ პრ­
ოექტებს, რა სატენდერო მოთხოვ­
ნებს აკმაყოფილებთ და წინა და 
ახლანდელ ხელისუფლებასთან 
ორივესთან ასე წარმატებით რის 
საფუძველზე თანამშრომლობთ? 

– ძალიან გთხოვთ... არ ვარ კარგ­
ად, საერთოდ წამოვედი თბილისიდ­
ან, გავერიდე ამ სიტუაციას. ძალიან 
გადავიღალე, ცოტა ხანი დასვენება 
მჭირდება. როდესაც დავბრუნდები, 
დეტალურად გავიხსენებ ყველაფ­
ერს. გთხოვთ, მაპატიოთ, ვერ გავა­
გრძელებ თქვენთან საუბარს, უნდა 
დავისვენო, ცუდად ვარ.  

არავინ იცის, როდესაც თამაზ 
შილაკაძე თბილისში ჩამოვა, „გაიხ­
სენებს“ თუ არა იმ მაღალჩინოსნე­
ბის გვარებს, ვისგანაც პირდაპირი 
დავალება მიიღო, რაც შეიძლება 
სწრაფად დაემთავრებინა პროექტი 
და ვის გამოც დღესა და ღამეს ას­
წორებდა.

სად არიან დღეს ის ადამიანები, 
რატომ არიან ჩუმად და რატომ და­
რჩა მარტო თამაზ შილაკაძე? „პრ­
აიმტაიმი“ ამ საკითხზე მუშაობას 
აუცილებლად გააგრძელებს და ბე­
ვრი იმ ადამიანის ვინაობა გახდება 
ცნობილი, ვინც დღემდე შემორჩა 
იმ სამსახურებს, რომელმაც დედა­
ქალაქისა და ბევრი ადამიანის ბედი 
განაპირობა.

თამაზ შილაკაძე: „არ 
ვარ კარგად, ცუდად ვარ, 
საერთოდ წამოვედი 
თბილისიდან, გავერიდე 
ამ სიტუაციას“

ნში შეიტანეს ცვლილება, რომელსაც 
ერქვა შეთანხმება გარემოს დაცვის 
სფეროში. ეს ცვლილება სრულიად 
წარმოუდგენელ რამეს ითვალისწ­
ინებდა. კერძოდ, ადამიანს, რომე­
ლიც წინასწარ ფულს გადაიხდიდა, 
შეეძლო ნებისმიერი ქმედება დაუს­
ჯელად ჩაედინა. ფულს თუ გადა­
იხდიდა, ეროვნულ პარკში ხანძრის 
გაჩენისთვისაც კი არ დასჯიდნენ. 
აღარ ვლაპარაკობ ბუნებრივ რესუ­
რსებთან დაკავშირებულ საკითხ­
ებზე და წითელ წიგნში შეტანილი 
ცხოველების მკვლელობაზე. ამით, 
ფაქტობრივად, ეკოლოგიური კატა­
სტროფებისთვის გაწირეს მთელი 
საქართველო. ეს იყო სრულიად წა­
რმოუდგენელი და მწარე რეალობა, 
ამიტომ 2012 წელს საკონსტიტუციო 
სასამართლოში პირადად შევიტანე 
სარჩელი და დავასაბუთე, რომ ეს 
ცვლილება  თავიდან ბოლომდე ეწ­
ინააღმდეგებოდა კონსტიტუციის 
37-ე მუხლს, რომელშიც ჩვენი ინიც­
იატივით წერია, რომ ყველა ადამიანს 
აქვს უფლება, იცხოვროს მისი ჯანმ­
რთელობისთვის უვნებელ გარემო­
ში. საკონსტიტუციო სასამართლომ 
სრულიად სამართლიანად ჩათვალა, 
რომ კანონში შეტანილი ცვლილება 
ეწინააღმდეგებოდა ადამიანის კონს­
ტიტუციურ უფლებებს და გააუქმა, 
როგორც ანტიკონსტიტუციური. 
ღრმად ვარ დარწმუნებული, რომ 
წინა ხელისუფლების ულტრალიბ­
ერალური იდეოლოგია დანაშაულებ­
რივია. ჩვენ კიდევ არ ვიცით, ამ იდ­
ეოლოგიისა და წინა ხელისუფლების 
სისტემური დანაშაულის შედეგად, 
კიდევ რამდენი უბედურება დაგვხვ­
დება წინ. „ნაციონალურმა მოძრაო­
ბამ“ „დანაღმული“ ქვეყანა დაგვიტ­
ოვა და კიდევ სად, რომელი „ნაღმი“ 
აფეთქდება, არ ვიცით. 

– თუმცა, ვიცე-პრემიერმა კახი 
კალაძემ განაცხადა, რომ მომხდარ 
უბედურებაში ყოფილი ხელისუ­
ფლების დანაშაულს ვერ ხედავს.

– მე წავიკითხე ეს ინტერვიუ და 
მართალი გითხრათ, გამიკვირდა. 
როგორც ვიცი, ამასთან დაკავშირ­
ებით აღძრულია სისხლის სამართ­
ლის საქმე და როცა ყველა ფაქტი 
დაიდება, იმედი მაქვს, რომ კახი კა­
ლაძე შეიცვლის პოზიციას.

– ბატონო გიორგი, ერთ-ერთი 
ვერსიით, სტიქიური უბედურება 
კახეთში  სეტყვის საწინააღმდეგო 
რეაქტივების გასროლამ გამოიწ­
ვია. ამაზე რას გვეტყვით?

– გამორიცხულია. მე მარტო „მწ­
ვანეთა პარტიის“ ლიდერი კი არა,  
მეცნიერებათა დოქტორიც გახლ­
ავართ. გივი სვანიძე, რომლის სახე­
ლობის ქუჩაზეც ტრაგედია მოხდა, 
ჩემი მასწავლებელი და იმ ინსტ­
იტუტის ხელმძღვანელი იყო, 
რომელშიც ვმუშაობდი. ის 
გახლდათ უაღრესად დიდი 
მეცნიერი და მის ინსტიტ­
უტში იყო უზარმაზარი 
განყოფილება, რომე­
ლიც სწორედ ღრუბ­
ლებზე ზემოქმედების 
პროცესებს სწავლო­
ბდა. ღრუბლებზე ზე­
მოქმედების პრინციპი 
ყველანაირად გამორი­
ცხავს მათ სადმე გადა­
ადგილებას. წარმოიდგ­
ინეთ ღრუბლის მასშტაბი. 
ეს არის უზარმაზარი წარმ­
ონაქმნი, რომლის სიმაღლე 
შეიძლება კილომეტრს და მეტს­
აც  აღწევდეს. როგორც სპეცია­
ლისტი, გეუბნებით, რომ მისი ადგი­
ლიდან დაძვრა შეუძლებელია. ღრ­
უბლებზე აქტიური ზემოქმედების 
მიზანია, რომ რეაგენტმა, რომელიც 
სროლების შედეგად შეაქვთ ან თვ­
ითმფრინავის დახმარებით აყრიან, 
ყინულის კრისტალების წარმოქმნას 
შეუშალოს ხელი და მის მაგივრად, 
იმავე ადგილას ნალექი წარმოქმნას. 

– თქვენი აზრით, ეკოლოგიური 
კატასტროფის შემდეგ, ემუქრება 

თუ არა საფრთხე ვერეს ხეობასა 
და მზიურის მიმდებარე ტერიტო­
რიაზე განთავსებული მრავალსა­
რთულიანი კორპუსების მდგრად­
ობას?  

– საქართველოში 1997 წლიდან 
მოქმედებს ჩემ მიერ შექმნილი კა­
ნონი წყლის შესახებ. რა თქმა უნდა, 
ეს კანონი გამოშიგნეს და საშინე­
ლებები დამართეს, მაგრამ იქ მაინც 
დარჩა მუხლი, რომელსაც წყლის 
დაცვითი ზონები ჰქვია. ამ მუხლში 
გაწერილია, რა დაშორებით შეიძლე­
ბა მდინარეების ნაპირებზე  მშენებ­
ლობა თუ სხვა ტიპის საქმიანობა. 

ეს დაცვითი ზონები სხვადასხვა მდ­
ინარეებზე სხვადასხვაა. ვერეს შე­
მთხვევაში, ნაპირებიდან 30 მეტრის 
დაშორებით, არავითარი სამეურნეო 
საქმიანობა (გარდა ჰიდროტექნიკუ­
რი მშენებლობისა) არ შეიძლება და 
ამას კანონი პირდაპირ კრძალავს. ეს 
მუხლი დღესაც მოქმედია, ამდენად, 
ყველა ნაგებობა, რომელიც მდინარე 
ვერედან 30 მეტრზე ახლოს მდებარ­
ეობს, კანონდარღვევითაა აშენებ­
ული. გარდა ამისა, არსებობს კანონი 
სამშენებლო საქმიანობის შესახებ და 
იქ მთავრობის დადგენილებით გაწე­
რილია რა პროცედურები უნდა გაია­
როს მშენებლობებმა. ვერეს ხეობაში 
მიმდინარე მშენებლობების შემთხვ­
ევაში ესეც დარღვეულია, იმიტომ, 
რომ თავად მშენებელი აცხადებდა, 
თან ვაშენებდით და თან ვაპროე­
ქტებდითო. როგორ შეიძლება, რომ 
პროექტს მთლიანობაში არ ჩატარე­
ბოდა ექსპერტიზა? ამიტომ ვამბობ, 
რომ სისტემა მთლიანად უნდა გასა­
მართლდეს, როგორც დანაშაულებ­
რივი და ქვეყნისთვის ზიანის მომტ­

ანი. საუბრის ბოლოს გეტყვით, რომ 
სამწუხაროდ, საქართველოში ეკოლ­
ოგიური კატასტროფები გახშირდება 
და ეს დაკავშირებულია გლობალურ 
დათბობასთან. გლობალური დათბ­
ობა იწვევს კლიმატის ცვლილებებს, 
რაც ყველაზე მტკივნეულად აისა­
ხება მთიან რეგიონებში. მაგალითი­
სთვის გეტყვით, რომ აღმოსავლეთ 
საქართველოში არსებული მონაცე­
მებით, ნალექების ინტენსივობა გა­
ზრდილია 6-7%-ით და ჰაერის საშუ­
ალო ტემპერატურა გაზრდილია 0,6 
გრადუსით. მომატებულია ქარიშხ­
ლების რაოდენობა და ა.შ. არ გეგო­
ნოთ, რომ ეს უმნიშვნელო ზრდაა, ეს 
საკმაოდ დიდი ციფრებია. ეს ყველ­
აფერი ხელს უწყობს მეწყრული და 
ღვარცოფული პროცესების წარმ­
ოქმნას და გააქტიურებას. ვინაიდან 
ეს ყველაფერი ადამიანების სიცოცხ­
ლესთან და უსაფრთხოებასთან არის 
დაკავშირებული, გარემოს დაცვითი 
და სამშენებლო კანონმდებლობა ამ­
ასთან უნდა იყოს მიბმული. ამჟამად 
ეს ყველაზე მთავარია.

„ამით, 
ფაქტობრივად, 
ეკოლოგიური 

კატასტროფებისთვის 
გაწირეს მთელი 
საქართველო“

გიორგი გაჩეჩილაძე: 
„ადამიანი ფულს 
თუ გადაიხდიდა, 

ეროვნულ 
პარკში ხანძრის 

გაჩენისთვისაც კი 
არ დასჯიდნენ“EXCLUSIVE

„პრაიმტაიმის“ ინიციატივა
სალომე ჩადუნელი

„პრაიმტაიმის“ ინიციატი­
ვით, ქარდავების ოჯახი იმ მა­
შველებს შეხვდა, რომლებმაც 
ისინი სიკვდილისგან იხსნეს. 
მათ ერთად გაიხსენეს სტიქ­
იის ღამე და სამაშველო ოპერ­
აციის მიმდინარეობა. 

წყალდიდობის ღამეს წყლით 
დაფარული სახლიდან ოჯახი 
მაშველების ხუთკაციანმა ჯგ­
უფმა გამოიყვანა. ირაკლი მა­
ისურაძე პირველი იყო, ვინც 
სახლში შევიდა  და მაშველ­
ებთან: სანდრო არეშიძესთან, 
თორნიკე ხუციშვილთან, ემზარ 
გოგავასთან და სერგო სადუნი­
შვილთან ერთად ექვსი ადამია­
ნი და ოჯახის ძაღლი სტიქიის 
ზონიდან გამოიყვანა. ირაკლი 
მაისურაძემ, მტაცებლის სალი­
კვიდაციო ოპერაციაზე ყოფნის 
გამო, შემდეგში ოჯახის მონა­
ხულება ვერ  მოახერხა. 

დაზარალებულები წყნეთი­
სხევის დასახლებაში, მდინარე 
ვერეს ნაპირას ცხოვრობდნენ. 
დევნილები არიან, აფხაზეთი­
დან წამოსვლის შემდეგ მიწა 
შეიძინეს და სახლი ააშენეს. 
„ვერეს ხეობა აფხაზეთს მაგო­
ნებსო“, – ამბობს ჩვენთან სა­
უბარში გულნაზ ქარდავა.   და­
ნაკარგს სიმშვიდით ხვდებიან, 
მთავარია, ცოცხლები გადავრ­
ჩითო. 

მარინე გერგედავას თქმით, 
სახლში ცხოვრება შეუძლებე­
ლია, ყველაფერი დაკარგეს. 
მთავრობა ჰპირდებათ, რომ სა­
სტუმროდან გასვლის შემდეგ, 
ბინის ქირით უზრუნველყოფს 
ოჯახს და შემდეგ ზარალის კო­
მპენსირებასაც მოახდენს.

გულნაზ ქარდავა:
– მე გახლავართ გულნაზ ქა­

რდავა სოხუმიდან. ამჟამად ვც­
ხოვრობდი თბილისში, წყნეთი­
სხევის #60-ში. როდესაც ვერე 
დიდდებოდა, კი, მდინარე კალა­
პოტიდან გადმოდიოდა ხოლმე, 
მაგრამ ის, რაც 13-ში მოხდა, 
საშინელებაა. ასე ჯერ არ ად­
იდებულია ვერე. ადიდებული 
ვერე სახლის სარდაფებს ტბ­
ორავდა ხოლმე, მაგრამ ასეთი 
საგანგაშო არაფერი ყოფილა 
ადრე. და როდესაც 13-ში ვერე 
გადმოვიდა, გვეგონა, მხოლოდ 
მცირედით დატბორავდა ეზოე­
ბს და სახლში დარჩენა გადა­
ვწყვიტეთ. ვინც ნაპირთან ახ­
ლოს ცხოვრობდა, ის ოჯახები 
გაერიდნენ და წავიდნენ. ჩვენ 
კი ამ განსაცდელის პირისპირ 
დავრჩით. იმედი გვქონდა, რომ 
სახლში ვერ შემოვიდოდა, მით 
უმეტეს მეორე სართულზე. სა­
ნამ ეს ტრაგედია დატრიალდებ­
ოდა, ისეთი შეგრძნება მქონდა, 
თითქოს რამე უნდა მომხდარი­
ყო, ამინდიც ისე უცებ შეიცვა­
ლა. დაიწყო ძლიერი წვიმა, ფა­
ნჯრებიდან ვიყურებოდით, და 
ვაკვირდებოდით წყლის დონეს. 
შემდეგ მარის შეეშინდა, სანდ­
როს ბებიას, თქვა, რომ წავს­
ულიყავით, მაგრამ სანდროს 
ბაბუა არ დაეთანხმა, ამ წვიმ­
აში ბავშვი სად ვატაროო, თან 
სანდროს ეძინა და ბავშვის გა­
ღვიძება არ გვინდოდა, შეგვეც­
ოდა. ამის მერე, 1-ის ნახევარი 
იქნებოდა, რომ უცებ მოვარდა 
წყალი. მერე უკვე გარეთ გასვ­
ლის შეგვეშინდა. რომც გვეც­
ადა, მაინც ვერ გავიდოდით, წყ­
ალს დიდი ხეები მოჰქონდა და 
საშიში იყო გასვლა. დავრჩით 
სახლში. თავს იმით ვიმშვიდე­
ბდით, რომ მეორე სართულზე 
არ ამოვიდოდა, მაგრამ წყალი 
ისე იმატებდა, რომ უკვე ამაშიც 
ეჭვი შეგვეპარა. ზემოთ ავედი, 
სალოცავ კუთხესთან მივედი 
და ღმერთს გადარჩენას ვთხო­
ვდი...

ამის მერე მარიმ დაიყვირა, ტო­
ბი იხრჩობაო (ძაღლი), გარედან 
წვალობდა ძაღლი შემოსვლას, 
ფანჯარას ახტებოდა, თან წყლის 
დონე უკვე პირველი სართულის 
ფანჯრებს სწვდებოდა. მივარდა 
უცებ ჩემი ძმა, ფანჯარა გააღო და 
ძაღლი შემოიყვანა. ასე გადარჩა 
ტობი დახრჩობას.

ყოველ წუთში ვრეკავდით 112-
ში. გვეუბნებოდნენ, წამოსულები 
არიან მაშველებიო. და ასეთ მო­
ლოდინში ვიყავით. იმედით ველო­

დით ვინმეს გამოჩენას.
ჩვენ წინ კოტეჯები იდგა. ერთ 

კოტეჯში ერთი მოხუცი ბაბუა 
ცხოვრობდა, რომელსაც სახლიდ­
ან ვუყურებდით, როგორ ანათებ­
და ფანარს და სიგნალს იძლეოდა, 
რომ იქ იყო, ჩვენ კიდევ ვერაფერს 
ვაკეთებდით მის გადასარჩენად. 
უცებ ერთ-ერთმა იყვირა, ბაბუა 
წყალმა წაიღოო. ამაზე უკვე ძა­
ლიან ავფორიაქდით და უკვე ძა­
ლიან შეგვეშინდა. იმ საღამოს მი­
სი შვილი შევნიშნე ეზოში, ქოლგ­

ით დადიოდა, ვიფიქრე, ალბათ, 
ნივთები გამოაქვს გარეთ-მეთქი, 
თურმე ბაბუაზე ნერვიულობდა, 
ეხვეწებოდა, წავიდეთო. მერე იქ 
რა მოხდა, არ ვიცი, ის ბიჭი აღარ 
ჩანდა, და ვერ გეტყვით, რა მო­
ხდა.

ამის მერე, უკვე წყალმა ჩვენი 
სახლის ფანჯრები შემოანგრია და 
უცებ აივსო პირველი სართული, 
თითქმის მეორე სართულზე ამ­
ოვიდა, უკვე წვივები დაგვიფარა, 
მუხლამდე რომ მოვიდა, უკვე ბა­

ვშვის გადარჩენაზე ვფიქრობდით. 
და ამ დროს გამოჩნდა მაშველი ბი­
ჭი (ირაკლი). სახლში შემოვიდა და 
გვითხრა, ახლა ნავი მოვა და აქ­
ედან გავაღწევთო, მაგრამ წყლის 
დონე უკვე ყელამდე იყო და ჩვენ 
უკვე გადაწყვეტილი გვქონდა, 
რომ სანდრო გაეყვანა ირაკლის. 
მაგრამ ირაკლიმ გვითხრა, რომ 
ყველას გაგვიყვანდა, ნუ გეშინი­
ათო. ცოტა ხანში ირაკლიმ თავისი 
მეგობრების დახმარებით გამოგვ­
იყვანა და სიკვდილისგან გვიხსნა.

სტიქიის შემდეგ
მაშველები პირველად 

ხვდებიან ოჯახს, რომელიც 
სიკვდილისგან იხსნეს

„პრაიმტაიმის“ ინიციატივა

თორნიკე ხუციშვილი, მაშვ­
ელი:

– როდესაც იქ მივედით და­
ახლოებით 11 საათი იქნებოდა. 
პირველი, რაც დავინახეთ, იყო 
პანიკა. ხალხი ხევიდან გარბ­
ოდა და ყვიროდა, რომ იქ იმ 
სახლში ბავშვი იყო. როდესაც 
სახლს მივუახლოვდით, საში­
ნელი მდგომარეობა დაგვხვ­
და. წყლის დონე იმატებდა და 
საშიშროებაც იყო იმისა, რომ 
სახლი დანგრეულიყო ან, საერ­

თოდაც, წყლით გავსებულიყო. 
ირაკლიმ (მაშველი) თვალებში 
შემომხედა და თქვა: „იქ ბავშ­
ვია“. და უცებ გადახტა წყალში, 
სახლში შევიდა და დავიწყეთ იქ 
მყოფთა ლოკალიზება. ეს იყო 
დიდი რისკი, შეიძლებოდა და­
ვღუპულიყავით კიდეც, მაგრამ 
იმ ფაქტორმა, რომ იქ ბავშვი 
იყო, უფრო მოგვცა ძალა იმ­
ისა, რომ იმ სახლიდან ბავშვი 
უნდა გამოგვეყვანა. და გამო­
ვიყვანეთ კიდეც. ძალიან დიდი 

ბედნიერებაა, რომ ხალხი გა­
დავარჩინეთ, ჩვენი მოვალეობა 
პირნათლად შევასრულეთ. ად­
ამიანების საფრთხისგან დაცვა 
ჩვენი პირდაპირი მოვალეობაა 
და ვამაყობთ, რომ იმ მომენტში 
იქ ყველაფერი კარგად დამთავ­
რდა.

სანდრო არეშიძე, მაშველი:
– როცა იქ მივედით, სრული 

არეულობა დაგვხვდა. ძალიან 
დიდი ხმაური იყო და ეს ხმაური 

ადიდებულ მდინარეს მოჰქონდა. 
წარმოიდგინეთ, არც შუქი იყო, 
თან ძლიერად წვიმდა და ხილვ­
ადობა ჭირდა. შემდეგ ხალხში 
ვიკითხე, სად არიან დაზარალე­
ბულები-მეთქი, და მიგვასწა­
ვლეს. მივედით იმ ადგილას და 
გარშემო ისეთი სიტუაცია იყო, 
რომ, როცა ამოვედით, ყველ­
ას ვუთხარით, ის ტერიტორია 
დაეტოვებინათ და უსაფრთხო 
ადგილას გადასულიყვნენ. იყო 
საშიშროება, რომ მთლიანად 

წაეღო წყალს ის ტერიტორია. 
ყველამ დატოვა იქაურობა. და­
ზარალებულები გამოვიყვანეთ 
და ჩვენც გამოვედით. შემდეგ 
ჩვენი ბიჭებიდან ვიღაცამ იკით­
ხა, კიდევ ხომ არ დარჩა ვინმეო, 
და თქვეს, რომ აღარავინ იყო 
იქ. მოსახლეობასთან ერთად 
მოვშორდით იმ ადგილს. ხალხი 
უსაფრთხო ადგილას გადავიყვ­
ანეთ და შემდეგ დავწყნარდით, 
როცა ხალხმა უსაფრთხოდ იგ­
რძნო თავი.

`ირაკლიმ 
გვითხრა, რომ 

ყველას გაგვიყვანდა, 
ნუ გეშინიათო. 
ცოტა ხანში მან 

თავისი მეგობრების 
დახმარებით 

გამოგვიყვანა და 
სიკვდილისგან 

გვიხსნა~

EXCLUSIVE

გია ცეცაძე დღეიდან „სამტ­
რედიას“ ოფიციალურად ჩაიბ­
არებს. ახალგაზრდა სპეციალი­
სტმა გუნდის დაკომპლექტება 
თითქმის დაასრულა, ახლა კი 
მიზნად ფეხბურთელების შეთა­
მაშება აქვს ჩაფიქრებული. მა­
თთვის, ვისაც ჰგონია, რომ წელს 
„სამტრედია“ მაღალი მიზნებ­
ისთვის იბრძოლებს, ცდება, რა­
დგან ცეცაძეს მაღალი მიზნები 
ერთი წლის შემდეგ აქვს ჩაფიქრ­
ებული, მანამდე კი „სამტრედი­
ამ“ პროგრესი უნდა განიცადოს. 
ჩაერევა თუ არა ვიცე-პრემიერ 
კახი კალაძის მამა, კარლო კა­
ლაძე ახალი მწვრთნელის სა­
ქმიანობაში და რა გარანტიები 
მიიღო გია ცეცაძემ - „პრაიმტ­
აიმის“ ექსკლუზიური ინტერვიუ 
„სამტრედიას“ მთავარ მწვრთნ­
ელთან, გია ცეცაძესთან.

- გუნდის დაკომპლექტება 
დასრულდა?

- გუნდის დაკომპლექტება, 
ფაქტობრივად დასრულებულია. 
თითქმის, ყველა ახალი სახეა. ძვ­
ელი შემადგენლობიდან გიორგი 
დათუნაიშვილი და მეკარე, კახა 
მეშველიანი არიან დარჩენილები. 
გიორგი ძირითადში თამაშობდა, 
კახა მესამე მეკარე იყო. კიდევ არ­
იან სამტრედიელი ბიჭები, კერძ­
ევაძე, ახალაია, შილაკაძე, ისინიც 
დარჩებიან, თავისთავად.

- გამოდის, რომ ახალგაზრ­
დული გუნდი გეყოლებათ. რი­
სთვის იბრძოლებთ?

- 20-22 წლის ბიჭები არიან. რა­
მდენიმე უფრო პატარაცაა, 18-19 
წლის, მაგრამ უმეტესობა 20 წელს 
არის გადაცილებული. ახალგაზრ­
დული კი ჰქვია, მაგრამ მგონია, 
რომ საქართველოს ჩემპიონატში 
ჩამოყალიბებული და ზრდასრ­
ული ფეხბურთელები არიან. ამ 
ასაკში მათ ბავშვებს ვეღარ ვუწო­
დებ. გეტყვით, რატომ დავთანხმ­
დი აქ მუშაობას და რატომ მივდივ­
არ ამ გუნდში. ერთწლიანი გუნდის 
გაკეთება არ უნდათ, პერსპექტიუ­
ლი გუნდი იქნება. პირველივე წე­
ლს მაღალი მიზნები არ გვექნება. 
ყველა თამაში იქნება მოსაგები და 
გავალთ დადებითი შედეგებისთ­
ვის. არ უნდა გავვარდეთ, ამას არ 
ვამბობთ, მაგრამ არც ჩემპიონები 

მაგდა 
კლდიაშვილი

EXCLUSIVE
გავხდეთო, ამას ვიძახით.

- კლუბის ხელმძღვანელობა­
სთან ეს მიზნები შეთანხმებულია?

- რა თქმა უნდა, შეთანხმებულია. 
კონკრეტულად ასეთია დავალება, 
რომ წელსვე ევროსარბიელზე გავი­
დეთ, არ გვაქვს. ერთი წლით ადრე 
არ დავიწყებ ლაპარაკს, მაგრამ შე­
მდეგი წლიდან პერსპექტიული და­
გეგმარება გვაქვს. ეს იმას ნიშნავს, 
რომ გუნდი არ იქნება ერთწლიანი. 
მინიმუმ ორი ან სამი, რომ „სამტრე­
დიამ“პროგრესი განიცადოს.

- უმაღლეს ლიგაში გარკვეული 
პერიოდი გორის „დილას“ წვრთ­
ნიდით. გუნდი იგებდა თუ აგებდა, 
თქვენ შემტევ ფეხბურთს ათამაშ­
ებდით „დილას“, ახლა უღალატ­
ებთ საყვარელ სტილს?

- არანაირად არ ვუღალატებთ. 
შემტევი ფეხბურთი არ ნიშნავს იმ­
ას, რომ 11 კაცი წინ გარბოდეს და 
იდგეს მოწინააღმდეგის საჯარიმო­
სთან. დაბალანსებულ თამაშს ვი­
თამაშებთ. შეტევაზე გვექნება აქ­
ცენტი გაკეთებული. თანამედროვე 
ფეხბურთში, მკვეთრად გამოკვეთ­
ილ თავდაცვაზე არ იღებს არავინ 
აქცენტს. ყველა გუნდი ასე თამა­
შობს. ჩვენ უნდა ვცადოთ შეტევა. 
მთავარია, სწრაფი, კომბინაციური 
და შემტევი ფეხბურთი. სწრაფი და 
კომბინაციური თამაში იწვევს შეტე­
ვაში სწორ თამაშს და შეტევის დრ­
ოსაც, თავდაცვასაც ეხება ეს. კარში 
ავტობუსის ჩატენას არ ვაპირებთ. 
ვითამაშებთ დაბალანსებულ ფეხბ­
ურთს, რომელიც სტრატეგიით შე­
ტევაზე იქნება გათვლილი.

- შეკრებას როდის იწყებთ, უც­
ხოეთში გაივლით მოსამზადებელ 
ეტაპს?

- 22-ში გუნდის პრეზენტაციაა, 
გულშემატკივართან და ჟურნალ­
ისტებთან სამტრედიაში. 24 ივნისს 
მივდივართ ბაზალეთის ტბაზე. დუ­
შეთში ვივარჯიშებთ. ეს იქნება ცხ­
რა ივლისამდე, ცხრაში ჩამოვალთ, 
ორი დღე დაისვენებენ ბიჭები, 12-ში 
კი თურქეთში გავემგზავრებით სამი 
კვირით.

- ხანგრძლივი შეკრება შეთამა­
შებისთვის გჭირდებათ?

- რა თქმა უნდა. ახალი გუნდი კე­
თდება. ყველა უმაღლესი ლიგის გუ­
ნდებიდან არის მოსული, მაგრამ ჩემ 
გემოზე მინდა რომ მოვიყვანო. პი­
რველ ეტაპზე, დიდხნიანი შეკრება 
გამოგვივა, მაგრამ საჭიროა, რათა 
გუნდი ჩამოვაყალიბოთ, შევკრათ 

ფიზიკურად და ტაქტიკურად, სა­
ფუძველი უნდა ჩავუყაროთ.

- რეგიონებში გულშემატკი­
ვრობა საკმაოდ სპეციფიკურად 
იციან, გამონაკლისი არც სამტრე­
დიაა. თასის ფინალზე დაპირისპ­
ირება მოხდა ფეხბურთელებსა და 
გულშემატკივარს შორის. თქვენ 
როგორ აპირებთ მათთან ურთი­
ერთობების დალაგებას?

- მიმაჩნია, რომ ფეხბურთი გუ­
ლშემატკივრისთვის არსებობს. ახ­
ალს არაფერს ვამბობ. ჩვენ, ყველა 
ვარიანტში, გულშემატკივარს უნდა 
გავუწიოთ ანგარიში. შეკვეთა მათი 
მხრიდან მოდის. მაგიტომ კეთდება 
გუნდი სამტრედიაში და საერთოდ, 
ფეხბურთი იმისთვის არსებობს, 
რომ ითამაშო გულშემატკივრისთვ­
ის. ეს უბრალო სიტყვები არ არის. 
ჩვენ გვექნება კომუნიკაცია გულშ­
ემატკივართან, მათ ეცოდინებათ 
ჩვენი გეგმების შესახებ. ჩემი მო­
გონილი არ არის. ყველგან აპრობი­
რებულია და ასეთი მეთოდია, რომ 
ყველა კლუბს აქვს კომუნიკაცია 
გულშემატკივართან. მათ აზრს გა­
ვითვალისწინებთ. ვეცდებით, მათი 
გემოვნება დავაკმაყოფილოთ. ერ­

თადერთი, რაც ვთქვი და ხელმძღ­
ვანელობასაც ვუთხარი, პირველივე 
წელს შედეგებზე ლაპარაკი ზედმ­
ეტია. თანამედროვე ფეხბურთში 
ლოგიკას უკვე დიდი მნიშვნელობა 
აქვს და უცებ არ ხდება მაღალი მი­
ზნებისთვის ბრძოლა. გუნდმა უნდა 
ითამაშოს სანახაობრივი ფეხბურ­
თი, ამ მხრივ გამორჩეულები ვიქნ­
ებით, რაც, დარწმუნებული ვარ, 
გულშემატკივრისთვისაც მისაღები 
იქნება. თუმცა, ეს შედეგს არ გა­
მორიცხავს. გვაქვს კონკრეტული 
მიზანი, რომელსაც აუცილებლად 
უნდა მივაღწიოთ.

- რას იტყვით, ერთი წლის შე­
მდეგ 16 გუნდიანმა ჩემპიონატმა 
გაამართლა?

- 16 გუნდიანი უნდა იყოს, ოღ­
ონდ, იმ შემთხვევაში, თუკი კლუბ­
ებს ექნებათ ფინანსური სტაბილ­
ურობა. რომ მივყვეთ იმას, როგორ 
არიან კლუბები საზღვარგარეთ, რა 
შემოსავლები აქვთ, ვერც ერთი კლ­
უბი ვერ მივა საქართველოში მათთ­
ან ამ კომპონენტებთან, მაგრამ ასე 
გამოდის, რომ ჩვენთან ფეხბურთი 
არ უნდა იყოს. მეორე მომენტია, 
სახელმწიფო, ავად თუ კარგად, ეხ­
მარება. 12 გუნდიან ჩემპიონატში 
ღარიბი გუნდი მაინც ღარიბი იქ­
ნება. მიზანი, რასაც 16 გუნდიანი 
ჩემპიონატი ემსახურება, მისაღე­
ბია. 12 გუნდიანი რომ ყოფილიყო, 
„ზესტაფონი“ მაინც გავარდებოდა, 
რადგან ფინანსური პრობლემები 
შეექმნა. პირიქით, რაც ასაკობრივი 
გუნდებია, დაკომპლექტდება აქედ­
ან, მასობრიობა მოიმატებს ხალხში, 
ფეხბურთელები დასაქმდნენ, მაგრ­
ამ, აუცილებლად უნდა იყოს მყარი 
ფინანსური მდგომარეობა, კერძო 
კლუბი იქნება თუ სახელმწიფო. 

- უცნობი არავისთვის არის, 

რომ ვიცე-პრემიერ კახი კალა­
ძის მამა, კარლო კალაძე, გუნდში 
ტრიალებს და ბევრ დეტალს ის 
ათანხმებს და აგვარებს. იმაზეც 
ლაპარაკობდნენ, რომ წინა მწვრ­
თნელების საქმიანობაში უხეშად 
ერეოდა. მიიღეთ მოქმედების თა­
ვისუფლების გარანტიები?

- ვთვლი, რომ როცა მწვრთნელი 
გუნდში მუშაობს, ის უნდა იყოს სრ­
ულიად თავისუფალი და ბატონ-პა­
ტრონი თავის საქმისა. ისე შედეგი 
ვერ მოვა. სახელებზე და გვარებზე 
კონკრეტულ პასუხს ვერ გაგცემთ. 
ჩემი აზრი ასეთია, ასე რომ იყოს, 
სამუშაოდ არ მივიდოდი. „სამტრე­
დიას“ ხელმძღვანელებისგან, ოფ­
იციალური პირებისგან, გუშემატკ­
ივრებისგანაც მოვიდა ასეთი ხმები, 
მაგრამ პირიქით, იმედი აქვთ და 
მხარდაჭერას მპირდებიან. ჩემთვის 
ფეხბურთი მარტო სამსახური არაა, 
ცხოვრების ნაწილია. რა პრინციპე­
ბითაც ვცხოვრობ, ფეხბურთშიც 
ისე ვარ. ამის საფრთხე არ დამინა­
ხავს და დარწმუნებული ვარ, რომ 
არც იქნება.

- ეროვნულ ნაკრებში, კახი ცხ­
ადაძის ასისტენტად რჩებით?

- ნაკრები ჩვენი ქვეყნის გუნდია. 
მის გარეშე უკვე აღარ შემიძლია. 
ერთი სული მაქვს, როდის შეიკრი­
ბება, იმდენად ნაყოფიერი მუშაობა 
მიდის. ვიკვრებით, ძალიან კარგად 
არის ყველაფერი და ამაზე უარს 
ვერ ვიტყვი.

„სამტრედიას“ 
ახალმა 

მწვრთნელმა 
მოქმედების 

სრული 
თავისუფლება 

მიიღო

კახი კალაძის მამა გია ცეცაძის საქმეში ვერ ჩაერევა

`12 გუნდიან ჩემპიონატში ღარიბი 
გუნდი მაინც ღარიბი იქნება. მიზანი, 
რასაც 16 გუნდიანი ჩემპიონატი 
ემსახურება, მისაღებია~

`ვთვლი, რომ როცა 
მწვრთნელი გუნდში 
მუშაობს, ის უნდა 

იყოს სრულიად 
თავისუფალი და 
ბატონ-პატრონი 

თავის საქმისა. ისე 
შედეგი ვერ მოვა~

18 ივნისს, კლუბში One 
Side  არასამთავრობო ორ­
განიზაცია „პოზიციამ“ ახ­
ალი პროექტის – „ქუჩის 
მუსიკოსები სოციალურად  
დაუცველი ადამიანების და­
სახმარებლად“  ფარგლებში  
მორიგი ღონისძიება გამა­
რთა. 

ამჯერად  ქუჩის მუსიკო­
სებს ჯგუფი „ვაკის პარკი“ 
სოლო კონცერტით შეუერთ­
და. ღონისძიებიდან შემოსუ­
ლი თანხა მთლიანად გოგო­
ლაძეების ოჯახს გადაეცა, 
რომლის მცირეწლოვანი შვ­
ილიც,  ბარბარე, უცხოეთში 
გადაუდებელ სამედიცინო 
ოპერაციას საჭიროებს.

გურამ ადამაშვილი (არ­
ასამთავრობო ორგანიზაცია 
„პოზიტივის“ ხელმძღვანე­
ლი):

- ჩვენ შევქმენით პროე­
ქტი, - „ქუჩის მუსიკოსები 
სოციალურად დაუცველი ად­
ამიანების დასახმარებლად“. 
ვფიქრობთ, რომ ამ პროექტ­
ით ორ კარგ საქმეს ვაკეთე­
ბთ, ერთი, რომ გავუკეთეთ 
ორგანიზება, ქუჩის მუსიკო­
სების მოგროვებას და შემდ­
ეგ მათი შემოქმედების პოპუ­

ლარიზაციას და მეორე, მთ­
ავარი - ქველმოქმედება, რო­
მელიც ვფქირობ, თითოეული 
ადამიანის სოციალური პასუ­
ხისმგებლობაა. პროექტი არ 
არის ერთჯერადი ხასიათის. 
მისი პრეზენტაცია 28 მაისს 
გავმართეთ ამავე კლუბში. 
მიხარია, რომ შემოგვიერთდა 
ჯგუფი „ვაკის პარკი“. დღეს 
სწორედ მათ სოლო კონცერ­

ტს მოისმენს მაყურებელი. ეს 
პროექტი გაგრძელდება უს­
ასრულოდ. ყოველი თვის ბო­
ლოს არასამთავრობო ორგა­
ნიზაცია „პოზიცია“ ყოველი 
ასეთი საღამოთი დაეხმარება 
კონკრეტულ ადრესატს. 

- დღეს ვის ეხმარებით?
- დღეს ვეხმარებით ბარბ­

არე გოგოლაძეს, რომელსაც 
გადაუდებელი სარეაბილიტ­
აციო კურსი და ოპერაცია 
ესაჭიროება. ოპერაცია თუ­
რქეთში უნდა გაკეთდეს. ჩვენ 
ჩვენი საღამოთი ვცდილობთ 
სარეაბილიტაციო თანხა, 400 
ლარი მაინც შევუგროვოთ.

ზაზა ხუციშვილი:
- საკმაოდ მძიმე დღეები 

გვაქვს და მხოლოდ იმიტ­
ომ, რომ კეთილ საქმეს ემ­
სახურება, გადავწყვიტეთ, 
არ შეგვეცვალა კონცერტის 
თარიღი. ეს პატარა გოგონა 
ჩვენ დახმარებას ელოდება. 
თუ სარეაბილიტაციო თანხა 
სწრაფად მოგროვდება, და­
ნარჩენი სტიქიით დაზარებუ­
ლთა ფონდში გადაირიცხება. 
მძიმე დღეებია და საკონც­
ერტო განწყობა არავის აქვს. 
დიდი ხნით ადრე დაიგეგმა ეს 
კონცერტი. რამდენჯერმე ვკ­
ითხე ორგანიზატორებს, ხომ 
არ შეიძლებოდა გადადება. 
გასართობი კონცერტი რომ 
ყოფილიყო, რა თქმა უნდა, 
გადავდებდით, მაგრამ  ვინა­

იდან ეს გოგონა გველოდება, 
იმედი აქვს ჩვენი, როგორ 
უნდა გადაგვედო... სიმღერა 
მაინც ისეთი რამეა, ყველა 
განწყობაზე მღეროდა ქართ­
ველი კაცი. იმასაც ამბობდა, 
„ბევრჯერ ვყოფილვარ ამ 
დღეში, მაგრამ არ დამიკვ­
ნესიაო“. რას ვიზამთ, მოხდა 
ასეთი უბედურება. უნდა გა­
ვაგრძელოთ ჩვენი ქვეყნის 

მშენებლობა, თბილისის მშენ­
ებლობა, დასუფთავებაც და 
გაჭირვებული ადამიანების 
დახმარებაც.

- თქვენ როგორ ჩაებით 
ქველმოქმედებაში?

- ამ აქციის პირველ კონც­
ერტზე, სადაც ქუჩის მუსი­
კოსები მონაწილეობდნენ, მე 

სტუმრის სტატისით ვიყავი 
მოწვეული. როცა ვნახე ეს 
ერთსულოვნება და ის ბედნ­
იერი ბიჭუნა, რომელიც ჩვენ­
თან ერთად იყო და სიხარუ­
ლით უყურებდა კონცერტს, 
სურვილი გამიჩნდა, მეც ვყ­
ოფილიყავი ამ სიკეთის მონა­
წილე. 

„პოზიციის“ ორგანიზე­
ბით მაისში უკვე ჩატარდა 
ანალოგიური ღონისძიება, 
რომელზე შემოსული ფუ­
ლადი შემოწირულობაც 15 
წლის მოზარდის, სოციალ­
ურად დაუცველი მიხეილ 
სხვიტარიძის ოჯახს გადა­
ერიცხა.

ნინო მჭედლიშვილი

my View

EXCLUSIVE

„ეს პატარა გოგონა ჩვენ დახმარებას 
ელოდება. თუ სარეაბილიტაციო 
თანხა სწრაფად მოგროვდება, 

დანარჩენი სტიქიით დაზარებულთა 
ფონდში გადაირიცხება“

ქუჩის მუსიკოსები სოციალურად  დაუცველი ადამიანების დასახმარებლად
„სიმღერა 
მაინც 
ისეთი 
რამეა, 
ყველა 
განწყობაზე 
მღეროდა 
ქართველი 
კაცი“

„ის არის ნამდვილი დი­
ვა“, – ასე შეაფასა ანრი ჯო­
ხაძემ „X ფაქტორის“ კონკ­
ურსანტი სოფო ბათილაშვ­
ილი, რომელსაც პროექტის 
განმავლობაში, ვოკალური 
სიძლიერის დამტკიცება 
და მისკენ მომართული უა­
რყოფითი განწყობების გა­
ქარწყლება რამდენჯერმე 
მოუწია. ოთხი სკამის კონკ­
ურსის შემდგომმა „ლაივ­
მა“, რომელიც სოფოსთვის 
საბედისწეროდ იქცა, საზო­
გადოებას კიდევ ერთი ნი­
ჭიერი შემსრულებელი გა­
აცნო. „არასოდეს დანებდე“ 
– ეს სოფოს საყვარელი 
ფრაზაა, ამ დევიზით ცხოვ­
რობს და „X ფაქტორშიც“ 
არ აპირებს დანებებას. გო­
გონა, რომელსაც საკუთარ 
უპირატესობად გულწრფ­
ელობა მიაჩნია, ტურიდან 
ტურამდე ვითარდება და 
ვოკალური რევოლუციის 
მოწმეებს გვხდის. ორშაბა­
თის „ლაივზე“ მუსიკალურ 
მიმართულებას იცვლის, 
სიახლისთვის ემზადება და 
გულშემატკივარს სიურპრ­
იზებსაც ჰპირდება. მრავ­
ალფეროვანი მიზნები აქვს 
და ცხოვრების გარკვეულ 
ეტაპზე  წერტილის დასმას 
არ აპირებს. 

სოფო ბათილაშვილი თბ­
ილისის 83-ე სკოლაში სწ­
ავლობს, მეათე კლასი და­
ამთავრა.  ამბობს, რომ  წა­
რმატებული მოსწავლეა. „X 
ფაქტორის“ გამო სკოლის გა­
ცდენა ხშირად უწევს. თუმცა 
მასწავლებლებისგან საყვედ­
ურის ნაცვლად მხარდაჭერას 
იღებს. 

სოფო: „X ფაქტორში ყო­
ველდღიური რეპეტიციები 
გვაქვს, მაგრამ ტელე­
ფონით მასწავლებლ­
ებსა და კლასელებს 
ყოველთვის ვეკო­
ნტაქტები. ასე თუ 
ისე, საქმის კურს­
ში ვარ. სხვათა 
შორის, მარტო 
საქებარ სიტყვე­
ბს მეუბნებიან, 
წარმატებებს მი­
სურვებენ. გაოც­
ებულები იყვნენ, არ 
წარმოედგინათ, თუ 
შემეძლო, სცენაზე გა­
ვსულიყავი, მემღერა და 
ასეთი შეფასება დამემსახ­
ურებინა“. 

სოფო ბავშვობას იხსენებს 
და ამბობს, რომ  მოუსვენარი 
იყო,  ყველაფერს აფუჭებდა 
და ტეხდა. მამამისის მანქან­
ას ემბლემაც კი მოაძრო.

„მაგიდიდან პირდაპირ ცხ­
ვირით ვხტებოდი და შემდეგ 
სხვებს ვაბრალებდი“, – ყვება 
ის. 

მშობლებთან და ორ ძმ­
ასთან ერთად ცხოვრობს. 
მუსიკალური ოჯახი ჰყავს, 
დედა ვოკალის პედაგოგია, 
ძმები – მოყვარული მომღ­
ერლები,  მამა კი მოცეკვავე 
იყო. ოჯახის წევრები ყველ­
აზე დიდი გულშემატკივრები 
არიან, შენიშვნებსაც აძლე­
ვენ სოფოს და რჩევებსაც. 
მუსიკით პატარა ასაკიდან 
დაინტერესდა. კლასიკით 
დაიწყო, შემდეგ ფოლკლო­
რზე გადავიდა, მერე ჯაზით, 
როკითა და პოპით დაინტე­
რესდა. საყვარელი მომღ­
ერლები ბიონსე და სტივენ 
ტაილერი არიან, ქართველი 
შემსრულებლებიდან ირაკლი 
ჩარკვიანს უსმენს. 

სოფო: „სულ მესმოდა დე­

დას სიმღერა სა­
ხლში. როცა სტუმრები მოდიოდ­
ნენ, ყოველთვის მღეროდა. მეც 
მასწავლიდა საბავშვო სიმღერებს, 
დაახლოებით 6-7 წლის ასაკიდან  
დავიწყე ფორტეპიანოზე სი­
არული, დავამთავრე ხელო­
ვნების ექვსწლედი 21-ე 
სკოლაში. ფოლკლორით 
დავიწყე, ვმღეროდი ან­
სამბლ „მერმისში“, ორი 
წელი სოლისტი ვიყავი 
და ბოლო სამი წელია, 
მივხვდი, რომ სხვა ჟა­
ნრი უფრო მიტაცებს 
და ამიტომ ვარ ახლა 
„X ფაქტორში“. 

– რა შეიცვალა 
შენს ცხოვრება­
ში?  ჩვეულე­
ბრივი გოგონა 
გახვედი კო­
ნკურსში და 
მეორე დღეს 
ს უ პ ე რ პ ო პ ­
უ ლ ა რ უ ლ ი 
გახდი...

– ბევრი 
ადამიანის სი­
თბო დავინახე, 
ბევრი გულშ­

ემატკივარი გამიჩნდა, უცნაური 
გრძნობა იყო, ქუჩაში გავედი და 
დავინახე, რომ ხალხი მიყურებდა. 
თავიდან მეგონა, რომ რამე მჭირ­
და, სარკეში ვიხედებოდი, მერე მი­

ვეჩვიე. არის მომენტები, როცა 
მაჩერებენ, ფოტოებს იღებენ 

და თბილ სიტყვებს მეუბნე­
ბიან. 

– რა შეცვალა შენში 
„X ფაქტორმა“?

– არ შევცვლილვარ, 
მოტივაცია მომემატა და 
მეტის კეთების სურვ­
ილი გამიჩნდა.

– შენი აზრით, რა 
გამოგარჩევს სხვა 

კონკურსანტების­
გან?

– გულწრფ­
ელი ვარ და გუ­
ლით ვმღერი 
ყოველთვის.

– გახდები 
„X ფაქტ­
ორი“?

– არ ვფ­
იქრობ, გა­
ვხდები თუ 
არა,  არც 
მინდა ამაზე 

ფიქრი. მინდა, რომ ვიფიქრო კო­
ნკრეტულ „ლაივებზე“ და ზედმეტ 
ილუზიებში არ გადავვარდე. 

სოფო იზიარებს ყველა სხვა კო­
ნკურსანტის მოსაზრებას და აცხა­
დებს, რომ პროექტში მეგობრული 
გარემოა. განსაკუთრებით არავის 
დაახლოებია, თუმცა ყველა „ლა­
ივზე“ აუტსაიდერებთან ერთად 
ტირის და განიცდის.

– ვის განიხილავ შენს მთავარ 
კონკურენტად?

– ყველა ერთმანეთის კონკურ­

ენტია,  ვერ გამოვყოფ, კონკურ­
ენტების თვალით ერთმანეთს არ 
ვუყურებთ, თუმცა მაინც კონკურ­
სია და გამოდის,  რომ  ერთმანეთს 
ვეჯიბრებით.

არ ელოდა, რომ ბავშვების კა­
ტეგორიის მენტორი ანრი იქნებო­
და. სოფოზე ჰქონდა ეჭვი, ეგონა, 
ბავშვებს სოფო უფრო ადვილად 
გაუგებდა, გაუკვირდა, თუმცა ან­
რის მალევე დაუმეგობრდა.

სოფო: „მენტორი არის უსაყვა­
რლესი,  ვმეგობრობთ, ხშირი კო­

სალომე ჩადუნელი
my View

ქართველი დივა, რომელიც მზადაა, იშიმშილოს საკუთარი პროფესიით

„თავიდან მეგონა, რომ რამე მჭირდა, 
სარკეში ვიხედებოდი, მერე მივეჩვიე“

სოფო ანრიზე: 
„ყოველთვის 
ინარჩუნებს 

ზღვარს, ჩარჩოებში 
აქცევს შენიშვნებს 

ისე, რომ არ 
გვეწყინოს“

„ძალიან მინდა საქართველოში  
მუსიკალური კოლეჯი გავაკეთო,  
სადაც ბავშვები ისწავლიან და  

სრულყოფილ მუსიკალურ განათლებას 
საქართველოშივე მიიღებენ“

ნტაქტი გვაქვს. ვერ იგრძნობ, რომ 
სხვაობაა ასაკში,  პოპულარობა­
ში. მკაცრია, მაგრამ ყოველთვის 
ინარჩუნებს ზღვარს, ჩარჩოებში 
აქცევს შენიშვნებს, ისე რომ არ 
გვეწყინოს. ძალიან გამიმართლა, 
რომ ანრი ჩემი მენტორია.

– შენთვის  კონკურსში გადა­
მწყვეტი პერიოდი იყო ხმის პრ­
ობლემა, ვერ იმღერე ისე, რო­
გორც გინდოდა. რა განცდები 
გქონდა? ელოდი, რომ ანრი გა­
დაგიყვანდა?

– გავცივდი, ამას დაემატა ნერვ­
იულობა, სტრესი და ყველაფერმა 
ხმაზე იმოქმედა. წინა დღესვე  შე­
გუებული ვიყავი იმ ფაქტს,  რომ ამ 
ხმით ვეღარ გავაგრძელებდი კო­
ნკურსში მონაწილეობას. ვფიქრო­
ბდი, საერთოდ ხომ არ წამოვიდე 
კონკურსიდან-მეთქი, იმიტომ რომ 
წინა დღეს ვერც კი ვლაპარაკობდი, 
შერცხვენის მეშინოდა. ძალიან რთ­
ული პერიოდი გადავიტანე, სცენ­
აზეც მეტყობოდა, რომ გადასვლას 
არ ველოდი, მაგრამ ყველანაირად 
ვიბრძოდი. როცა დარბაზში ჩემს გუ­
ლშემატკივრებსა და  ანრის მიმიკებს 
ვხედავდი, როგორ მედგა მხარში, არ 
მინდოდა, იმედი გამეცრუებინა ჩემი 
გულშემატკივრებისთვის და ხმით რაც 
არ შემეძლო, მოძრაობაში გამოვხატავ­

EXCLUSIVE

ბითი თვისებები სცენაზე გადმოვიტ­
ანო. ამას ვუთმობ დროს, არ მიყვარს 

სეირნობა. გარეთ გასვლა – აი, ას­
ეთი ხასიათი მაქვს“.

ფილმების ყურება უყვარს, 
ხატავს, წერს, მომავალს მუსი­
კას უკავშირებს, თუმცა თე­
ატრალურ განათლებაზეც 
ფიქრობს, კონსერვატორი­
აში ჩაბარებასა და სწავლის 
უცხოეთში გაგრძელებას 
აპირებს. 

– შესაძლებელია, იყო 
საქართველოში მომღერ­

ალი და გქონდეს შენი შემო­
სავალი?

– საქართველოში შოუბიზნე­
სი რთულია, იმიტომ, რომ  არ არის. 

შეიძლება ფული ვერ იშოვო, ვერ გა­
ყიდო ალბომი, ვიღაცას პურის ფული 
არ აქვს და შენს ალბომს ვერ იყიდის.  
როცა ადამიანს რაღაც ყველაზე მე­
ტად გიყვარს, თუ იშრომებ და მოინ­
დომებ, საბოლოოდ დაგიფასდება, ამ­
იტომ არ მეშინია შიმშილის, მზად ვარ, 
ვიშიმშილო ჩემი პროფესიით.

– რა არის შენი საბოლოო მიზა­
ნი? რა მიზანს უნდა მიაღწიოს მო­
მღერალმა სოფომ?

– ბევრი მიზანი მაქვს, ერთი კო­
ნკრეტული წერტილი არ არის, რომ  
მივიდე და გავჩერდე. ოცნებად მაქვს 
ქცეული, რომ გავიზრდები და ჩამოვყ­
ალიბდები, როგორც პროფესიონალი 
ჩემს საქმეში, ძალიან მინდა საქართ­
ველოში  მუსიკალური კოლეჯი გავა­
კეთო,  სადაც ბავშვები ისწავლიან და  
სრულყოფილ მუსიკალურ განათლებ­
ას საქართველოშივე მიიღებენ.

სოფოსთან ინტერვიუს მისი მამა, 
დავით ბათილაშვილიც ესწრებოდა. 

თავიდან უარი გვითხრა, თუმცა ბო­
ლოს მაინც ისაუბრა შვილზე. განა­
ცხადა, რომ ამაყობს, რადგან სოფომ 
იმაზე მეტი შეძლო, ვიდრე მოელოდა. 
ამბობს, რომ სოფოსთან ერთად პო­
პულარული თავადაც გახდა. 

დათო: „ამ დონეზე თუ იქნებოდა 
სოფოს ვოკალი, ნაკლებად მეგონა. 
სიამაყეა, მენტორებისგან და მაყუ­
რებლისგან დადებითი ემოცია რომ 
მოდის. დღე და ღამე შეუძლია გაას­
წოროს მუსიკისთვის, კონკრეტული 
რამის ძიებაში. ღამით მოსდის მუზა, 
ერთი-ორჯერ მეზობლები შევაწუხეთ 
და ბოდიშის მოხდა დაგვჭირდა“.

„სანამ „X ფაქტორში“ გამოვიდო­
დი, ნაწყენები იყვნენ, ბავშვებს სიმღ­
ერით ძილს ვუფრთხობდი. რაც „X ფა­
ქტორში“ გამოვედი, მირეკავენ, კიდევ 
გვიმღერეო. უკვე აღარ აქვთ პრეტენ­
ზია“, – გვიყვება სოფო.

ამბობს, რომ ჯერ კიდევ ჩამოყა­
ლიბების პროცესშია, არ გადაუწყვეტ­
ია, რომელ ჟანრში განვითარდება. სი­
მღერებს წერს ფორტეპიანოსთან, ინ­
გლისური ტექსტით. სურს, დახვეწოს, 
ჩაწეროს და თუ შესაძლებელი იქნება, 
ალბომსაც გამოუშვებს, თუმცა ჯე­
რჯერობით შორეულ პერსპექტივად 
მოიაზრებს. ერთი რამ დარწმუნებით 
იცის – სცენას არასდროს დათმობს, 
საკუთარი თავი იპოვა, ბედნიერია, 
როცა სცენაზე დგას და ხალხს უმღე­
რის. და არ სურს, ეს ბედნიერება და­
მთავრდეს.

სოფო: „ჩემს გულშემატკივრებს 
ვეტყვი,  რომ მათი მადლობელი ვარ, 
მხარში მიდგანან და თავს არ ზოგა­
ვენ,  რომ გამამხნევონ ზარებით, ფს­
იქოლოგიურად. ვეცდები, იმედი არ 
გავუცრუო და წინ და წინ ვიარო“.

დი. ანრიმ გაიცინა და მაშინ მივხვდი, რომ ყველაფერი 
კარგად იყო.

– რამდენად რთული აღმოჩნდა შემდეგი „ლაივი“?
– ყველაზე სანერვიულო იყო, იმიტომ, რომ ანრიზე 

და ჩემზე წამოსული აგრესია რაღაცნაირად უნდა გა­
მენეიტრალებინა. საპასუხისმგებლო იყო, მაგრამ თავი 
ხელში ავიყვანე და ვაჩვენე, რაც შემეძლო.

თავისუფალ დროს ისევ მუსიკას უთმობს, მომღერ­
ლების კონცერტებს უსმენს, მათი გამოსვლებიდან სწ­
ავლობს და პრაქტიკაში გადმოაქვს.

სოფო: „ყველა დეტალს ვაკვირდები, რომ  დადე­

ქართველი დივა, რომელიც მზადაა, იშიმშილოს საკუთარი პროფესიით

სოფო ბათილაშვილი 
ექსკლუზიურად 
„პრაიმტაიმისთვის“

„მაგიდიდან 
პირდაპირ 
ცხვირით 
ვხტებოდი და 
შემდეგ სხვებს 
ვაბრალებდი“

„ვეღარ 
გავაგრძელებდი 

კონკურსში 
მონაწილეობას,  

ვფიქრობდი,  
საერთოდ ხომ 
არ წამოვიდე 

კონკურსიდან-
მეთქი“

„არ მეშინია შიმშილის, 
მზად ვარ, ვიშიმშილო 

ჩემი პროფესიით“

სოფოს მამა: 
„ღამით 

მოსდის მუზა, 
ერთი-ორჯერ 
მეზობლები 

შევაწუხეთ და 
ბოდიშის მოხდა 

დაგვჭირდა“

რამდენიმე წლის წინ, მსახ­
იობმა, მალხაზ ქვრივიშვილმა, 
თავისი მეორე ცოლი, მასზე 27 
წლით უმცროსი, მარიამ ახობ­
აძე გაგვაცნო. წყვილი სიამოვნე­
ბით ყვებოდა მათი სიყვარულის 
ამბავს პრესის ფურცლებსა თუ 
ტელეშოუებში.  ცოლ-ქმარს მა­
ლე ვაჟი შეეძინა. ანდრია ახლა 3 
წლის არის. ორი წლის წინ ქალა­
ქში ხმა გავრცელდა, რომ მალხ­
აზ ქვრივიშვილი მეორე ცოლსაც 
გაშორდა. თუმცა ამ ინფორმაც­
იას არც ცოლი და არც ქმარი არ 
ადასტურებდა. ამიტომ,  ჩავთვა­
ლეთ, რომ ეს ამბავი საზოგადო­
ების ჭორიკანა ნაწილის გამოგო­
ნილი იყო.

რამდენიმე დღის წინ მსახიობ 
ანრი ბიბინეიშვილის ფეისბუქგ­
ვედზე მარიამთან ერთად გადა­
ღებული ფოტოები ვნახე და მათი 
ურთიერთობით დავინტერესდი. 
აღმოჩნდა, რომ მახოსთან განშორ­
ების შემდეგ, მარიამი ანრის გაჰყვა 
ცოლად.

მაშ ასე, წყვილი ექსკლუზიურ­
ად უყვება „პრაიმტაიმს“ მათი სი­
ყვარულის ისტორიას. თუმცა აქვე 
უნდა ითქვას, რომ ამჟამად ანრისა 
და მარიამს მხოლოდ მეგობრობა 
აკავშირებთ. ისინი ერთმანეთს ცო­
ტა ხნის წინ დაშორდნენ. 

- ანრი, პირველ რიგში, შენ პი­
რველ ცოლზე მიამბე, ვინც მარი­
ამის გამო მიატოვე.

- 2013 წლის 4 იანვარს ოთხწლი­
ანი სიყვარული დავაგვირგვინე ქო­
რწინებით და სამწუხაროდ 30 იანვ­
არს ჩვენი ქორწინება დამთავრდა.

- ვინ იყო შენი პირველი ცო­
ლი?

- ნინო ჰქვია, გვარი არ გვინდა. 
ცნობადი სახე არ არის. ორი კვირა 
ვიყავით ერთად. 4 იანვარს მოვიყვ­
ანე, 19 იანვარს მოსკოვში გავფრი­
ნდი, 30 იანვარს ჩამოვფრინდი და 
იმ ღამეს დავშორდით ერთმანეთს, 
ვიღაცების ჩარევით. 

- ვისი ჩარევით?
- მესამე გაჩნდა, ვუღალატე, 

ოღონდ ამას სიამაყით არ ვამბობ, 
რა თქმა უნდა. გულწრფელად ვნ­
ანობ. 

- ორი კვირის მოყვანილ ცო­
ლს როგორ უღალატე?

- როცა ცოლი მოვიყვანე, რეალ­
ურად სხვაზე ვიყავი შეყვარებული. 
ეს მალევე აღმოვაჩინე. ავუხსენი 
ყველაფერი და დამთავრდა... 

- ის სხვა, ვინც გიყვარდა, მა­
რიამ ახობაძე იყო?

- კი, ასეა. პირველად მარიამი 
ტელეეკრანზე, დაგაცემა „პროფ­
ილში“ ვნახე. გავგიჟდი მის ვიზუ­
ალზე, მისი თვალების გამოსხივ­
ებაზე... მაშინ ვთქვი, რომ ეს გოგო 
ჩემი გახდებოდა.

- „პროფილში“ მარიამი ქმ­
ართან, მალხაზ ქვლივიშვილთან 
ერთად იყო. ხომ ასეა? 

- კი, ოღონდ არანაირი ბილწი 
გათვლა არ მქონია. 

მარიამი:
- მან თქვა ასეთი რამ, თუ ოდეს­

მე ეს გოგო დაშორდება ქმარს, ის 
აუცილებლად ჩემი გახდება. 

ანრი:
- კაცის შეურაცხყოფა არც მი­

ფიქრია, კაცს ცოლი წაართვა? ეს 
არაკაცობაა. ყველა ვინც ვიღაცის 
ცოლს დასდევს, არაკაცია... გავიდა 
წლები, მე და მარიამი, სრულიად 
შემთხვევით, ერთმანეთს შარდენ­
ზე შევხვდით. მის დაქალს წავეკა­
მათე. ამ დროს შევამჩნიე მარიამი, 
რომელმაც ჩამიხშო ყველაფერთან 
და ყველასთან კამათის სურვ­
ილი. ვიცანი, ეს ის გოგო 
იყო, ვინც მე ტელეეკ­
რანიდან ძალიან მო­
მეწონა. და როცა 
ქმრის გარეშე და­
ვინახე, ჩავეძიე, 
გავარკვიე, და­
შორებული იყო 
თუ არა ქმართან. 
და როცა გავიგე, 
რომ თავისუფა­
ლი იყო, პირველი 

ფრაზა, რაც მარიამს ვუთხარი იყო, 
სადმე უფრო უკეთ ხომ არ გავიცნოთ 
ერთმანეთი-მეთქი. იმ ღამეს კარგად 
გავიცანით ერთმანეთი, ზედმეტად 
კარგად (იცინიან). მერე, ოთხი თვე მა­

რიამი გაქრა ჩემი ცხოვრებიდან. ამ 
დროს მე დეპრესია მჭირდა, წვერი 

კოჭებამდე მქონდა მოშვებული. 
თვეების შემდეგ მარიამი ისევ 

მოვიდა ჩემთან, შარდენზე 
და გულში ჩამიკრა ისე, 

როგორც არავის არ­
ასდროს და მითხრა 
ფრაზა, - „თვალ­
ებით გიცანი“. რა­
დგან ფიზიკურად 
მართლა ძალიან 
შეცვლილი ვი­
ყავი. მეც ვიცანი 
მარიამი და იმ დღ­

იდან, სექტემბრის 

შუა რიცხვებიდან მოყოლებული, ოთხი 
იანვრის დილამდე 24 საათის რეჟიმში 
ერთად ვიყავით.

- ამ პერიოდში შენ შეყვარებული 
გყავდა, როგორ ახერხებდი მარიამ­
თან ყოფნას?

- სიყვარული, რომელიც ძალიან 
რთულ პერიოდში დამეხმარა, მაგრძნ­
ობინა სრულფასოვან ადამიანად თავი, 
იყო ჩემი პირველი სიყვარული, ნინო. 
მაგრამ ბოლოს აღმოვაჩინე, რომ გრძნ­
ობა განელდა, დავრწმუნდი, რომ სიყვ­
არული სხვა რამე ყოფილა.

- ეგ არ არის ჩემს კითხვაზე პასუ­
ხი. როგორ ახერხებდი, შეყვარებული 
და საყვარელი ქალი ერთდროულოდ 
გყოლოდა?

- ისე, როგორც ყველა დამნაშავე მა­
მაკაცი. მიყვარდა სხვა და ტყუვდებო­
და სხვა. 

- როგორი სევდიანი ხარ, ეს შე­

ნი მსახიობური ნიჭის 
დამსახურებაა, თუ რე­
ალურად განიცდი ამ 
ამბავს?

მარიამი:
- დარდობდა, მაგრამ 

არც ისე ღრმად.
- თუ მიხვდი, რომ 

ეს სიყვარული იყო 
ნამდვილი და ის ოთ­
ხწლიანი - ტყუილი, 
რატომ მოიყვანე 
ცოლად ნინო?

- ჩავთვალე, რომ 
ადამიანმა ადამ­
იანობის ბრწყინ­
ვალე მაგალითი 
მაჩვენა, მასთან 
პასუხისმგებელი 
ვიყავი, ვერ მივეცი 
თავს იმის უფლება, 

ვის გაჰყვა ცოლად მალხაზ ქვრივიშვილის ყოფილი ცოლი 
„მესამე გაჩნდა, 

ვუღალატე, 
ოღონდ ამას 
სიამაყით არ 
ვამბობ, რა 
თქმა უნდა. 

გულწრფელად 
ვნანობ“

„კაცის შეურაცხყოფა არც მიფიქრია, კაცს 
ცოლი წაართვა? ეს არაკაცობაა. ყველა ვინც 

ვიღაცის ცოლს დასდევს, არაკაცია...“

„როცა ცოლი 
მოვიყვანე, 
რეალურად 

სხვაზე ვიყავი 
შეყვარებული“

`მარიამისა და 
მახოს შვილს 

არაერთხელ დაუძახია 
ჩემთვის მამა. 

ყოველთვის ვეუბნებოდი, 
რომ მე ვარ ანრი, მამა 

არის მახო. ასე იყო 
და ასე იქნება მუდამ, 
იმიტომ რომ მალხაზ 
ქვრივიშვილი არის 

კაცი!“

რომ ის მოტყუებული ყოფილიყო ჩემგ­
ან. რატომღაც მეგონა, რომ ამით კარგს 
ვაკეთებდი და რომ ამ ყველაფერს სიცო­
ცხლის ბოლომდე გავუძლებდი. მაგრ­
ამ უფრო დიდი ტყუილი გამომივიდა... 
ტყუილში ცხოვრება არ შემეძლო, ვერც 
ნინომ შეძლო და თვითონ დაასრულა 
ურთიერთობა. 26 სექტემბერს მარიამ 
ქვრივიშვილი ცოლად მოვიყვანე.

- ქვრივიშვილი?
მარიამი:
- ჯერ ისევ მახოსთან ვარ ქორწინებ­

აში, მის გვარზე ვარ. 
ანრი:
- მოკლედ, ერთი თვის შემდეგ დავშ­

ორდით მე და მარიამი. 
- როგორ?
- აი, ასე, ადგა და წავიდა, მეც გზა და­

ვულოცე. ერთ კვირაში დამირეკა, დღეს 
ჩვენი ნიშნობის დღე უნდა ყოფილიყოო. 
მე მახსოვს, მაგრამ შენ წახვედი-მეთქი, 

ვუთხარი. მოკლედ, ბოლოს სიყვარულმა 
იმარჯვა, ერთმანეთთან მივედით, შევრ­
იგდით. მთლიანობაში ორი წელი ერთად 
ვიყავით, აქედან რვა თვე ცოლ-ქმრის 
სტატუსით, მაგრამ არც ხელი მოგვიწ­
ერია და არც ჯვარი დაგვიწერია.

- სად ცხოვრობდით?
- თავიდან ნაქირავებში ვცხოვრობ­

დით, მერე მარიამის დედამ გვითხრა, არ 
არის სწორი ზედმეტი ხარჯის გაღება, 
ერთად ვიცხოვროთო და გადავედით მა­
სთან. ერთხელ მითხრა ქალბატონმა ელ­
ენემ, მინდა გიშვილოო. ამით ყველაფერი 
იყო ნათქვამი... ჩვენი ურთიერთობის შე­
სახებ არასდროს გვისაუბრია საჯაროდ. 
მხოლოდ ჩვენმა მეგობრებმა იცოდნენ. 

მარიამი:
- დღეს მომინდა ხმამაღლა მეთქვა ის, 

რომ მახოს დავშორდი და ანრი მიყვარს. 
უბრალოდ, ჩვენ ერთად აღარ ვცხოვრ­
ობთ. ახლა ცოლ-ქმარი არ ვართ, ძალიან 

კარგი მეგობრები ვართ, მაგრამ არ­
ავინ იცის რა იქნება წინ, როგორ გა­
გრძელდება ჩვენი ურთიერთობა. 

- მარიამ, რატომ დაშორდით ერ­
თმანეთს შენ და მახო?

- მახო ძალიან კარგი ადამიანია, 
კარგი მამა და მეუღლე იყო. უბრა­
ლოდ, ვერ შევეწყვეთ ერთმანეთს. 
ოთხი წელი ვიცხოვრეთ ერთად და 
მეხუთე წელს მივხვდით, რომ ვერ ვუ­
გებდით ერთმანეთს. 

- მარიამ, ახლა რას საქმიანობ?
- ამჟამად არაფერს, მაგრამ...
ანრი:
- მე გავაგრძელებ... მარიამი ძალი­

ან მალე დაუბრუნდება თავის ძველ 
პროფესიას, ფოტომოდელობას, სა­
დაც თავისი ნიჭი სწორად აღმოაჩინა. 

მარიამი:
- სხვათა შორის, „იმედმა“ გააშუქა 

ერთ-ერთი ჩემი წარმატება, მაგრამ 

მერე ჩემმა ყოფილმა ქმარმა აღარ 
მოინდომა გამეგრძელებინა კარი­
ერა. ვერ შეეგუა ჩემს პროფესიას.

ანრი:
- როცა ლამაზი ცოლი გყავს, რთ­

ულია შეეგუო, როგორ უყურებს მას 
ხალხი.

მარიამი:
- თან 27 წლით პატარა ცოლი რომ 

გყავს...
- ანრი, შენ როგორ ეგუებოდი?
- თუ დარწმუნებული ვარ ქალში, 

რომელიც ჩემ გვერდით არის, ნები­
სმიერ დროს, ნებისმიერ სიტუაციაში 
ვენდობი. პირიქით, მიხარია, როცა 
ჩემ გვერდით არის ქალი, რომელიც 
ყველასთვის სასურველია. მით უმ­
ეტეს, რომ მარიამი ბრწყინვალე კა­
ცის გვერდით ვნახე პირველად. ხმ­
ამაღლა მინდა ვთქვა, რომ მალხაზ 
ქვრივიშვილი ძალიან კარგი კაცია. 

პირველ რიგში, ჩემი კოლეგაა, ახლოს 
არ ვიცნობ მას და აქედან მინდა ვუთხ­
რა, რომ ძალიან დიდ პატივს ვცემ. და 
არასდროს მის კაცობაზე და მის სტატ­
უსზე მარიამთან მიმართებაში ანრის 
არ გადაუმეტებია. მეტიც, მარიამისა 

და მახოს შვილს არაერთხელ დაუძ­
ახია ჩემთვის მამა. ყოველთვის ვე­

უბნებოდი, რომ მე ვარ ანრი, მამა 
არის მახო. ასე იყო და ასე იქნება 
მუდამ, იმიტომ რომ მალხაზ ქვ­
რივიშვილი არის კაცი!

- შენ და მახოს გისაუბ­
რიათ მას მერე, რაც მარიამი 
ცოლად მოიყვანე?

- როცა მე და მარიამმა ერ­
თად ყოფნა გადავწყვიტეთ, 
მქონდა სურვილი დავლაპარ­

აკებოდი მას. თუმცა მან უარი 
თქვა. აბსოლუტურად მესმის 

მისი, მის ადგილას რომ ვყოფ­
ილიყავი, ალბათ, მეც იგივენაირად 

მოვიქცეოდი. 
- რის თქმას აპირებდი?
- მინდოდა მეთქვა, როგორც კაცს 

კაცისთვის, რომ არასდროს გადავაჭა­
რბებ კაცის ფენომენს, ყოველთვის ამ 
ფარგლებში მოვექცევი მარიამს, რომ 
არასდროს ვაკადრებდი იმას, რაც კა­
ცისთვის შეურაცხმყოფელი იქნება. 

- ისეთი შთაბეჭდილება მრჩება, 
რომ მამასთან მიდიოდი ხელის სათხ­
ოვნელად.

მარიამი:
- არ გეწყინოს, ანრი, მაგრამ, მე 

ვეთანხმები ჟურნალისტს. მახოს ყო­
ველთვის ჰქონდა ჩემ მიმართ რაღაც 
მამობრივი ინსტინქტის მსგავსი. ეს, 
ალბათ, ჩვენი ასაკობრივი სხვაობის 
ბრალიც იყო. მახო ჩემთვის დღემდე 
მამასავით არის. დღესაც მარცხენა ხე­
ლზე მიკეთია ბეჭედი, რომლითაც მა­
ხომ პირდაპირ ეთერში ხელი მთხოვა. 
მაგრამ იმიტომ მიკეთია, რომ მომწონს. 
დიდ პატივს ვცემ მახოს, სხვანაირად 
არც შეიძლება, ის ჩემი ცხოვრების ყვ­
ელაზე დიდი საჩუქრის, ჩემი შვილის 
მამაა. და თუ მოხდება ისე, რომ მალხაზ 
ქვრივიშვილს ვინმე ცუდად შეეხება, მე 
ვიქმენი მისი პირველი დამცველი. 

- ანრი, ქართული ტრადიციების 
გათვალისწინებით, ერთ კითხვას და­
გისვამ, თუ არ ჩამქოლავთ, როცა მა­
რიამი მოგყავდა, საზოგადოების იმ 
ნაწილზე თუ იფიქრე, რომელიც მისი 
მოყვანისთვის გაგკიცხავდა?

- არასდროს მითქვამს და ახლა ვი­
ტყვი. მეოცე საუკუნის საქართველოში, 
როცა განათხოვარი ქალი, რატომღაც, 
ძალიან ცუდ ქალად ითვლებოდა, მა­
მაჩემმა მოიყვანა შვილიანი ცოლი. მე 
მყავს და დედის მხრიდან, რომელმაც 
გამზარდა და რომელსაც ჩემი ბიოლ­
ოგიური მამა ჩემზე მეტად უყვარს. თვ­
ეების იყო ჩემი და, როცა დედა ქმარმა 
მიატოვა, მხარზე მოკიდებული დაჰყავ­
და დედას ჩვილი ჩაის საკრეფად. დღეს 
მამას ჩემზე მეტად უყვარს ჩემი და, 
ჩემი ნახევარდა, ცხარე ცრემლებით 
ტიროდა, როცა ჩემი და გათხოვდა... 
ასე რომ, თუ კი სიყვარული არსებობს, 
კაცი ბორდელიდან გამოიყვანს ქალს 
და კარგ ქალად აქცევს. ამდენად, არ 
მაინტერესებს ვინ რამდენჯერ, როდის 
და სად არის გათხოვილი. ადამიანებს 
წარსულით არ ვაფასებ. წარსულში ძა­
ლიან ბევრი ათეისტი იყო, დღეს ძალი­
ან ბევრი მოექცა, რა ვქნათ, ანათემას 
გადავცეთ? ხომ სისულელეა. ამიტომ 
წარსული დავივიწყოთ და ვიცხოვროთ 
აწმყოთი.

ვის გაჰყვა ცოლად მალხაზ ქვრივიშვილის ყოფილი ცოლი 
„თუკი 

სიყვარული 
არსებობს, კაცი 
ბორდელიდან 

გამოიყვანს ქალს 
და მას კარგ 

ქალად 
აქცევს...“

„იმ ღამეს 
კარგად 
გავიცანით 
ერთმანეთი, 
ზედმეტად 
კარგად“

„მარიამისა და 
მახოს შვილს 
არაერთხელ 

დაუძახია ჩემთვის 
მამა. ყოველთვის 
ვეუბნებოდი, რომ 
მე ვარ ანრი, მამა 

არის მახო. ასე 
იყო და ასე იქნება 

მუდამ, იმიტომ 
რომ მალხაზ 

ქვრივიშვილი არის 
კაცი!“

„დღემდე, ჩემთვის 
მახო მამასავით არის. 

დღესაც მარცხენა 
ხელზე მიკეთია ბეჭედი, 

რომლითაც მახომ 
პირდაპირ ეთერში 

ხელი მთხოვა. მაგრამ 
იმიტომ მიკეთია, რომ 
მომწონს. დიდ პატივს 

ვცემ მახოს, სხვანაირად 
არც შეიძლება, ის ჩემი 
ცხოვრების ყველაზე 
დიდი საჩუქრის, ჩემი 

შვილის მამაა“

ორშაბათი, 22 ივნისი, 2015© ყველა უფლება დაცულია, რედაქციის ნებართვის გარეშე მასალების გამოქვეყნება იკრძალება 39



www.ptpress.ge

N24 (325) ორშაბათი, 22 ივნისი, 2015 წ.

ყოველკვირეული გაზეთი   		  ფასი 2 ლარი

შპს `ასავალ-დასავალის სტამბა”

„პრაიმტაიმის“ ინიციატივა
სტიქიის შემდეგ მაშველები პირველად 
ხვდებიან ოჯახს, რომელიც გადაარჩინეს

